Ruucasi ooja istumaasi ivuaadana
Suusi Cristo aimaraitai oidi daama

1 ! Gifiaduiii Teoopilo amo istumaasi gaoojidi aana. Mui oodami
caooja isducatai Apadui aatama garsaagida. * Agai ooja ismaacada
aagidi aa ismaacada arnaijadami. Agai naidi isducatai Apadui tucamara
abiaadara, dai agai vaa argamamaatatuldiadamicatadai Diuusi
fiooquida. ® Aana AApA caaga gifitaatacai gatacacai isducatai apadui
tucamidara abiaadara, dai caagadu alidi aana isgaoojidagi vaasi
gomaasi, * pai caaga maataca aapi ismaacada Arvaavoi dai sai maisiu
vAASi masmaacada gaaagidina Arvaavoi.

> Aidasida AEroodasi argaa taaanadamicatadai Judeeara, vai ami
oidacatadai Amo paali Zacaria taagiducami, daida aradufidacatadai
AAviaasicaru. Daida aoofiigada aZacaria Elisabeeta taagidu, dai
vagoocatai araaduiida apaali Aaréiiicaru. ® Dai vagoocatai alia caa
tuutuiga Diuusi vui, dai caaga aagidifia daida ivuaadana istumaasi
Diuusi ipalidi, dai poduucai tomali amaadutai maigapiara vuupaina
tomali amo istumaasicada. “ Damos maimaamaracatadai agai,
AElisabeeta maitistutuiditadai ismaamatadagi cascada. Casi
aroocodamicatadai agai daida Acaali casi Arcaliodamicatadai.

® Dai amo imidagai aaacatadai aZacaria aamadu aaadufida isidufiagi
ganaa duifidaga agaa quiuupaigadara ajudidiu. Diuusi pipioonigada
Agai. ° Dai tacavi daitu amo tumifisi Aagi poduucai gaviidacatadai
aApapaali dai naida agai soora vaacana agaA quiuupaigadara ajudidiu
siaaco siaa duutudai Diuusi dai maidana acuubimidali. Taida aAZacaria
aayi isvaquiagi agaa quiuupiara dai maidagi acuubimidali. '° Dai aidasi
mamaiditadai AZacaria aAcuubimidali vaascatai agaa quidigaifidara
guucacatai gamamadai. ! Tai todian duucai taa AZacaria Amo Diuusi
taaafiicaruda vai bo caaacatadai saalisia padara siaaco gamamaidi
cuubimidali. ** Dai aidasi aAZacaria taa aADiuusi taaafiicaruda maitaa
isducatai gaduniagi dai alia duaadimu. '* Damos aDiuusi taaaficaruda
itatadai:

—Zacaria, maitiduaadicuda cacaa Diuusi ismaacada taanai aapi
daanaitai cascada gaooniga maraata agai amo ali gaali varai Vuaana
taatai ganmara. '* Dai baiganaliadamu aapima dai muidutai aapa
diviacai aali oodami, '*> Diuusi taaanadami duucai naijada agai agai
cascada. Dai agai gia maitayaada agai uuvasi varagada tomali ama
maasi ismaacada navamudaga dai maiquiaa vuusaicai agai aida
abiaadara Diuusi Ibaada aamadu daacamu. '® Dai Agai vaa aagida agai
ajudidiu sai caaga vaavoitudaifia Diuusi apan duucai aaqui
aadundacardu dai muidutai ama duucai gantatagitomu dai
camaisoimaasi ivuaadamu dai vaavoitudamu Diuusi. '” Dai agai

ismaacada ArVuaanaca agai aapaga imimu agai isataaanadami dai
Diuusi Ibaada Aamadu daacamu sipoduucai viaacamu agai guvucadagai
Apan duucai ADiuusi fiiooquituldiadamigada Eliiasicaru dai aagidamu
Agai vaasi oodami daadada sai Apamu oigadaifia ganmaamara dai agai
ismaacada soimaasi ivueeyi sai ama duucai gantatagitona Diuusi vuitapi
Apan duucai aa ismaacada vaavoitudai Diuusi. Dai poduucai cabai
ganducamu Aoodami iibaada siaascada diviagi aAtaaanadami Cristo
—astatadai aADiuusi taaafiicaruda AZacaria.

8 Amaasi AZacarfa tacacai aDiuusi taaafiicaruda daida itatadai:

—Isducatai maatana aana siarvaavoi ismaacada gifiaagidi aapi casi
arcacanliocoidada aatama vagoocatai di —astatadai aZacaria.

1 Taida aDiuusi taaafiicaruda aa noragi daida itatadai:

—Aana anarGavriel daida arootosada Diuusi. Agai gifiootoi ansaida
gaaagidana gofiiooqui ismaacada casi gaaagidi aana. ** DAmos
maivaavoitu aapi ismaacada gaaagidi aana cascada muudutumu aapi
dai mainiooquimu asta siaascada divia gamara. Idi gia povaduiia agai
ismaacada gaaagidi aana siaascada Diuusi ipaliadagi —astatadai
Gabriel.

1 Vaida aoodami quiidigamadara guucacatai nanara aZacaria dai
maitataagaitadai isganaldagi maiootoma vuusaicai AZacaria agaa
quinupaigadaaifidara judidiu. #* Aidasi vuusai aZacaria maitistui
isfiiooquiadagi Aoodami ismaacada quiidigana guucacatadai. Dai
poduucai mai Agai istaa Agai Amo istumaasi Agaa quiuupaigadara
judidiu dai cascada muudutu. Dai seefiacada fiiooquidi.

23 Aidasi caaitu AZacaria siaaqui tasai gaaata dufiia agaitadai agaa
quiuupiara, nora gaquiiyamu. ** Dai bo chiaaqui tasaicada taa
Elisabeeta Amo ali siaafii. Dai taama masaadai maivuusai agai
gaquiiyaifidara. Dai poduucai gatagito agai: ° “Aagi poduucai gifiduii
Diuusi dai sivi maraatamu aana sicamaitinicaadadamu oodami”, asaalidi
Elisabeeta.

% Dai bo naadami masaadaicada Diuusi ootoi AGavriel Nasareetamu
Galilea davaariara, ¥ sai aagidana amo fiiooqui Amo ali taji Maria
taagiducami. Nasareetara oidacatadai amo caali Osee taagiducami dai
Agai Arcajiudada Davicaru. Casi argancuucunacamicatadai agai damos
maiquiaa amapai oidacatadai. *® Aidasi aayi AGavriel maaca siaaco
daacatadai Maria itatadai:

—Baiga, Diuusi caagacara ganaidi dai vaascara gaamadu daja, Diuusi
vaamioma caagacara ganaidi aapi istomasmaascada ooqui —astatadai
AGavriel.

29 Aidasi taa Maria AGavriel dai cai istumaasi aagidi Agai maitaa
isducatai gatagituagi. “Tuisi povai ifitatadai goovai sai Diuusi caagacara
ginnaidi”, asaalidi AMaria.

30Tai amaasi itatadai agai:

—Maria maitiduaadicuda, Diuusi caagacara ganaidi. ** Aapi Maria
maraatamu amo ali gaali dai Suusi taatamu aapi. ** Dai siaa
duutuadamu muidutai ASuusi. Dai pocaitiadamu gooviava arDiuusi
marada avaamioma gaa baitacaaacami. Dai Diuusi maaquimu ASuusi
saalicamigada gaaduiii Davicaru. ** Dai vaascara taaanadamu agai
ajudidiu. Dai tomali Amo imidagai maiugitimu agai saalicamigada
—astatadai Gavriel.

34 Tai amaasi AMaria tacacai AGavriel:

—¢Ducatai apaduiia agai goovai ismaacada gifiaagidi aapi? Maiquiaa
Arvaanacami aana caali di —astatadai Maria.

% Tai aa noragi Gavriel daida itatadai:

—Tavaanimu Diuusi Ibaada dai gaamadu daacamu. Agai saalicada
viaa guvucadagai. Cascada siaascada vuusiagi aali gaali ismaacada
Suusi taagiduca agai, pocaitiadamu oodami: “Gooviava arDiuusi marada
ismaacada tomali amo imidagai maisoimaasi ivueeyi”. *° Dafii gaaduiii
Elisabeeta maraata agai amo ali gaali casi Arooquimudadacatai
ismaacada pocaidacatadai sai maitistutuiditadai ismaamatagi vai sivi
caviaa naadami masaadai istaa amo ali siaafii. ¥ Diuusi ivueeyi aagi
istumaasi idufnia aliada —astatadai Gavriel.

3 Taida Maria itatadai:

—Aana iduufiimu aagi istumaasi ginaagidagi Diuusi. Vai Diuusi
iduuna aanacada pastumaasi ginaagidi —astatadai Maria.

Bodara daivunu ii Gabriel.

*¥ Dai bo chiaaqui tasaicada cavami ii Maria gaamu ucoidigamu amo
ali quiiyamu Judeea davaariara. *° Dai Zacaria quiidiara vaa dai viaatuli
Elisabeeta. *' Aidasi Maria viaatuli Elisabeeta maata taata aElisabeeta
isoini marada Araana. Dai aida Diuusi Ibaada divia dai axnmadu daaca
agai. ** Amaasi gagara fiioo Elisabeeta dai potatadai:

—Diuusi vaamioma caagacara ganaidi aapi istomasmaascada ooqui.
Dai caagacara naidi Diuusi gamara aapa. ** Noora aana sidiviacai
gindiviji caagacara gifivuviaadamiga daada. ** Mosifiviaatuli aapi antai
otoma maata taata aana isoifi gifimara gifiaraana baigaaldacai. * Alia
baigaalidi aapi vaavoitudacai siapadunia agai agai ismaacada gaaagidi
Diuusi taaafiicaruda —astatadai Elisabeeta.

% Amaasi icaiti Maria:

Alia siaa duutudai aana Diuusi.

* Dai alia baigifialidi aana Diuusicada ismaacada caagacara
ginvusasdi.

8 Aana Arsoitigami vai Diuusi VAASCATA caagacara gifinaidi.

Dai sivi abiaadara baitaacoga vaasi Aoodami aduucai giniimadamu
“Ismaacada Diuusi caagacara naidi”.

%9 Agai ismaacada saalicada viaa guvucadagai idui mui naana maasi
gagarducami aana ginvaatara.

Saalicada tomali amo imidagai maisoimaasi ivueeyi agai.

0 Diuusi vaascara soigaalidi vaascataicada ismaacada siaa duutudai
Agai.

>l Mui naana maasi gagarducami ivueeyi Diuusi gatagitoidacada.

Diuusi alia siaa aaratudai agai ismaacada gagarducada ganalidi.

>2Diuusi camaitipali siartataaanadamicagi agai ismaacada
vaamioma gataaanai, dai cascada maa asaalicamigada
Asoituutuigami.

3 Dai asoituutuigami ismaacada biuugicoiiicatadai Diuusi maa mui
naana maasi istuucada tataasconaca agai.

Daida Ariricu soituutuigamiara viaa.

>* Diuusi caaga nuucada ajudidiu agai arpipioofiigada dai Diuusi alia
soigaalidi agaicada cascada.

> Vaasi gomaasi idui agai poduucai bai dui agai Avraaficaru dai
aaaduinda aamadu cascada.

Dai goniooqui ismaacada bai dui aAgai artomastuigaco vaatara.

Ascaiti Maria.

** Daida Maria vaica masaadai daja Zacaria quiidiara daida aApamu
nora gaquiiyamu.

>’ Dai caaayi istuigaco maraata agai Elisabeeta dai marai amo ali
gaali. *® Aidasi marai agai aaadufida ismaacada miaanioma oidacatadai
iji dai maa dadiji dai nanaidi dai poduucai camai agai isDiuusi
saalicada caaga tuiga Elisabeeta vui. Dai baiganaali vaascatai. *® Dai bo
mamacova tasaicada apamu iji agai dai maa iquita tuucugada aali gaali
dai aaadunda Zacaria taataa agaitadai potaagidu aoogada cascada.

0 Taida adaada itatadai:

—Cho, Vuaana taatamu aatama —astatadai.

®l Taida itatadai aaadufida:

—Tomali Amoco gaaadufii maipotaagidu di —astatadai.

2 Daida aaadufida seenamagi Zacaria maataca aliditai istaagiduca
agai agai. © Taida aZacaria seefiacada tai gaaadufi amo istumaasi
istuucada oojagi dai poduucai ooja: “Vuaana taagiducamu goovai”,
asduucai ooja aAgai. Tai camaitaa aaadunda isducatai gantatagituagi
taagacai ismaacada ooja aZacaria. °* Aidasi quiaa nanaidi aaadufida
ismaacada ooja aZacaria taida aAZacaria Apamu fiioo dai saalicada caaga
siaa duutuli Diuusi. ®° Taida aaadufida saalicada duduaadimu apamu
fiioocacai AZacaria, vai vaasi ucoidigana Judeeara vaasi aipacoga
ganaagidi Aoodami isducatai Apadui ami Judeeara. ®° Vaasi ismaacada
cai isducatai Apadui naana maasi gantatagitoi dai aipaco gantacacai
daida icaiti:

—¢Sioor maata istumaasicamu goovai? Saalicada Diuusi caagacara
naidi goovai —ascaiti Aoodami.

®7 Dai Diuusi Ibaada divia dai asamadu daja Zacaria AVuaana oogada.
Aida aAZacaria aagidi Agaa oodami istatadai Diuusi Ibaada aZacaria dai
potatadai:

% Diuusi cadivia garaamadu dai casi caagacara garvuvaitu cascada
alia siaa duutudai aana Diuusi.

Aatama Arjudidiu Diuusi maamarada cascada.

% Diuusi garootosi Amo caagacara garvuviaadamiga ismaacada
saalicada viaa guvucadagai.

Dai agai arcajiudada Davicaru ismaacada caaga aagiditadai Diuusi.

70 Poduucai aaqui utu oidigara idui Diuusi gaaatagi
gafiiniooquituldiadamiga aAamadu.

"1 Tai agai aagidi garaaduiiicaru iscaagacara garvuvaida agai Diuusi.

Dai maidagito agai issoigarvuaada agai garsasaayu dai vaasi
ismaacadA maitaroigadai.

2 Dai sai Diuusi soigaaliada agaitadai garaadufiicarucada.

Dai sai maiugu tagitoca agai Diuusi gaaatagi ismaacada idui
tucamara.

73 Goovai Argoaatagi cangaducada ismaacada aagidi Diuusi garaduiii
Avraanicaru dai pocaiti sai saalicada arvaavoi.

74 Dai sai Diuusi garsoifia agai sai maisoimaasi gartaatamituldifia
gArsasaayu.

Dai tasai siaa duutudaifa aatama Diuusi maiduduaadicuitai.

7> Dai caa vuaadatai Diuusi vui.

Dai caaga aagiditai aatama Diuusi siaasi uucami oidacagi aatama
amaasi uucami.

7® Dai aapi gifimara poduucai gaiimadamu oodami Diuusi
Abaitacaaacami fiooquituldiadamigada.

Aapi baitaqui imia agai Ataaanadami dai maa aagida agai oodami
sai bai ganduucana dai siaascada maa diviagi ataaanadami sai
caagacara miaadagidana.

7 Dai maatatulda agai aapi oodami sai Diuusi agai dai caagacara
garvuvaidi.

Dai garoigaldi vaasi garsoimaascamiga.

78 Diuusi garooga saalicada garoigadai dai soigaalidi aatamacada
cascadA garootosi gamara tavaagiaindara.

79 Sai garaagidana isducatai Diuusi soicai oodami sai caaga
gantatagitocana tasai vaavoitudacai maiiimana Diaavora
aamadu.

Cascada povueeyi Diuusi tasai aanmadu ajioopaina.

Ascaiti Zacaria.

80Dai gaalimi aali gaali dai vaas tasai vaamioma baajimi
gatagitoidaga. Dai aidasi cagaa agai oidigana oidatu asta aidasi
gaaagacai aagidi agai Diuusi fiiooquida Ajudidiu. Dai maa diviacai
aagidi agai ismaacada aagidi Diuusi isaagida agai.

! Aidasi vuusai Vuaana aida Augusto Argaa baitacaaacamicatadai
Roomara. Dai agai tajai gasonara guucacamiga sai aacaldana

aroodami dai oojana istaatagidu. ? Aida artucamidaracatadai masiacalda
agai vaasi Aoodami oidi daama oidacami. Aidamasi acali Aoodami aida
ASirefiio Arcaigicatadai Siriana. ® Matai tajai Aoodami sai iimana siaaco
vuvaaja masai acaldana. * Cascada ii AOsee Nasareetaifidara Galilea
davaariaifidara Beleenamu Judeea davaariara. Davicaru arBeleenara
vuusaicami dai AOsee arcajiudada Davicaru cascada ii Agai Beleenamu
masai acaldana. ®> Dai AOsee vaidacai Maria Beleenamu. Casi
Argancuucunacamicatadai agai damos maiquiaa Amapai oidacatadai.
Dai Maria cayoga dueeyitadai. ®” Aidasi aayi agai Beleenara
camaitiipucatadai siaaco ganuulifia aAgai cascada caapayu quiidiara
ganuuli agai. Dai aidasi quiaa maaca daraajatadai agai, tai caaayi
istuigaco duaadia agaitadai Maria dai dueeyi. Agai artuucamidara
maradacatadai tai biisa dai ami siaaco gacuaadana caapayu ami vooda.

8 Dai Beleena maigovai oidigana ajioopaitadai pastutuuru dai
nuucadacatadai gansosoiga caiiiiru tucara. ° Tai todian duucai
gamaasitu amo Diuusi taaafiicaruda apastutuuru vuitapi. Tai Diuusi
gaguvucadacada cuudan dui ami siaaco daraajatadai agai tai
duduaadimu apastutuuru. ° Tai potatadai aADiuusi taaafnicaruda:

—Maitavar duduaadicuda aapima. Aana anganbaidati caaga fiiooqui
dai idi niooquicada alia baiganaliadamu aapima dai vaasi aoidacami
oidi daama. '* Aaquiapo moquiiyara siaaco oidacatadai Davicaru
AAQqUiOma movuusai Amo cAAgacArA ganvuviaadamiga. Agai
argantaaanadamiga Cristo. ACristo icaidaga amo gaa taaanadami
ismaacada acovai vuusaitu Diuusi sai caagacara gavuvaidiiia. '> Mo
siaaco gacuaadana acaapayu mo caatacamu aali gaali biisapicami
sitaagimu aapima dai poduucai maatamu aapima sai ismaacada
ganaagidi aana saalicada Arvaavoi —astatadai ADiuusi taaanicaruda.

13 Mosai cuugaida fiioo Agai tai mui vaamioma ganmaasitu Diuusi
tataaanicaruda daida itatadai agai apastutuuru:
14 Maa tavaagiara vaasi Diuusi tataaaficaruda caaga fiioocai Diuusi
vui.
Dai sivi tami oidigi daama Diuusi caagacara naidi oodami.
Cascada sivi gia cacaaga ganiibastacan taadacamu gooidacami.
Ascaiti aADiuusi tataaafiicaruda.
1> Aidasi iji agai abiaadara tavaagiamu vaida apastutuuru aipaco
ganaagidi daida icaiti:

—Tiimada gaamu moocoro Beleenamu dai naida istumaasi asducatai
Apadui goovai ismaacada garaagidi Diuusi —ascaiti Apastutuuru.

16 Dai otoma iji dai cavami iji dai maaca taa agai AMaria dai AOsee
dai aali siaafii mo caatacatadai siaaco gacuaadana acaapayu.

7 Mostaagacai apastutuuru agai otoma aagidi AMaria aamadu AOsee
iscaiti ADiuusi tataaafiicaruda aagaitai aali siaafii. '® Dai vaascatai
ismaacada cai ismaacada aagai aApastutuuru camaitaa isducatai
gantatagituagi. '° Dai AMaria maiugu tagitocana istumaasi apadui.

20 Aidasi caapamu aa suuli Apastutuuru voiyamu iimaitai siaa
duutudaimi agai Diuusi dai caaga aatagi aatagaimi agai Diuusi vaatara
vaasicada ismaacada taa agai dai caa. Vaasi povadui isducatai aagidi
ADiuusi tataaafiicaruda cascada.

21 Matai bo mamacova tasaicada iquita tuucugada aali siaafii dai
Suusi taatai. Maiquiaa nonoacatai Maria abiaadara aagidi Diuusi
taaafiicaruda sai Suusi taatana cascada Suusi taata aAgai.

*2Dai aidasi casi idui agai vaasi isducatai aagai Moseesacaru
saalicamigadara saida ivuaadana vaasi Aooqui siaascada maamatadagi
amaasi baacai agai aali gaali Jerusaleenamu. Dai ami Agaa
quiuupaigadara judidiu itatadai agai Diuusi:

—Aatama ipalidi sai garmara vaascara gaaagidifia —astatadai.

%3 Poduucai oojisi Diuusi fiiooquidara sai vaasi judidiu maamarada
tucamidara isarcacaalicagi sai viaacatadai isivuaadagi Diuusi aa
duifidada. **Iji agai dai dasda agai Diuusi gooca vautu dai gooca
tutuugu poduucai isduucai oojisi Diuusi fniooquidara.

% Mo Jerusaleenara oidacatadai Amo caali Simufii taagiducami. Dai
caaga aagidina Diuusi dai siaa duutudai. Dai Agai Aramoco AApA
ismaacadA nanaracatadai isdiviagi amaadutai dai soifiagi ajudidiu vai
Agai aagi gataaanadagi gandavaaragara. Dai Diuusi Ibaada aamadu
daacatadai Simuiii. ** Dai caaagiditadai Diuusi Ibaada Simuiii sai
maiquiaa muucucai agai taagia agaitadai ACristo ismaacada ootosa agai
Diuusi.  Dai Diuusi Ibaada ootoi Simuiii Agaa quiuupaigadaamu
judidiu. Tai aida ami dada Osee anmadu Maria dai baacati aali gaali
daida idufia agai isducatai viituli Moseesacaru. *® Tai ASimufii bai aali
siaani dai siaa duutuli Diuusi dai potatadai agai Diuusi:

% Taaanadami, aana ivueeyi vaasi istumaasi gifiaagidi aapi. Sivi gia
cacaaga baiginialiaracada muuquimu aana. Casi intaagi aapi
ismaacada gifiaagidi cascada.

30 Cataa aana idi caagacara vuviaadami 3! Ismaacada ootosi aapi
vaasi oidi daama oidacami.

321di maatatuldamu Agai ismaacada maitarjudidiu gafiiooqui. Dai idi
caaga nioocadamu gamaamara judidiu vaatara.

Astatadai Simuii.

¥ Daida adaadada Suusi maitaa isducatai gantatagituagi caacai
istumaasi aagai Simufi aagaitai amarada. ** Taida ASimuiii itatadai:

—Vai Diuusi caagacara gannaidiia —astatadai.

Dai gooquiara itatadai agai AMaria aagi:

—Siaascada gaaliagi idi ali siaani ismaacada ootoi Diuusi muidutai
judidiu caagacara vuvaaquimu idicada dai aa mui maicaagacara
vuvaaquimu dai muidutai vui fioocadamu. * Dai poduucai gamaatamu
isducatai gantatagitoi Aoodami. Dai aapi saalicada gaaimu soialiaragai
—astatadai Simuii AMaria.

% Ami Jerusaleenara oidacatadai Amo oocodami Aana taagiducami.
Agai arPanuelicaru maradacatadai daida arcajiudada Asielicaru. Dai
agai arDiuusi fiiooquituldiadamigadacatadai. Aidasida artajicatadai
cunai Agai Amo caali. Dai bo cuvaracami uumigicada viuudutu. ¥ Dai
aida camaaco coobai dan maacova uumigi viaacatadai. Dai vaas tasai
maitacuaadatai aimaraifia aAgai Agaa quiuupaigadaamu ajudidiu dai
daanaifia Diuusi sai soicaifia dai siaa duutudaifia Diuusi. *® Aidasi quiaa
ami AgAaA quiuupaigadara judidiu guucacatadai Suusi daadada aamadu
Simuii tai ami divia AAana dai aapaga siaa duutuli Diuusi dai
gooquiara ii dai maa aagidi vaasi aJerusaleenara oidacami ismaacada
nanaracatadai isDiuusi caagacara vuvaidagi aagaitai ASuusi.

39 Aidasi canaato Osee aamadu Maria vaasi ismaacada aagai Diuusi
fiiooquidara canoonora Nasareetamu Galilea davaariara. *° Vaida aali
ganli gaalimi dai caaga baajimi gatagitoidaga dai Diuusi caagacara
naidi.

1 Vaasi uumigi mosaajaifia agaa siaa duudagada judidiu vai
ajioopaifia daadada aSuusi Jerusaleenamu. ** Dai amo imidagai
caviaacatadai ASuusi baivustaama dan gooca uumigi aidasi aayi
istuigaco ajioopaifia agai Jerusaleenamu. ** Dai cadaivunucai Agaa siaa
duudagai tai cavaasi noonora aoodami tai ASuusi anaasi Jerusaleenara
vii. Daida aAdaadada maimaatacatadai ismomaaca vii ASuusi.

* Povanaliditadai adaadada sida aASuusi aoodami saagida imaitadai dai
Amo tasai iji. Dai gaa Agai ASuusi Aoodami saagida dai tacacaimi
ganaaduni dai aa oodami ismaacada maatacatadai agai, ** dai maitaa.
Dai Apamu aa suuli Jerusaleenamu dai gaaga agai.

¢ Vaica tasai gaa daida taa vai agaa quiuupaigadara ajudidiu

daacatadai Suusi Aamadu ismaacada gamamaatatuldi Diuusi hiooquida.
Dai caaga gatagito caa dai tacacai aapa. ¥ Dai vaascatai ismaacada caa
ismaacada aagai ASuusi camaitaa isducatai gantatagituagi. Dai
povanalidi ducatai mosaa caagadu goovai mooda dai mosaa caaga gaaa
nonoragidi mastumaasi tacacai, asanalidi. *® Aidasi adaadada taa aSuusi
poduucai gantatagitoi: “éDucatai tanai daja goovai?” asduucai
gantatagitoi. Daida adaada itatadai:

—¢Gifimara tuipasi povarduuiii? Gaooca aamadu aana alia
duduaadimucatadai gagaagaitai —astatadai Maria.
* Taida ASuusi itatadai:
—¢Tuimasida gifigaagai? ¢Maitamasmaata aapima isviaa aana
isidufiiagi istumaasi gifitajai ginooca? —astatadai.
0 Taida adaadada maimaata cai istumaasi aagidi ASuusi
maimaatacatadai agai isDiuusi grooga aagai agai.
>1 Taida oi ASuusi gadaada gaamu Nasareetamu dai apiamoaasi caaga
aagidi gadaada. Daida adaada maiugu tagitocana vaasi isducatai
ApAvueeyi dai istumaasi aagaifia ASuusi. ** Daida ASuusi gaalimi dai
vaamioma baajimi gatagitoidaga dai Diuusi caagacara naidi aSuusi
daida aoodami acaa caagacara naidi aapa.
! Aidasi ATiverio Sesara Aragaa baitacaaacamicatadai Roomara.
Cabaivustaama dan taama uumigi daacatadai agai, vaida Ponsio
Pilaato Arcaigicatadai Judeeara, vaida Eroodasi arcaigicatadai
Galileeara, vaida APiili Eroodasi suculida arcaigicatadai Itureeara
Aanasi aamadu Caifasi arbaitaguucacamigadacatadai apapaali. Dai aida
AVuaana Zacaria marada oidigana oidacatadai taida Diuusi ootosi amo
fiiooqui. * Daida AVuaana muiyapara aimaraifia aaqui Jordan ugidiana,
dai aagidifia Aoodami sai ama duucai gantatagitona dai camaisoimaasi
ivuaadana sai Diuusi oigaldana vaasi soimaascamigada dai sai
ganvapaconana sai naidifia Aoodami iscaama duucai gantatagito dai
camaisomaasi ivuaada agai. * Isducatai aagaitadai Isafacaru Diuusi
fiiooquituldiadamigada siduufia agai Vuaana mospovadui. Agai aduucai
ooja:
Diuusi ootosa agai amo caali sai oidigana gamamaatatuldina dai
poduucai gaaagidamu agai:
“Siaascada noodami nanaracagi isdiviagi Amo baitacaaacami
gaaagai isbaiduifidiagi voogada.
Poduucai aapa gaaagai masbaiduindiagi ganiibadaga caotoma divia
agai gartaaanadamiga cascada.
> Siaascada baiduifidiagi abaitacaaacami voogada siaaco dadacagiga
gaaagai iscaaga tapaalicadagi.
Dai siaacoga tuutuvidaca gaaagai iscaaga tapaalicadagi.
Dai siaacoga noonolinicagi voi gaaagai issaali taquiagi.
Dai poduucai aApa gaaagai isbaiduinidiagi Aoodami ganiibadaga.
® Dai vaasi aoodami oidi daama oidacami maatamu isDiuusi Aragai
ismaacada caagacara gavuvaidi”.
Ascaiti Isafa oojada.

7 Aidasi vuvaaja aoodami ganquiiquiaifidara sai vapaconana aVuaana
taida AVuaana potatadai:

—Aapima ismaacada daivai tami ansai ganvapaconana Apan ducami
coocoyi ismaacada vopooyi siuu duucu camaajidagi vasoi poaliditai sai
poduucai Diuusi camaisoimaasi gantaatatulda agai. Aapaga gaaagai
issaalicada ama duucai gantatagituagi aapima dai camaisoimaasi
ivuaadagi. ® Gaaagai mascaagacara oidaca aapima vai naidina aa
mascaama duucai gantatagito dai camaisoimaasi ivuaada agai. Dai
maitavar ganaagiada aapima aipacoga masaida ArAvraaficaru
cajiudada sai cascada caagacara gannaidi Diuusi. Aana anganaagidi sai
asta goojoodai ismaacada modaraaja caaga istutuidi Diuusi isidufiiagi
Avraaiicaru cajiudada isipaliadagi. ° Diuusi cabai gaduu issoimaa
taatatuldagi maicaa tuutiacada apan duucai Amo caali ismaacada
guicutai uusi ismaacada maicaagadu iibiada dai mamaidi. Poduucai
Diuusi ootosamu aoodami ismaacada soimaasi ivueeyi maaca siaaco
tomastuigaco maacana tai —astatadai AVuaana.

19 Amaasi aoodami tacacai AVuaana daida itatadai:

—<¢Tuma duuna aatama sividao? —astatadai.

' Taida AVuaana aa noragi daida itatadai:

—Agai ismaacada gaviida gooca vaapasaragai gaaagai isoidagi Amoco
Agai ismaacada maiviaa dai agai ismaacada gaviidacagi cuaadagai
gaaagai isaa oidagi ismaacada maitaviida —astatadai AVuaana.

12Tai dada Aamoco tumifisi vuudami sai vapaconana aAVuaana daida
itatadai:

—Mamaatatuldiadami, ¢tuma duuna aatama? —astatadai.

13 Taida AVuaana aa noragi daida itatadai:

—Maitavaamioma gataanai tumifsi mosacaasi siaasi maigarsi
masgataanadagi —astatadai AVuaana.

14Tai dada sandaaru aapa dai tacacai AApA:

—<¢Dai aatama tuma duuna? —astatadai.

Taida AVuaana itatadai:

—Maitavar aasiada aapima aoodami tomali Amo istumaasi
guvucadacada tomali maitaaagai masgapiar vuupada ismaacada
maigApiArA vaata, baiyomavar baiganaliada agaicada masmaacada
gamaitacai —astatadai.

15Vaasi noodami camaatacatadai isDiuusi ootosa agai ACristo dai
cananaracatadai dai cascada povanaliditadai saida AVuaana aragai.
1®Damos AVuaana potatadai vaascatai:

—Aana gia suudagicada ganvapaconai damos divia agai amai
ismaacada ganvapacona agai Diuusi Ibaadacada sai ganaamadu
daacana Diuusi Ibaada. Dai agai vaa naida agai oodami ismaacada
Arcaaga ivuaadami dai ismaacada Armaicaaga ivuaadami. Agai
vaamioma viaa guvucadagai ifisaanA. Aana maitistutuidi siaasi istutuidi
Agai. Aana tomali maiviaa saalicami isuupasdagi susuusacada
gigiaaragada. 7 Amo caali ismaacada calivai taligi bai tueeyi ataligi

daida acosada mamaidi. Poduucai idufiia agai agai ismaacada divia agai
aoodamicada. Ismaacada vaavoitudai Agai iimia agai tavaagiamu dai
ismaacadA maivaavoitudai Diaavora aamadu iimi agai Agai siaaco
tomali Amo imidagai maitutucui atai —astatadai AVuaana roodami.

8 Dai poduucai dai mui vaamioma fiiooqui caagaducami aagidi
AVuaana aoodami. *° Dai aagidi agai aapa acaigi Eroodasi sai alia
soimaasi idui agai aasidacai gasuculi Piili ooniigada Erodiiasi, dai sai
Ama maasi soimaascami idui agai aapa. ** Gooquiara vaamioma
soimaasi idui AEroodasi maisacai AVuaana.

21 Damos aidasi maiquiaa gamaisatu AVuaana agai vapacoi mui
oodami dai vacoi aASuusi aapa. Vaida aSuusi gadaanaitadai Diuusi dai
aidasi gadaanaitadai agai Diuusi tai gacupiooco atavaagi, ** tai Diuusi
Ibaada tavai ASuusi daama amo tugu maasi. Tai caidatu amo fiiooqui
tavaagiaifidara dai pocaiti:

—Aapiapa Argifimara nai aliasi gaoigadai aana dai alia baiginalidi
aana aapicada —ascaiti Aniooqui.

3 Suusi viaacatadai para amo coobai dan baivustaama uumigi aidasi
gaaaga gaaa duifidaga. Dai poaliditadai Aoodami isagai arOsee marada.
AOsee armarada Elicaru, ?* ismaacada armaradacatadai Maatatacaru,
ismaacada armaradacatadai Levicaru, ismaacada armaradacatadai
Melquicaru, ismaacada armaradacatadai Anacaru, ismaacada
armaradacatadai Oseecaru, *° ismaacada armaradacatadai
Matatiiasicaru, ismaacada armaradacatadai Amoosicaru, ismaacada
Aarmaradacatadai Naumacaru, ismaacada aArmaradacatadai Eslicaru,
ismaacada armaradacatadai Nagaicaru, ** ismaacada armaradacatadai
Maatacaru, ismaacada armaradacatadai Matatiiasicaru, ismaacada
Armaradacatadai Semeicaru, ismaacada aArmaradacatadai Oseecaru,
ismaacada armaradacatadai Uudacaru, %’ ismaacada armaradacatadai
Oanacaru, ismaacada armaradacatadai Resacaru, ismaacada
Armaradacatadai Sorovaveelicaru, ismaacada armaradacatadai
Salatieelicaru, ismaacada armaradacatadai Nelicaru, ?® ismaacada
armaradacatadai Melquicaru, ismaacada armaradacatadai Adicaru,
ismaacada aArmaradacatadai Cosaamacaru, ismaacada armaradacatadai
Elimoodamacaru, ismaacada armaradacatadai Eracaru, 2° ismaacada
armaradacatadai Osuecaru, ismaacada aArmaradacatadai Elieesicaru,
ismaacada armaradacatadai Oorimacaru, ismaacada aArmaradacatadai
Mataatacaru, >° ismaacada armaradacatadai Levicaru, ismaacada
armaradacatadai Simeonicaru, ismaacada armaradacatadai Uudacaru,
ismaacada armaradacatadai Oseecaru, ismaacada armaradacatadai
Onanacaru, ismaacada armaradacatadai Eliaaquimacaru, 3' ismaacada
armaradacatadai Meliacaru, ismaacada aArmaradacatadai Mainanacaru,
ismaacada armaradacatadai Mataatacaru, ismaacada armaradacatadai
Nataanacaru, 3? ismaacada armaradacatadai Davicaru, ismaacada

armaradacatadai Isaicaru, ismaacada armaradacatadai Obedicaru,
ismaacada armaradacatadai Boosocaru, ismaacada armaradacatadai
Salimoonocaru, ismaacada armaradacatadai Naasonocaru, 3 ismaacada
Aarmaradacatadai Aminadaavacaru, ismaacada armaradacatadai
Araamacaru, ismaacada aArmaradacatadai Esiroomacaru, ismaacada
Aarmaradacatadai Pareesicaru, ismaacada armaradacatadai Uudacaru.

34 Ismaacada armaradacatadai Jacocaru, ismaacada armaradacatadai
Isaacaru, ismaacada armaradacatadai Avraaficaru, ismaacada
Aarmaradacatadai Tarecaru, ismaacada aArmaradacatadai Nacoracaru,

% jsmaacada armaradacatadai Serugacaru, ismaacada armaradacatadai
Raagaucaru, ismaacada armaradacatadai Peleegacaru, ismaacada
armaradacatadai Eveelicaru, ismaacada armaradacatadai Salacaru,

3¢ jsmaacada armaradacatadai Cainanacaru, ismaacada armaradacatadai
Arapaajadacaru, ismaacada armaradacatadai Semicaru, ismaacada
armaradacatadai Noecaru, ismaacada aArmaradacatadai Lamecaru,

37 ismaacada armaradacatadai Matusaleenacaru, ismaacada
Aarmaradacatadai Enoococaru, ismaacada armaradacatadai Areedicaru,
ismaacada aArmaradacatadai Maalaleelicaru, ismaacada armaradacatadai
Cainanacaru, *® ismaacada armaradacatadai Enoosicaru, ismaacada
Armaradacatadai Setacaru, ismaacada armaradacatadai Adanicaru,
ismaacada armaradacatadai Diuusi agai idui Adani cascada.

4 ! Taida ASuusi ii aaqui Jordanaifidara vaida Diuusi Ibaada

aamadu daacatadai dai agai vaa Diuusi Ibaada vaidacai oidigamu.
> Amaasi aidasi maa oidigana divia agai anaasi daja goo coobai tasai.
Dai siaaqui tasai daja agai camosaagidifia ADiaavora sidufiia Agai
soimaasi. Dai siaaqui tasai daja agai oidigana Acaaqui tasai maitauu
Agai. Dai asta acaaqui tasaicada aayi biuugigai. * Amaasi ADiaavora
itatadai:

—Isaapi arDiuusi marada di aagidafi goojoodai vai tascali ganaatona
—astatadai ADiaavora.

*Taida ASuusi aa noragi daida itatadai:

—Diuusi fliooquidara pocaiti: “Maisiu mosaca tascalicada istutuidi
oodami isoidacagi, gaaagiava Diuusi niooquida aapA”, ascaiti Diuusi
fiiooquidara —astatadai Suusi.

> Aida ADiaavora vaidacai ASuusi Amo gaa tuvidacamu dai abiaadara
tataagidi vaasi gagar tataaanadami ismaacada oidaga oidigi daama dai
vaasi oodami ismaacada taaanai atataaanadami. ® Daida aDiaavora
itatadai:

—Vaasi goovai ismaacada gatatagidi aana, aanargifituidaga. Aana
istutuidi ismaquia aagi sioora maquia ifialiada aana. Aapi angamaquiagi
vAAsi goovai paida artaaanadamica. 7 Isaapi gatootonacada caquivagi
ginvuidara daida ginsiaa duutudagi vaasi argatuidacamu goovai
—astatadai ADiaavora.

8 Taida ASuusi aa noragi daida itatadai:

—Imadani tabiaadara aapi Diaavora poduucai oojisi Diuusi
fiiooquidara: “Siaavar duutuada aapima ganDiuusiga dai mosaca agai
AmMoco avar aagiada” —astatadai ASuusi.

° Dai gooquiara vaidacai ADiaavora ASuusi Jerusaleenamu. Dai ami
AgaA quiunupaigadara ajudidiu daama tasagi daida itatadai:

—Isaapi arDiuusi marada di, tabiaadara matana gaasi tuduida.

19 Poduucai oojisi Diuusi fiiooquidara:

Diuusi ootosamu gatataaanicaru vaida ganuucaticana.

1 Sigandaagiadamu agai gannoonovicada pai maisaraana gaaacaso
amo odiaba.

Asduu oojisi Diuusi fiiooquidara —astatadai ADiaavora.

12Taida ASuusi aa noragi daida itatadai:

—Poduucai oojisi Diuusi fiiooquidara di: “Maitaaagai pasaagiadagi
Diuusi saida iduuna amo istumaasi mosnaida aliditai sabai giduuna”
—astatadai ASuusi.

13 Amaasi ADiaavora camaitaagacai isducatai soimaasi iduifituldagi
ASuusi dagito chiaaqui tasai.

4 Taida aASuusi Apamu aa gai Galileeamu. Daida Diuusi Ibaada
aamadu daacatadai cascada viaa agai guvucadada Diuusi. Dai vaasi
Galileeara oidacami dai vaasi Aamapacara sicoli Galilea oidacami mai
istumaasi ivuaadatadai agai. '°> Dai ami Galileeara ASuusi aipaco
aimaraina judidiu quiquiuupaigadara dai gamamaatatuldifia Diuusi
fiiooquida dai vaascatai goaa caaga fiiooqui aagaifia aagaitai ASuusi.

16 Amaasi ASuusi aayi Nasareetana siaaco gaa agai. Dai aidasi aayi
ibastaragai tasara ii agai judidiu quiuupaigadaamu aagi poduucai
gaviidacatadai agai cascada. Dai caquiva dai aaga agai oojai. '” Taida
anuucadacami aliliivru maa aliivru ismaacada ooja Isaiacaru Diuusi
fiiooquituldiadamigada. Vai agai nanaidi dai taa siaaco aduucai oojisi:

8 Diuusi Ibaada gifiaamadu daja.

Diuusi acovai ginvuusaitu ansai aana imana dai aagidana
acargaducada fiiooqui ismaacada tagito sioora soicadagi vaida
ivuaada agai istumaasi Diuusi ipalidi.

Dai ansai aagidana aana Agai ismaacada maamaisaca ADiaavora sai
casi istutuidi isvuvaquiagi.

Dai ansai nanaaavatudana ismaacada maifianaeeyi.

Dai ansai soifana masmaacada soi duucai naidi.

Dai ansai aagidana aana noodami sai caaayi istuigaco Diuusi
caagacArA naijada agai vaascatai.

Ascaiti Aoojai.

20 Amaasi ASuusi cuu aliivru dai gataagi dai daiva. Dai vaascatai
ismaacada ami daraajatadai apiananaidi aASuusi. *' Tai agai fiioo daida
itai:

—Siviat caaayi aapima gansaagida ismaacada ooja Isaiacaru
—astatadai ASuusi.

*2Vai vaascatai caaga fiioocai aagaitai ASuusi dai maitaa isducatai
gAntatagituagi caacatai ismosaa caaga nioocai ASuusi. Dai aipaco
ganaagidi daida icaiti:

—CanA maata aatama idi caali sida arOsee marada daida artami
oidacami —ascaiti Aoodami.

3 Taida ASuusi itatadai:

—Saalicada povai ifitataaadamu aapima: “Passaalicada istutuidi
isidufiiagi gomaasi di, iduunini”. Dai povai ifitaAtaaadamu aapima AApA:
“Tami siaaco argaaracami aapi igiduufi aapa istumaasi caa aatama
saida idui aapi Capernauumara”, ifitataaadamu aapima —astatadai
ASuusi.

>4 Daida ASuusi vaamioma fiioo daida itatadai:

—Saalicadaava Arvaavoi ismaacada ganaagidi aana sai siaascada
gamamaatatuldiadagi nmo Diuusi fniooquituldiadamigada aagi
gadavaaragara maiaagiditai caacana aoodami. * Goovai ismaacada
ganaagidi aana gia saalicada arvaavoi. Aaquioma alia ii biuugigai Isireli
davaariara, maiduudu vaica uumigi dan taaucami cascada. Vai aida
oidacatadai Eliiasicaru dai muiducatadai vipiuudu aapa. ?® Taida Diuusi
maiootoi Eliiasicaru tomali Amo viuudu quiidiamu anaasi issoinagi agai
dai baiyoma sibaacoga ootoi agai amo viuudu quiidiamu Sareepatara
Sidéni davaariara sai soiflana. #” Dai aidasi quiaa oidacatadai Eliiasicaru
mui judidiu viaacatadai acoocodagai ismaacada duvaldi gatuucuga. Tai
vaascara tomali amaadutai agai maiduaadi Eliiasicaru dai baiyoma
duaadi amai sibaaco oidacami Naamén taagiducami Siriara oidacami
—ascaiti aASuusi.

8 Dai goovai ismaacada aa ASuusi caa aoodami dai saalicada baacoi
vui. ?° Dai vaascatai guuquiva dai goguaama vaidacai ASuusi dai
vuusaitu Nasareetainildara. Nasareeta aruranacatadai. Matai tasagi
ASuusi Amo vavuana dai abiaadara matana daituda agaitadai. *° Taida
ASuusi mossaagida daivusai aAoodami dai daivunu ii.

3 Amaasi ii ASuusi Capernauumamu Galilea davaariara. Dai ami
mamaatatuldi Aoodami Diuusi fiiooquida amo ibastaragai tasara. ** Tai
camaitaa noodami isducatai gantatagituagi caacatai isducatai
gamamaatatuldi agai dai Apan aasi caaga nioocaitai Amo guvucadagai
viaacami.

¥ Dai ami judidiu quiuupaigadara daacatadai amo caali ismaacada
viaacatadai amo Diaavora taaafiicaruda dai gagara iina daida icaiti:

3% —Gardagitoni. ¢Tuipasi divia aapi dai garoojotuldi aapi Suusi
Nasareetara oidacami? ¢Garugiuga pasialidi aapi diviacai? Aana gia
cAaAga gamaata aapi. Aapiapa araco vuusaidada Diuusi ismaacada

tomali Amo imidagai maisoimaasi ivueeyi —ascaiti ADiaavora
taaafnicaruda.

% Taida ASuusi bagaimi aDiaavora taaafiicaruda daida itatadai:

—Maitifiioocada. Dagitofii gocaali —astatadai ASuusi.

Taida ADiaavora taaanicaruda davaarapi daitu acaali vaasi Aoodami
vuitapi dai vuusai acaaliaindara dai daivunu ii. Dai vaascara tomali
Amo soimaasi maitiduufi. 3¢ Tai vaasi aoodami duduaadimu dai aipaco
ganaagidi daida icaiti:

—¢Ducatai istutuidi goovai ispoduucai nioocadagi? Ducatai istutuidi
gocaali istaaanadagi Diaavora tataaafiicaruda mosaa guvucadacada vai
goDiaavora tataaanicaruda aagidi dai otoma vuvacai —ascaiti Aoodami.

% Daida aoodami vaasi aipaco oidacami aatagaifia dai aagaifia ASuusi.

3 Amaasi ASuusi vuusai ami judidiu quiuupaigadaaifidara dai ii
Simufii quiidiamu. Vaida ASimuii tuumuda saalicada coococatadai
oiditadai toifidagai. Vaida aaadufida aAcoocoada daafiimi aSuusi sai
duaaidana. * Taida ASuusi miaadara caquiva dai duaadi tai otoma
dagito atoindagai. Tai otoma vani Aooqui dai bibi gadadidacami.

*Dai aida acara urunoco duupidatai tasai matai mui vuaapi ASuusi
coococoidada mui naana maasi coocodagai viaacami. Vaida aSuusi
mostaatamai Acoococoidada tuutucugada ganoonovicada vai
duduaadai. ¥ Dai muidutai aAcoococoidadaaifidara vuvaja Diaavora
tataaanicaruda. Dai gagara fiioocai ADiaavora tataaafiicaruda daida
itatadai ASuusi:

—Aapiapa armarada Diuusi —astatadai.

TaidAa ASuusi bagaimi dai camaidagito isvaamioma fiioocada agai.
ADiaavora tataaanicaruda maatacatadai isagai araCristo damos ASuusi
maitipaliditadai isaaga agai cascada maidagito isvaamioma fiiooquiagi.

*2Dai camaasidatai ii ASuusi ami Capernauumaifidara bai maacasi
oidigana siaaco maioidaga oodami. Taida aAoodami gaagamu daida aayi
siaaco daacatadai agai. Maitipaliditadai noodami isimia agai. ** Damos
ASuusi itatadai:

—AliA tagito aana isimiagi sibaaco gagar quiiquiamu aapa dai
aagidagi noodami sai Diuusi soicai Aoodami sai caargacara oidacana,
cascada ginootoi Diuusi idi oidigara —astatadai aSuusi.

* Daida ASuusi gaaagidimi Diuusi fiiooquida quiquiuupaigadara
Ajudidiu Galileeara.

! Amo imidagai ASuusi gaa suudagi ugidiana daacatadai siaaco

Genesareta taagidu agaa suudagi. Tai mui dada oodami dai
camogavisa noodami dai saalicada abaana gugucai asta baitoma
maioifiitudai caaca aliditadai agai Diuusi fiiooquida cascada. % Taida
ASuusi taa gooca vaarcu agaa suudagi ugidiana suudagi daama
simosguuca. Avatopa vuviadami cavuvajatadai abiaadara dai
vapaconaitadai ganvatopa vuicaru. ® Taida ASuusi ii dai tasai

vaarcugadara Simufi dai potatadai aASuusi ASimufii sai maacasioma
imitudana asuudagi ugidiaindara. Taida ASuusi ami vaarcuara daiva dai
abiaadara mamaatatuldi Aoodami Diuusi fiiooquida. * Dai aidasi canaato
flioo ASuusi potatadai agai ASimuii:

—Imitudafii govaarcu siaaco vaamioma tuucavaga dai suudara avar
suuliga ganvatopa vuvaidacaru dai vuvaida vatopa —astatadai ASuusi.

®>Taida Simuiii aa noragi daida itatadai:

—Mamaatatuldiadami Amo tucagi garaaga aatama dai maivui tomali
AMOcCo, isaapi pocaiti di vaascara atasuudara suuligagi govatopa
vuvaidacarui —astatadai ASimuii.

® Dai mospodui aAgai dai saalicada mui vuvaitu vatopa asta saasaquimi
Avatopa vuvaidacarui. 7 Tai mooguvida agai ganaaduiii ismaacada
agamai vaarcuara daraajatadai sai dadana dai soinana. Tai agai dada
dai caaga suusudagi vagoocai vaarcu dai asta baitoma dupiquimi
Avaarcu vAAtacatai. ® Taagacai imaasi ASimuiii Piiduru gatootonacada
cAquiva ASuusi vuidara daida itatadai:

—Mamaatatuldiadami, indagitofii, aanaramo caali soimaasi
ivuaadami —astatadai ASimuiii.

°® ASimuni alia duaadimucatadai cascada. Dai vaasi agaa aapa
ismaacadAa aamadu daraajatadai vaascatai duduaadimucatadai mosaa
mui taagacai vatopa. '° Jacovo dai Vuaana Sevedeo maamarada
araadundacatadai ASimuni dai duduaadimucatadai aAapa. Damos ASuusi
potatadai ASimuiii:

—Maiti duaadicuda sivi uucami Arvatopa vuudamicamu aapi dai sivi
abiaadara gaagadamu aapi oodami vaida ginoidatucuifia aana
—astatadai ASuusi.

" Dai amaasi cavuvaidacai avaarcu agaa suudagi ugidiana anaasi viaa
vaasiaacatai dai oi ASuusi.

12 Amo imidagai ASuusi amo ali quiiyara daacatadai tai ami aayi Amo
caali ismaacada viaacatadai amo coocodagai ismaacada duvaldi
gatuucuga. Dai aidasi taa agai ASuusi gatootonacada caquiva dai
davaarapi cuiqui dai daafiimi daida itatadai:

—Mamaatatuldiadami pasipaliadagi istutuidi aapi isgifiduaaidagi
—astatadai acoocoada.

13 Taida ASuusi taata ganoovicada daida itatadai:

—Ipalidiana isgaduaaidagi. Duaadicami vii —astatadai.

Mospotai agai tai maigo ii acaali coocodada. ** Taida aSuusi
potatadai sai maiaagidifia tomali Amaadutai imaasi dai potatadai:

—Mosai imi dai maa vuidara caquiva apaali dai oida istumaasi aagai
Moseesacaru sipoduucai maatacamu aoodami iscadueeyi aapi
—astatadai ASuusi.

15 Dai aidasi duduaaidifia ASuusi nmo coocoada vai vaamioma aipaco
imimi gofiooqui vai vaamioma mui oodami ganampaidimi vaas tasai

Tepehudn del Norte ©La Liga Biblica 1981



17 RUUCASI 5

caaca aliditai Diuusi fiiooquida. Dai sai duduaaidana agai coococoidada
AAPA. '* Damos ASuusi Acovai vusacaifia siaaco maitiipu oodami dai ami
daanaifia Diuusi sai soifiana.

7 Amo imidagai ASuusi gamamaatatulditadai Diuusi fiiooquida vai
ami daraajatadai Aamoco fariseo aapa dai Aamoco mamaatatuldiadami
Diuusi saalicamigada ismaacada vaasi aamapacaraifdara Galilea dada
dai vaasi Judeeaifidara dai Jerusaleenaindara. Taida aSuusi Diuusi
guvucadadacada duduaadi acoococoidada. *® Tai ami dada aamoco
cacaali dai baacaticatadai uusiara amo caali ismaacada
maitistutuiditadai isoifiagi vai agai vaasa aliditadai tuucavi siaaco
daacatadai aASuusi. '° Damos maitatasgaitadai siaa saali vaasagi agai
acoocoada gavistudicatadai oodami cascada. Dai vaaqui daama taatasai
dai abiaadara cupiooco dai amui saali tavafii Acoocoada sueeyiara vaasi
aoodami saagida saali dai aitu siaaco daacatadai aSuusi. *° Dai aidasi
taA ASuusi siaasi vaavoitudaitadai agai, potatadai agai Acoocoada:

—Ginaduni gasoimaascamiga caoigaldi —astatadai.

2l Amaasi Amamaatatuldiadami Diuusi saalicamigada aamadu afariseo
AAgi gantatagitoimi dai povanalidi: “Sioora idi caali dai pomaasi
fiioocai. Vui fiioocai Diuusi tomali Amaadutai maitistutuidi
isgaoigaldiadagi gasoimaascamiga mosaagi Diuusi”, asanalidi agai.

*2Damos ASuusi maatacatadai ispomaasi gantatagitoitadai agai dai
potatadai:

—¢Tuimasi poduucai gantatagitoi aapima? 23 ¢Tumaasi siooma
maisijaiga isaagagi: “Gasoimaascamiga caoigaldi”, siaapa potaadagi:
“Caquivaiii dai aimarda”? ?* Gantaagidamu aana aapima ifisaana viaa
Amo saalicami dai viaa guvucadagai tami oidigi daama isgaoigaldiadagi
gasoimaascamiga —astatadai ASuusi Aoodami.

Dai amaasi potatadai agai acaali coocoada:

—Aapi angaaagidi vanigini dai bai gasuaa dai imada gaquiiyamu
—astatadai.

%> Mospotai ASuusi tai otoma vaifi Acoocoada vaascatai vuitapi dai bai
gAsuaa istuucara caatacatadai dai nora gaquiiyamu dai caaga fiooquimi
Diuusi vui. ?° Dai vaascatai aoodami maitaa isducatai gantatagituagi dai
caaga fiiooquimi Diuusi vui. Dai duduaadimucatai pocaiti:

—Sivi gia taa aatama istumaasi gagarducami —ascaiti.

*’ Dai amaasi vuusai ASuusi abiaadara dai taa Amo caali tumifisi
vuudami. Agai Levi taagidu dai daacatadai quiiyara siaaco gavuudana
tuminsi dai potatadai ASuusi:

—Ginoidani —astatadai.

8 Amaasi ALevi caquiva dai anaasi viaa vaasiaacatai dai of ASuusi.

*Dai gooquiara aLevi idui Amo gaa vagimi gaquiiyara aSuusi vaatara
dai ami daraajatadai mui tumifsi vuudami dai aa oodami meesa

vuidara agaa aamadu. *° Vaida afariseo aamadu amamaatatuldiadami
Diuusi saalicamigada aatagidi ASuusi mamaatardamigada dai potatadai:

—¢Tuimasida gacueeyi dai gayaayi aapima gotuminsi vuudami dai
gosoimaasi ivuaadami aanmadu? Aapima maicaaga ivueeyi —astatadai
Agai ASuusi mamaatardamigada.

31 Taida ASuusi aa noragi daida itatadai:

—Ismaacada maitarcoococoidada maitagito duduaaidiadami mosaagi
coococoidada. ** Poduucai aana aapa maicacaagaducada vaatara divia
mosAAgi soimaasi ivuaadami vaatara antdivia aana vai amaa duucai
gantatagitona —astatadai ASuusi.

3 Amaasi Agai tacacai ASuusi daida itatadai:

—TuisidA mosaA maitacueeyi dai mosaasi gamamadaifia
amamaatardamigada AVuaana daida amamaatardamigada afariseo. Dai
aapi gamamaatardamiga vaascara gacueeyi dai gayaayi —astatadai
Agai.

34 Taida ASuusi aa noragi daida itatadai:

—¢Istutuidisi ismaitaugiagi aAvapaidarsicada Amo cunataragiara
sianascada quiaa daraajagi Acuucuntadami? *° Damos todian duucai
gamuaatudamu acaali amaasi maitaugimu avapaidarsicada —astatadai
ASuusi aoodami.

% Dai apiamamaatatuldi dai potatadai:

—Tomali Amaadutai maisaranan tada Amo ipuurui utuudui dai acada
daasdagi amo ipuurui calindada. Ispoduufiiagi Agai siaa tuidimu
aipuurui utuuducada dai vaascara aicuusi utuuducada maicaaga viimu
Aipuurui califidadara. *” Tomali amaadutai maitueeyi valienti utuudui
ojoogi cacaaliocoidadara ispoduuniagi avalienti utuudui
cocopontudamu Aojoogi dai siaa tuidimu vaasi siaasi avalienti Acaasi
Aojoogi. ® Cascada gaaagai isoojogi uutuducamiara tuaadagi valienti
utuudui dai poduucai maisiaa tuidarai avalienti tomali Aojoogi.

3 Vaascatai ismaacada yaayi valienti califidada gooquiara maiaagaina
valienti utuudui pocaitina sai siooma vaaniga calindada —astatadai
ASuusi Aoodami.

Gomaasi aagidi ASuusi Aoodami caaga maatacatai isnoodami
apiavaamioma caaga vaavoitudai aaquida ganvaavoidaraga dai maisiu
utuuducada mamaatatuldaragada aSuusi.

6 ! Amo imidagai ibastaragai tasara aasicami saagida imaitadai

ASuusi vaida Amamaatardamigada vaificumaimi taligi muurada
dai gannoonovicada calivaimi dai cuumimi. 2 Tai amaadutai afariseo
itatadai:

—¢Tuimasida ivueeyi aapima aa duifidagai ismaacada maitiipu
oigaragai isivuaadagi ibastaragai tasara? —astatadai.

3Taida ASuusi aa noragi daida itatadai:

—¢Maitamasquiaa naidi aapima oojai siaaco aagai ismaasi idui
Davicaru amo imidagai aidasi agai axmadu aadunda biuugicoi? * Vaa
Agai aquiiyara siaaco siaa duutudaifia Ajudidiu Diuusi dai vui apaana
daasdarada Diuusi dai uu agai dai oi gaaaduii ismaacada aamadu
daraajatadai. Daida Apaana mosaagi papaali viaacatadai oigaragai
iscuaadagi aagi poduucai viituli Moseesacaru cascada, tai vaascara vui
ADavicaru dai uu.

> Dai potatadai AApa:

—Aana viaa amo saalicami cascada viaa aana saalicami isaagagi
istumaasi Apaduufiagi ibastaragai tasara —astatadai aSuusi.

® AApa amo ibastaragai tasara judidiu quiuupaigadara vaa aSuusi dai
gaaagacai mamaatatuldi Aoodami Diuusi niooquida. Tai ami vaa Amo
caali ismaacada gaquisapicatadai novida saalisia padara. 7 Vaida
amamaatatuldiadami Diuusi saalicamigada aamadu afariseo
soobidacatadai ASuusi sabai duaaidana ibastaragai tasara dai poduucai
viaacagi istucada gapiara vuaajagi agai ASuusi. ® Damos ASuusi
maatacatadai ismaasi gantatagitoitadai agai daida itatadai acaali
ismaacada gaquisapicatadai novida:

—Caquivani dai maa Aran aasi caquiva —astatadai.

Taida Acaali caquiva dai ami caquiva siaaco aagidi ASuusi. ° Amaasi
ASuusi potatadai agaa:

—Gifaagidavurai amo istumaasi: {Tumaasi oidaga oigaragai
isivuaadagi ibastaragai tasara istumaasi caagaducami maicaagaducami
sio, caagacara vuvaidagi oodami coodagi sio? —astatadai aSuusi.

1 Amaasi ASuusi nanaidi vaascatai ismaacada ami daraajatadai dai
potatadai agai acaali:

—Ginuulindafii ganovi —astatadai.

Taida acaali uulifii ganovi dai cacaaga duaadicami vii. '* Taida agaa
saalicada baacoi dai aipaco gantacacaimi astumaasi istutuidi isiduufiagi
ASuusi vui.

12 Amaasi ii ASuusi amo giidiamu dai daafiia agai Diuusi sai soifiana
dai amo tucagi anaasi siaa daanaitai Diuusi. '* Dai aidasi camaasi agai
vai ganmamaatardamiga dai aAcovai vuvaitu baivustaama dan gooca agai
saagidaifidara saida arojootosadacana. '* Dai potaatagidu agai: Amoco
ArSimuni taida ASuusi Piiduru taatai aapa, dai Aandarasi aapa Simuii
suculida, dai Jacovo, dai Vuaana, dai Piili, dai Bartolomé, > dai
Mataivo, dai Tomas, dai Jacovo Alfeo marada, dai Simuii Agai aAramoco
zelolote saagidaifidara, '® daida Uudasi Jacovo suculida, daida Uudasi
Iscaliote ismaacada gooquiarioma gataagi aSuusi.

7 Daida aSuusi tavai giidiaildara vaascatai agai aamadu. Dai
AMApPACATA siaaco tapaalica caquiva ASuusi mui gamamaatardamiga
aamadu dai oidacatadai aapa mui oodami vaasi Judeea davaariaifidara
dai Jerusaleenaindara dai coostaifidara siaaco Tiiro taagidu dai Sidéni

AAPA. Vaasi idi ami dada caaca aliditai Diuusi fiiooquida dai duduaadia
Aliditai aapa cascada dada agai. '® Dai ismaacada soimaa taatacana
viaacatai Diaavora tataaaficaruda vaasi duduaadi aSuusi. *° Vaasi
aoodami taata aliditadai ASuusi. Agai duduaaidifia Acoococoidada
gaguvucadacada cascada.

%0 Amaasi ASuusi vui nanaava gamamaatardamiga daida itatadai:
—Diuusi caagacara gannaidi aapima ginmamaatardamiga. Aapima
cAAga maata istagito sioora gansoifiagi maida ivuaada aapima istumaasi

Diuusi ipalidi.

21 Diuusi caagacara gannaidi aapima ismaacada biuugiconi sivi
gOOQUIATA tatasconaca agai aapima cascada.

Diuusi caagacara gannaidi aapima ismaacada suaanai sivi, gooquiara
asada agai aapima cascada.

*2Diuusi caagacara gannaidi aapima ismaacada gancaadai oodami
dai siaascada maitanfiiooquiadagi, daida ganfiiooquiadagi, dai tomali
maicaaca aliadagi gantaataaraga vaasi goovai povaduufiimu
gifoidatucuitai aapima. ** Vaascara saalicadaavar baiganaliada amaasi.
Poduucai idui aaqui aaduiiddacardu gooodami maicaa tuutiacada Diuusi
fiiniooquituldiadamigadacada. Maa tavaagiara ganmaaquimu Diuusi
mui naana maasi cacaagaducami.

24 DAmos siaA soimaa taatamu Ariricu gooquiara, sivi gia viaa agai
istucada baiganaliadagi.

5 SiaA soimaa taatamu agai ismaacada tatascona sivi, gooquiara
biuugiconicamu agai. Siaa soimaa taatamu agai ismaacada sivi asai,
gooquiara suaanadamu agai soialiaragaicada.

%0 SiaA soimaa taatamu agai siaascada vaascatai caaga fiioocadagi
Agai vui, poduucai idui aaqui aadufidacardu agaicada ismaacada
poduucai yaatagai saida arDiuusi nifiiooquituldiadamigada.

*’ Damos aapima masmaacada gificaa aapima anganaagidi:
Oigaadavurai gansasaayu, dai caagavar ivuiidiada ismaacada
gancaadai. *® Caagavar fiioocada agai vui ismaacada maicaaga fiioocai
aapima ganvui. Isamaadutai ganfiiooquiadagi daanadavurai Diuusi agai
vaatara. * Isamaadutai gangaagaviagi amapiadara ganvuivasa varai
ajadara vui daasa aapa. Dai isamaadutai baiyagi gasuaa dagitoni vai
baacaifia gavaasaraga aapa. *° Dai sioora gataanadagi aAmo istumaasi pai
oidiada. Isamaadutai baiyagi istumaasi argatuidaga maititaanada.

3 Ivuiidiadavurai aa mastumaasi aapima ipaliadagi isganvuiidiada agai
AAPA.

32 Masaapima oigaadagi mosacaasi ismaacada ganoigadai aapima,
{tumaasi Arcaagai poduucai? Asta agai ismaacada maicaaga tuutuiga
AApA poduucai ivueeyi. ** Masiaapa caaga ivuiidiadagi mosacaa agai
ismaacada caaga ganvuiididi aapima, {tumaa caaga ivueeyi aapima
poduucai? Maicaaga tuutiacada aapa poduucai ivueeyi. ** Dai

mastaafiupiadagi mosacaa agai ismaacada ganaa noragidadan tadacagi,
{tumaasi caaga ivueeyi aapima poduucai? Maicaaga tuutiacada aapa
taaniupidi Agaa maicaaga tuutiacada dai nanaracana isaa noragidagi.

% Damos aapima gaaagai isoigaadagi gansasaayu dai caaga ivuiidiadagi
dai taaniupiadagi dai maitagitocagi masaa gannoragidagi. Poduucai
Diuusi naana maasi ganmaaquimu dai poduucai aapima maamarada
Diuusi ismaacada aravaamioma baitacaaacami ganducamicamu. Diuusi
caatuiga maicaaga ivuaadami vui dai ismaacada
maiDiuusiataAnamaquidana caitifia. *® Oigaldiadavurai aapima aa
poduucai isduucai Diuusi ganooga oigaldi amaicaaga tuutiacada.

% Maitavar pocaitiada: “Daiii taa soimaasi idui agai”,
masimaipovantataadamu aapima AApa. Maitavar pocaitiada siargapiar
caatacami Agai masimaipovantataadamu aapima aapa. Oigaldiadavurai
aa masaapima ganoigaldiadamu aapa. *® Oidiadavurai aapima aa
masiaapima ganoidiadamu ganbaimocorara aAmo Apavidacarui
caagaducamiara caa suudacami gigigidicami, dai caa gaisatudicami dai
vaatancaacami. Apavidacaruicada ismaacadacada gamaacai aapima
istumaasi Agai vaacada ganmaaquimu agai aAapa —astatadai aSuusi.

¥ Dai ASuusi aduucai gamamaatatuldi:

—¢Istutuidisi Amo mainaaadami isvaidaticagi amai mainaaadami?
¢Maisiu suuligia agai vagoocatai siba daacara? *° amo mamaatardami
maivaamioma maata isamamaatatuldiadamigada, dai siaascada cacaaga
maatia Agai Apan AAsi maatacamu gamamaatatuldiadamiga.

¢ Tuipasi gatagito naidi aapi issoimaasi ivueeyi gaaduii dai
maitatagito naidi isaapi vaamioma soimaasi ivueeyi? ** Ducatai maisiaa
AArai aapi ispotataadagi gaaduii: “Dafii alia soimaasi ivueeyi aapi”. Dai
maitatagito naidi isvaamioma soimaasi ivueeyi aapi. Aapi Aramoco
ismaacada aagai Amo istumaasi daida ivueeyi ama maasi. Aapaga
gAaagai iscamaisoimaasi ivuaada aapi dai gooquiara aagidagi ganaduiii
sai camaisoimaasi ivuaadana.

3 Maioidaga uusi cacaagaducami issoimaasi iibiatadagi dai amo uusi
maicaagaducami maitistutuidi iscaagaducagi iibiada. ** Vaasi uusi
gamaata iibiadara. Maitavayoovai iigosi tomali uuvasi uupariaifidara.
4 Amo caali maisoimaasi ivuaadami maisoimaasi fiioocaifia, ibaadara
daja gocaa tagitoidagai cascada. Dai acaali maicaaga ivuaadami goaagi
soimaasi fiioocaifia, ibaadara daja gosoimaasi tagitoidagai cascada
istumaasi aagai agai gatanicada vaasi ibaadaaindara vusacai.

% ¢ Tuimasi pocaitifia ansai aana arganaamu dai VAASCATA
maitifiaagidifia? ¥ Ganaagidamu aana sioora apan ducami agai
ismaacada gifiaagiditai caa daida ivueeyi istumaasi aagidi aana. *® Agai
Apan ducami aAmo caali ismaacada idui Amo vaaqui damos aapaga
caAga tuucavi cooco agai dai caagaducami dai simiento dai aidasi gapi
daivusai suudagi vaascara maioifitu alia caagaducatadai simientogada

cascada. *° Dai ismaacada gificaa dai maitivueeyi istumaasi taaanai aana
Agai Apan ducami Amo caali ismaacada idui Amo vaaqui mosdavaarapi
maidarasacai ojoodai uta tai gooquiara gapi daivusai suudagi dai daitu
taida avaaqui camaicaagaducami vii —astatadai ASuusi aAoodami.

7 ! Aidasida ASuusi naato fiiooqui Aoodami ii Capernauumamu. % Vai

ami oidacatadai Amo sandaaru taaanadamigada Agai Arromanu
dai agai viaacatadai amo pioofi ismaacada alia oigadai agai vai agai
alia coococatadai cayoga muu. ® Daida asandaaru taaanadamigada
cajioomacatadai isami aimaraitadai ASuusi dai ootoi chiaaqui
tataaanadamigada judidiu sai maa daanana aSuusi sai diviana dai
duaaidana apioofiigada. * Tai agai miaadara guuquiva siaaco daacatadai
ASuusi dai saalicada goguaama oidatucui dai potatadai:

—Idi sandaaru taaanadamigada gia gaaagai passoifiagi. ®> Agai gia siaa
garduutudai aatama judidiu dai Agai vaa agai dai gatajai duifidagai
gArquinupaiga —astatadai.

® Taida ASuusi ii agai aamadu damos aidasi cayoga aayi agai quii
taida Ataaanadamigada sandaaru ootoi aa gaaadufii sai potaadana
ASuusi:

—Mamaatatuldiadami maitisoi gavuaada aana tomali maiviaa
saalicami pasvaquiagi gifiquiiyara, 7 cascada maitipifiali aana isaagi
maAca gagaagamuagi. Mosai potai sai duaadana sida gifipioofiiga
caduaadimu, asduucai ootosi asandaaru taaanadamigada niooqui.

8 Aanaan aApa viaa gifitataaanadamiga dai poduucai aapa viaa aana
ginsandaaruga ismaacada taaanai aana siuu duucu potaada aana amoco
sai imaaAna vai aimarai dai siuu duucu potaada aana sai diviana vai
didivai, dai siuu duucu taaafiia aana gifipiooniga saida iduuna amo
istumaasi vaida ivueeyi.

? Aidasi caa ASuusi imaasi maitaa istumaasi gatagituagi acaali vui dai
vui nanaaava aoodami ismaacada oiditadai dai potatadai:

—Saalicada tomali judidiu saagida mainaidi aana tomali amoco
ispocaasi vaavoitudai siaasi vaavoitudai idi caali —astatadai.

19Dai aidasida aojootosicami quiiyara dada vaida apiooiii coocoada
caduaadicatadai.

! Dai cadaivunucai imaasi vaida aSuusi Naina amaco imaitadai vaida
amamaatardamigada oiditadai dai mui aa oodami aapa. '? Dai aidasi
cayoga aayi Agai ami NainAra taa masbaacaticatadai Amo muuquiada
dai yaasa agai dai agai namaaduacatadai marada aooqui viuudu vai mui
oodami ami davaariara oidacami oiditadai. '* Dai aidasi taa ASuusi
soigaali Aooquicada dai potatadai:

—Maiti suaacada —astatadai.

“Dai miaadara caquiiva dai taata Acajooiii tai guuquiva agai
ismaacada baacaticatadai taida aASuusi potatadai agaali muuquiada:

—Gaali aana angaaagidi vahigifii —astatadai.

15 Tai agai ismaacada armuuquiadacatadai saali daiva dai gaaagacai
fiioocai taida aSuusi taagi adaada. '® Dai taagacai aoodami imaasi
vaascatai duduaadimu dai siaa duutudaimi Diuusi dai pocaitimi:

—Garsaagida tigamaasitu Amo Diuusi fiiooquituldiadamigada
—ascaiti.

Daida icaiti Aapa:

—Diviatiqui Diuusi dai soifia agai gamaamara —ascaiti Aoodami.

7 Dai vaasi Judeeara dai vaasi uugidiana gamai istumaasi idui
ASuusi.

18 Taida AVuaana mai vaasi gomaasi, Amamaatardamigada aagidi
cascada. Taida AVuaana vai gooca gamamaatardamiga. '° Dai ootoi
siaaco daacatadai ASuusi sai tacacana sabai agai saalicada araCristo
ismaacada viaacatadai isdiviagi sabai gaaagai isnanaracagi amai.
*Taida Amamaatardamigada AVuaana miaadara guuquiva aSuusi daida
itatadai:

—AVuaana, agai ismaacada vapaconai Aoodami, garootoi tasai
gAatacacana pasabai aapi AraCristo ismaacada viaa isdiviagi siaapa sabai
gAaaagai tasnanaracagi Amai —ascaiti AVuaana mamaatardamigada.

%1 Dai aidasi mosaayi agai ami ASuusi duduaadi mui oodami
coococoidada dai ismaacada viaacatadai Diaavora tataaanicaruda
duduaadi aapa dai mui ismaacada mainanaeeyitadai agai nanaaavatu.
*2Dai poduucai ASuusi aa noragi dai potatadai:

—Maacavar aagida AVuaana vaasi mastumaa naidi dai caa. Dai
aagidavurai isducatai ismaacada mainanaeeyitadai casi istutuidi
isnaraadagi dai ismaacada maiajioopaitadai caajioopai, dai ismaacada
viaacatadai gocoocodagai ismaacada duvaldi gatuucuga duduaadai, dai
ismaacadAa maitataacaidacatadai catataacaidaga, dai coidada
duduaacarai, dai soituutuigami vaasi gamamaatatuldi ismaacada agai
daida arcaagacara vuvaidaragai. * Baigaaliadamu sioora
apiagifivaavoitudadagi —ascaiti ASuusi.

24 Dai aidasi caiji Agai ismaacada ootoi AVuaana taida aSuusi
graagacai aagidi Aoodami dai aagai AVuaana dai potatadai noodami:

—¢éMatumaasi naidamu aapima oidigamu? ¢{Masbai naidamu aapima
Avasoi ismaacada mosaipaco oifiidi avaali? 2> {Matumaa naidamu
aapima, amo caali ismaacada caaga dadaapacami yuucustai? Aapima
cAAga maata sai ismaacada caaga dadaapacami yuucustai
cacaagaducami quiiquiara oidaga gagar rai baabaquidara.

% {Matumaasi naidamu, Amo Diuusi fiiooquituldiadamigada? ajaa
saalicada anganaagidi, daida arasta vaamioma isamo Diuusi
fiiooquituldiadamigada. ?” Vuaana aAragai ismaacada aagai Diuusi
fiiooquidara dai pocaiti: “Ootosamu aana Amo ootosicami aapi
gabaitaqui vai agai aagidana ginniooqui noodami dai poduucai agai
cabai ganducamu dai vaavoitudamu ismaacada aagida aapi”, ascaiti

Diuusi. *® Ganaagidiana aana sai Vuaana vaamioma taaanai
istomaliamaadutai Diuusi nifiiooquituldiadamigada dai vaascatai
ismaacada gataaanada agai siaaco taaanai Diuusi vaamioma gataaanada
agai isVuaana —astatadai ASuusi.

*®Dai aidasi caa imaasi vaasi coodami aamadu Atumifisi vuudami
ismaacada ganvapacoinaitadai AVuaana vacuanaragadacada maata taa
sai istumaasi aagai Diuusi Arvaavoi. *° Damos afariseo aamadu
amamaatatuldiadami Diuusi saalicamigada ismaacada maitanvapacoi
Vuaana vacuanaragadacada mosamaapiadara viaa istumaasi Diuusi
ipaliditadai isidufiagi agai vaatara. *' Vaida aASuusi pocaiti:

—¢Tumaasi apan ducami aoodami sividada? *? apan ducami aaali
ismaacada plaasara gatataavaifia dai iifoquidifia ganaaduni daida
itatadaifia: “liva aatama muusicocada matai maitatuutudai. Susuaafii
aatAmA matai aapima maisusuaaii”, astatadaifia. ** Diviacai Vuaana
Agai ismaacada vapaconai aAoodami dai maitacueeyi tascali tomali
maitayaayi istumaasi guvuucami, mai aapima pocaiti sai viaa Amo
Diaavora taaafiicaruda. ** Dai diviacai aana ismaacada viaa Amo
saalicami dai gacueeyi dai gayaayi mai pocaiti ansaida artuu naacadami
daida ariitaracami, dai ansaida aradufida tuminsi vuudami dai
Amaicaaga ivuaadami. *° Vaascatai ismaacada aagidi Diuusi caa maata
isalia caagadu Diuusi maatadagada —astatadai ASuusi.

% Amaadutai afariseo vai ASuusi sai quiidiara gaugaana taida ASuusi
ii quiidiamu dai meesa vuidara daiva. ¥ Tai Amo ooqui agai vaa
davaariara oidacami ismaacada gogoosi gaducamicana mai siaSuusi ii
fariseo quiidiamu dai Aamadu gaugia agai. Agai ami divia dai baacati
Amo tucayu suudacami asaiti sigian uuvadami. Atucayu alavastrocada
dufiisi. Agai arodai namaaacami. *® Dai suaaquimi daida aSuusi
aacasoda abaana daiva dai vacuandimi aacasoda gaoogacada dai
gooquiara gacuupacada gaqui dai usupi dai gooquiara tai aAasaiti sigian
uuvaicada. * Aidasida afariseo ismaacada vai ASuusi taa imaasi povaali:
“Isidi caali saalicada Aramo Diuusi fiiooquituldiadamigadacamudai
maatamudai goovai ismaa ooqui goovai dai taatamai. Goovai gogoosi
gaducami”, asalidi afariseo. * Taida aSuusi potatadai afariseo:

—Simuni gaaagida ifialidi aana amo istumaasi —astatadai.

Taida Afariseo aa noragi daida itatadai:

—Gifaagidafii —astatadai.

I Taida ASuusi itatadai:

—Amo caali tafiivuvi tumifisi goocatai cacaali. Amaadutai tafiiuuvi
Agai taan siento daida agamai taajucan siento. ** Dai tomali amaadutai
vagoocatai maitistutuiditadai isaa noragidagi taida ismaacada
gataniuuvi mosoi ismaacada vuaatulditadai agai. Sivi ginaagidani
¢ismaacada vagoocatai vaamioma oigadai? —astatadai ASuusi.

*3 Taida ASimufii aa noragi daida itatadai:

—Poalidi aana sai ismaacada vaamioma mui oi —astatadai afariseo.

Taida ASuusi potatadai:

—Vaavuava ismaacada aagai aapi —astatadai.

* Amaasi ASuusi vui nanaaava aooqui dai potatadai ASimuiii:

—¢Naidipasi idi ooqui? Vaa aana gaquiiyara patai maitifimaa suudagi
istuucada vacuana aana ginaacaso poduucai isduucai garviida aatama
tai idi ooqui vapacoi giniaacaso gaoogacada dai gacuupacada gaqui.

* Dai aapi maitifiusupi poduucai isduucai garviida aatama, vai goovai
aidasi abiaadara vaa aana maidagitocai uusupigai gifiaacaso. *° Dai aapi
maitifitai asaiti ginmooana poduucai isduucai garviida aatama tai
goovai gifitai asaiti sigian uuvadami gifiaacasoana. *’ Cascada
angaaagidi sai idi ooqui tatagidi vaascatai isaliasi inoigadai aliasi
Arsoimaasi iducami goovai cascada dai vaasi soimaascamigada
caoigaldi. DaAmos Amai oodami ismaacada Armaisi soimaasi iducami
gatatagidi ismaisi ifoigadai maitargapi soimaascamigada cascada dai
cavaasi oigaldi —astatadai ASuusi afariseo.

*8 Amaasi potatadai ASuusi rooqui:

—Gasoimaascamiga caoigaldi —astatadai.

%9 Vaida avapaidarsicada ismaacada ami daraajatadai aagi aipaco
ganaagidimi daida icaiti:

—<¢Sioora idi caali dai asta gasoimaascamiga oigaldi? —ascaiti.

>0 Taida ASuusi potatadai aooqui:

—Vaavoitu aapi cascada cacaagacara vuusai, imaadafi dai maivuama
aliatugada —astatadai.

! Dai cadaivunucai imaasi ii ASuusi mui Aamapacara ami

davaariara dai gamamaatatuldimi Diuusi fiiooquida dai isDiuusi
soicai oodami sai caagacara oidacana. Dai vaa baivustaama dan gooca
mamaatardamigada oidatucuitadai ASuusi. 2 Dai oidatucuitadai aapa
chiaaqui ooqui ismaacada duduaadi aSuusi. Aamoco viaacatadai
Diaavora tataaanicaruda dai aa Aama maasi coocodagai. Dai ami aamadu
imaitadai Maria ismaacada arMadalifia agai ooquiaindara vuvaaja
cuvaracami Diaavora tataaaficaruda, ® dai Vuadiita aapa oofiigada
Chusa. Chusa aramo taaanadamigada Eroodasi pipioonigada, dai
Susaana, dai mui aa ooqui ismaacada soicaitadai istucada viaacatadai
ASuusi.

*Muidutai oodami vuvaaja gandadaavaragaifidara dai naida agai
ASuusi dai aidasi ganampagi mui oodami taida aASuusi fiiooqui daida
itatadai:

® —Amo asaadami gaasimu dai gaasaimi agai tai chiaaqui astucada
voiyara suuli matai cajiata tai dada ujuurugi dai uu. ° Tai aa astucai
ojoodai saagida suuli dai aidasi vuvaaja Agai gaquiisa viaagacatadai
vaagidagai cascada. 7 Tai aa astucai uuparai saagida suuli dai vuvaaja
taida auuparai ismaacada aamadu vuvaaja gaquiistu. ® Tai aa astucai

caangaducami davaariara suuli dai gaa dai caaga iibaji asta amo siento
litro vuvaaja aliamo litroaifdara.

Dai aidasi capotai aASuusi gagara fiioo dai potatadai:

—Masaapima tatacaidacagi varai caaca —astatadai.

® Taida Amamaatardamigada tacacai daida itatadai:

—Taiya alidi aapi idi cuentocada —astatadai.

19Taida ASuusi potatadai:

—Aapima Diuusi ganmaatatuldamu istumaasi maimaata aapima
isducatai Diuusi soicai oodami sai caaga gantatagitocana, damos gogaa
poduucai fiiooquidi aana vai naijada goovai dai ducami ismaifiaijadagi
dai caaca dai ducami ismaicaacagi.

! Ganaagidamu aana istaiya alidi gocuento:

—Goastucai apan ducami Diuusi Aiiooquida. '* Goastucai ismaacada
voiyara suuli agai apan ducami roodami ismaacada caacana Diuusi
fiiooquida vai didivai ADiaavora dai maigovai dadasai ibaadaaifidara sai
maivaavoitudaifia dai maicaagacara vuvaacana. > Daida astucai
ismaacada ojoodai saagida suuli Agai Apan ducami roodami ismaacada
caacana Diuusi fiiooquida dai caaga baiganaliaracada aagidina damos
maisi guupuacana agai vaavoidaragada. Vaavoitudaina agai chiaaqui
tasai dai siaascada parunadagi aa vai cadadagitoina ganvaavoidaraga.
4 Daida astucai ismaacada uuparai saagida suuli Agai Apan ducami
aoodami ismaacada caacana Diuusi niooquida dai maiaagidiia momaasi
gatagitocana dai gaquiistudai ganvaavoidaraga mosaa tagitocatai
tumifisiara dai ganvagimadagara dai mui aa naana maasiara dai
poduucai maitivueeyi agai istumaasi Diuusi ipalidi dai Apan ducami
Astucai ismaacada maiiibiatai. ' Daida astucai ismaacada caagaducami
davaariara suuli agai Arnoodami ismaacada baiganaliaracada caaca
alidifia Diuusi fiiooquida dai vaasi aagidifia istumaasi mamaatarai
Diuusi niooquidara dai agai ismaacada apiavaavoitudai dai
mamaatatuldi aa agai ismaacada vatama mamaatarai agai agai daida
ariibiada ganducami.

1 Tomali Amo oodami maicucuudagai amo cuudacarui dai gooquiara
iifapai tomali maivoicarui uta dadasai, baiyoma tacavi dadasai vai
cuudagidaca agai vaascatai sioora vapacadagi. '’ Poduucai istumaasi
aana gamamaatatuldi vaasi gamaasiuldi, sivi maiquiaa carga maata caa
Aoodami gooquiArioma gia vAAsi maata caacamu Agai.

8 Poduucai tudu caagavar caaca. Sioora baajai gififiiooqui dai
ginaagidi agai vaamioma maatatuldamu aana, dai sioora maibaajai
ginfiiooqui dai maitifiaagidi poopoidamu aana istumaasi maata gaalidi
Agai —astatadai aASuusi.

9 Amaasi ASuusi daada aamadu susuuculida ami dada siaaco
daacatadai agai damos maitistutuiditadai agai ismiaadara ajiagi alia
muiducatai oodami. ?° Tai amaadutai aagidi ASuusi daida itatadai:

—Gadaada aamadu gasusuuculi quiidigaifidara guuca dai ganaida
alidi —astatadai.

21 Damos aASuusi potatadai:

—Sioora caacagi Diuusi fiiooquida dai aagiditai caacagi agiava agai
daida argindaada ducami aamadu gifisusuuculi ducami —astatadai.

2 Amo imidagai tasai ASuusi Amo vaarcuara aamadu
gamamaatardamiga daida itatadai agai:

—Tiimada vaasadara gogaa suudagi —astatadai aASuusi.

Tai bodara iji. > Dai aidasi gaa suudagi araana iimaitadai agai taida
ASuusi coi. Tai todian duucai cavami Ava vai tai taasadai suudagi daida
Avaarcu casuudaimi suudagi dai asta cayoga duupi. ?* Tai agai iji dai
nanaitu aSuusi daida itatadai:

—Mamaatatuldiadami, Mamaataldiadami, casiata yooga duudupi
—astatadai.

Taida ASuusi vani dai aapitu aavaali aamadu asuudagi tai vaasi
gaaApitu dai vaasi dodoli vii. * Amaasi ASuusi potatadai
gamamaatardamiga:

—¢Tadui ganvaavoidaraga? —astatadai.

Vai agai duduaadimucatadai dai maitaa istumaasi gantatagituagi dai
aipaco gantacacai daida icaiti:

—<¢Sioora idi caali dai taaanai avaali axmadu gosuudagi vai aagidi?
—ascaiti.

% Daida aayi ali quiiyara. Gadarara taagidu ali quii. Vaasadara agaa
suudagi arGadara ajaadara arGalilea. ?” Mostuvanacai ASuusi davaarapi
tai miaadara caquiva amo caali Gadarana oidaacami dai catavapi
Apaduitadai isacaali viaacatadai Diaavora tataaafnicaruda dai
maitaaadaifia yuucusi tomali maioidacatadai quiiyAra mosacaasi siaaco
gayaasapai coidada. *® Dai mostaagacai agai ASuusi vuidara
gatootonacada caquiva dai iifiaquimi dai potatadai:

—¢Tuipasida gifiaamadu vapaacai aapi Suusi Agaa baitacaaacami
marada? Gadaanai aana pai maitifioifiiada —astatadai.

29 Pocaiti Agai taaanaitai ASuusi ADiaavora tataaafiicaruda sai
vuvaacana agiaindara. Muiyoco imidagai babaajaifia ADiaavora
tataaafiicaruda vaida aAoodami vupuuraina noonovida dai aacasoda
cadeenacada sai maiuupanana vai agai aaquitudaifia aAcadeena. Daida
ADiaavora tataaaficaruda mosmamalitudaifia agai oidigamu. *° Taida
ASuusi tacacai daida itatadai:

—¢Taagidu aapi? —astatadai.

Tai agai aa noragi dai potatadai:

—Legion antaagidu aana —ascaiti.

Poduucai aagai agai alia muiducatai aDiaavora tataaanicaruda
ismaacada agiara vaapa cascada. * Daida aDiaavora tataaaficaruda
potatadai ASuusi sai maiootosana siaaco tuucavaga ami siaaco oidaga

vaasi ADiaavora tataaafiicaruda. *? Dai muiducatadai tataisoli ami
giidiara daida cueeyitadai. Daida aDiaavora tataaanicaruda potatadai
ASuusi sai dagitona isvaapaquiagi atataisoliara. Taida ASuusi maa
oigaragai. ** Taida aDiaavora tataaaficaruda vuvaaja acaaliaifidara dai
tataisoliara vaapa. Tai vaasi Agai gaa vaapavuana saali suuli gaamu
taana dai gaa suudara suuli dai baicoi.

34 Tai agai ismaacada nuucadacatadai atataisoli alia duduaadimu
aidasi taa imaasi dai voopoi dai maaca gaaagidi quiiquiana dai dajiana.
> Taida Aoodami vaascatai iji dai naida agai astumaasi apadui dai
aidasi aayi agai siaaco daacatadai aASuusi taa Agai acaali
ismaacadaaindara vuvaaja aDiaavora tataaanicaruda vai aacasoda
abaana daacatadai agai ASuusi caaga yuucusu dai cacaaga dodoli daja
tai agai alia duduaadimu. *® Daida atataisoli nuucadacami ismaacada
naiditadai aagidi vaasi isducatai dueeyi acaali ismaacada viaacatadai
ADiaavora tataaafiicaruda. ¥ Imaasicada vaasi Aoodami ami Gadarara
oidacami ganaaga daanimi ASuusi sai imaana abiaadara alia
duduaadicuitadai agai cascada. Taida ASuusi tasai vaarcuara dai ii
abiaadara. * Daida acaali ismaacadaifidara vuvaaja aDiaavora
tataaafiicaruda goguaama oi sai dagitona isoidagi damos aSuusi
potatadai sai viaana dai potatadai:

39 _Noragifi gaquiiyamu dai maaca gaaagida vaasi istumaasi idui
Diuusi aapicada —astatadai.

TaidA aAcaali nora dai maaca gaaagidi vaasi ami davaariara sia caaga
idui ASuusi agai vaatara.

%0 Aidasida ASuusi vaasadara divia Apamu agaa suudagi tai vaascatai
baiganaliaracada miaadagi cananaracatadai agai cascada. * Tai ami
divia amo caali Jairo taagiducami agai artaaanadamicatadai
quiuupaigadara judidiu dai gatootonacada caquiva aSuusi vuidara dai
daafiimi sai imaana quiidiamu. ** Ali Amaaduacatadai Agai marada
daida Arooqui para baivustaama dan gooca uumigi viaacatadai dai
cayoga muutadai. Dai imacai ASuusi of mui oodami dai asta
gaisatudaimi.

*3Dai Agai saagida imaitadai Amo ooqui ismaacada cabaivustaama
dan gooca uumigi coococatadai gaaaracada dai casiaa doodai vaasi
istumaasi viaacatadai duduaadigamiara vai tomali Amaadutai
maitistutuiditadai isduaaidagi. ** Tai agai miaadara caquiva aSuusi dai
gooquiamadara mostaata yuucusida taida aarada gaaapitu.

* Vaida ASuusi gatacacaimi daida icaitimi:

—¢Toora gifitaata? —ascaiti ASuusi.

Vai vaascatai pocaiti sai tomali amaadutai vaida Piiduru aamadu
aaadunda potatadai:

—Mamaatatuldiadami, mosaaquidu oodami dai gagagaisatudai dai
aipaco ganuituscai paida gatacacai soora gataata —astatadai.

% Damos ASuusi potai:

—Amaadutai atgintaata, maiyanta aana ifisiduaadi Amaadutai
ginguvucadacada —ascaiti ASuusi.

* Dai mostaagacai Aooqui iscamaasico vuaa aSuusi divia dai
gigivuquimi dai gatootonacada caquiva vuidara aSuusi dai vaasi
oodami vuitapi aagidi istuisi taata dai isducatai caduaadicami vii
mostaatacai. *® Amaasi ASuusi potatadai:

—Gifiaduni vaavoitu aapi cascada cadueeyi. Imaadani dai maivuama
Aliatugada —astatadai.

% Dai quiaa fioocaitadai ASuusi tai divia amaadutai Jairo
quiidiaindara dai potatadai agai AJairo:

—Casiatmuu gamara casi maisoi vuaada gomamaatatuldiadami
—astatadai.

>0 Damos aidasi caa ASuusi potatadai:

—Maitiduaadicuda mosai gifivaavoituda sigamara duaadimu
—astatadai.

> Dai aidasi aayi ASuusi quiiyara maidagito agai aAoodami
isvaapaquiagi Aamadu tuucavi mosacaa Piiduru dai Jacovo dai Vuaana
aamadu aali ooqui daadada. >? Vaascatai suaanaitadai dai alia
soiganaliditadai aali ooquicada damos ASuusi potatadai:

—Maitavar suaanada goali ooqui maitarmuuquiada mosacooso
—astatadai.

>3 Damos Aoodami mosparunai pocaititai ASuusi. Aoodami
maatacatadai isiarmuuquiada agai cascada parunai. >* Taida ASuusi bai
novida dai gagara fiioo dai potatadai:

—Ali ooqui vafiigini —astatadai.

> Tai agai Apamu duaaca dai otoma vaiii taida ASuusi gatajai masai
biidana. *® Daida adaadada maitatagaitadai istumaasi gantatagituagi.
Damos ASuusi potatadai sai maiaagidifia tomali Amaadutai istumaasi
ApAdui.
! ASuusi amapagi abaivustaama dan gooca gamamaatardamiga dai
maa guvucadagai dai saalicami sai vuvaidifia vaasi Diaavora
tataaanicaruda oodamiaindara dai sai duduaaididana gacoocodaga.
% Dai Suusi ootoi Agai sai gaaagidana sai Diuusi soicai oodami sai
cargacara oidacana dai duduaaididana coococoidada. ® Dai potatadai:
—Maitavar vuucai tomali Amo istumaasi voiyAra vaatara tomali
gangiica tomali ganmoraaliga tomali biitugai tomali tuminsi dai
mosaliaamoco vaapasaragai avar ganaadatica maisiu googoca.
* Tomastuma quiiyAra masiaaco ganuulifiagi anaasiavar ganuulifiaca
asta masiaascada iji agai davaariaifidara. ® Dai masiaaco
maitanmiaadagidagi varai vuvaaqui abiaadara dai gigigida adavaarai

ganaacasoaifidara vai poduucai maatana Agai ismaicaaga idui
—astatadai ASuusi.

®Tai iji agai dai mosaamapacara iimai dai gaaagidimi Diuusi
fiiooquida dai duduaaidimi coococoidada vaasi aipacoga.

7Taida ataaanadami Eroodasi mai vaasi istumaasi ivuaadatadai
ASuusi dai maitatagaitadai istumaasi gatagituagi. Dai Axmoco
pocaititadai saida AVuaana duaaca coidada saagidaifidara. ® Dai aa
pocaititadai saida araEliiasicaru Diuusi fiiooquituldiadamigada daida
maasitu. Dai aa pocaititadai saida Aramoco aaquida Diuusi
fiooquituldiadamigada dai duaaca. ° Damos aAEroodasi pocaiti:

—Aana aagi antgatajai guicutaragai mooda aVuaana ¢dai idio sioora
ismaacada mosaa naana maasi caa aana aatagi? —ascaiti AEroodasi.

Daida aEroodasi gaaajagai isnaidagi.

19Dai aidasi dada ASuusi ojootosada aagidi agai ASuusi vaasi
istumaasi idui. Taida ASuusi vaidacai Amaapacara siaaco baitoma
maitiipu oidacami Betasaidamacoga. ' Dai aidasi mai Aoodami isii
ASuusi gooquiara iji taida ASuusi miaadagi dai aagidi sai Diuusi soicai
oodami sai caagacara oidacana daida aASuusi duduaadi acoococoidada.

12Dai aidasi cauruiiimi abaivustaama dan gooca mamaatardami
miaadara guuquiva dai potatadai agai aASuusi:

—Ootosafii gooodami vai ganiibastana dai gaagana cuaadagai aali
quiiquiana siaaco vaamioma miaagacagi. Tami siaaco daraaja aatama
maitiipu tomali istumaasi —astatadai Amamaatardami.

13 Taida ASuusi potatadai:

—Bibidavurai aapima —astatadai.

Taida Amamaatardamigada aa noragi daida itatadai:

—Maitataviaa vaamioma mosaltaama paana dai gooca vatopa.
Siagisgiaa maaca savaada aatama cuaadagai vaasi idi oodami vaatara
—astatadai Amamaatardamigada.

“Daida roodami para taama miil aacatadai. Damos ASuusi potatadai
gamamaatardamiga:

—Aagidavurai gooodami sai daraivana chiichiaquiatai aipacoga para
taataucami siento —astatadai ASuusi.

1> Tai podui vaascatai daraiva. '® Taida ASuusi vui Ataama paana daida
Agooca vatopa dai tavaagiamu nanaaava dai gamamagi dai gooquiara
saasarai Apaana dai Avatopa dai maa gamamaatardamiga sai taacoidana
Aoodami. ' Tai vaascatai gauu dai tataascovai dai gooquiara suusudagi
baivustaama dan gooca aasarai saasaquigada ismaacada baivito.

8 Amo imidagai aidasi acovai daanaitadai Diuusi ASuusi vaida
amamaatardamigada aamadu daraajatadai taida aSuusi tacacai
gamamaatardamiga daida itatadai:

—¢Voora gifiaagai Aoodami? —astatadai.

¥ Tai agai itatadai:

—AAmoco pocaiti pasaida AraVuaana agai ismaacada vapaconaina
aoodami, dai aa pocaiti pasaida arEliiasi, dai aa pocaiti pasaida
Araaquida Diuusi niooquituldiadamigada dai duaaca —astatadai.

20 Taida ASuusi potatadai:

—¢éDai aapimao macaiti ansoora aana? —astatadai.

TaidA APiiduru aa noragi daida itatadai:

—Aapiapa arDiuusi Cristogada ismaacada agai acovai vuusaitu
—astatadai.

> Damos ASuusi saalicada dai sai maiaagidifia imaasi tomali
amaadutai. ** Dai potatadai:

—Aana ismaacada viaa amo saalicami viaacamu issaalicada soimaa
taatagi dai mosamapiadara gifiviaamu atataaanadamigada judidiu
aamadu baitaguucacamigada papaali Aamadu amamaatatuldiadami
Diuusi saalicamigada. Dai gifimuaaa magai vaasi dai vaasacara bo vaica
tasaicada aApamu duaacamu aana —astatadai.

3 Dai gooquiara potatadai vaascatai:

—Sioora ginaagiada aliada maitaaagai isaagi gatagitocagi dai vaas
tasai gaaagai isbai gaducagi siaduiniada gamuaatuda gifivaavoitudaitai
daida gifiaagiadagi. ** Sioora ivuaadagi aagi istumaasi ipalidi, agai gia
imimu Diaavora aamadu, damos agai ismaacada bai gaduu dai
muquiagi gifivaavoitudaitai agai gia caagacara vuusaimu. * Tumaasi
Arcaagai Amo oodami vaatara isgamaitaagi vaasi istumaasi oidaga
oidigi daama vai ibaada imiagi Diaavora aamadu. %° Aana ismaacada
viaa Amo saalicami tavaagiaifidara divia dai Apamu noragia inagai dai
gooquiara Apamu divimu aana aAanmadu mui Diuusi tataaanicaruda. Dai
ginooga dadadaquigada garsicoli dadadaquida agai. Isamaadutai siaa
aradagi gifivaavoitudaitai aana aApA siaa arogiadamu amaasi
ifisiaascada diviagi. ” Ismaacada ganaagidi aana arvaavoi sai oidaga
amaadutai ismaacada tami guuca sai maicoiya agai asta taagacai
ismaasi siaaco taaanai Diuusi —astatadai aASuusi.

8 Dai aidasi potai ASuusi bo mamacova tasaicada tasai amo giidiara
dai gamamada agai dai Aamadu iimaitadai Piiduru dai Jacovo dai
Vuaana. ?° Dai aidasi daanaitadai Diuusi ASuusi vuivasada amapadui dai
yuucusida caaga tootuatu dai dadadacadami ganaato. *° Tai gamaasitu
gooca cacaali abaana aSuusi dai Aamadu gaaatagitadai agai
ArMoseesacaru aamadu Eliiasi. *! Dai sicolimadi amo cuudagi
dadadacadami dai aagaitadai issoimaa taata agai ASuusi dai isducatai
muquia agai Jerusaleenara. ** Tomasi aAPiiduru aamadu aaadufida alia
coocosimucatadai vaascara maicoocoi dai taa isducatai dadadacai
ASuusi sicoli dai vagoocai cacaali ismaacada aamadu guucacatadai.

3 Dai aidasida acacaali maacasioma iimimitadai ASuusi sonuaifidara
taida APiiduru potatadai ASuusi:

—Mamaatatuldiadami, vaasi Arcaagai istami daraaja aatama tatai
duufii vaica uucusai Amoco aapi gavaatara dai Amai Moseesa vaatara
dai amai Eliiasi vaatara —astatadai.

Damos APiiduru maimaatacatadai iscaititadai. ** Dai quiaa
fiioocaitadai agai tai divia Amo icomai dai iifia vaascatai tai agai alia
duduaadimu taagacai isicomai saagida iji acacaali. *> Tai icomiaifidara
caidatu aAmo fiiooqui ismaacada icaiti:

—Idiavar gihmara dai aana alia oigadai. Aagiadavurai aapima
—ascaiti afiiooqui.

3¢ Dai aidasi capotai afiiooqui agai gantagito taa sida ASuusi caaagi
caacatadai. Dai vavaicai mamaatardamigada maiaagidi tomali
amaadutai tomali Amo fiooqui istumaasi taa agai.

% Dai siaadiqui aidasi taaapai agai giidiaifidara tai mui oodami
vuvaaja dai vuidara aayi aSuusi. *® Tai Amo caali acoodami saagida
gAgATA Niiooqui daida itatadai:

—Mamaatatuldiadami, gifioigadani dai naida giiimara, idi caamaduga
gifimara caali. * Vai amo Diaavora taaaifiicaruda babajai dai
iifaquitudai dai susuiquituldi dai totosacatudai tafnida dai soi vueeyi dai
maidagitua alidi. *° Casiant goguama oif gamamaatardamiga sai
vuusaidana agai goDiaavora taaafhicaruda damos Agai maitistui
—astatadai.

*! Tai aa noragi ASuusi dai potatadai:

—Dani aapima sivi oidacami maivaavoidaracami dai
maiaagidaracami siaa tAvapi vaamioma viaacamu aana isganaamadu
daacagi dai gannaijadagi —astatadai ASuusi.

Dai potatadai agai Aoogada:

—Baigovai vuaapa gamara —astatadai.

*2Damos aidasi aali gaali miaadara caquiva taida aDiaavora
taaafiicaruda davaarapi daitu dai suiquituli. Damos aSuusi dodoligitu
ADiaavora taaafiicaruda dai duaadi aali gaali dai taagi oogada. * Tai
vaAscatai maitaa istumaasi gantataagituagi taagacai istumaasi mosaa
gaducami ismaacada idui Diuusi.

Dai maiquiaa tatagaitadai agai istumaasi gantataagituagi
gomaasicada ismaacada idui ASuusi tai agai potatadai
gamamaatardamiga:

# _—Caagavar caaca idi dai mostagitoca. Aana ismaacada viaa Amo
sanlicami magintaagida agai aa oodami —ascaiti ASuusi.

* Damos nmamaatardamigada maimaata caacatadai istumaasi aagidi
Agai, maimaaquiarsicatadai agai oigaragai ismaata cajiagi cascada, dai
agai duduaadicuitadai isaagidagi sai caaga aagidana isducatai maata
cajiagi Agai istumaasi aagaitadai aAgai.

% Vaida aASuusi mamaatardamigada aagi ganaatagidi dai pocaiti sai
sioora agiaifidara caagadu isvaamioma gataaanadagi. ¥ Damos ASuusi

mai istumaasi gantataagitoitadai agai dai bai amo ali oodami dai
gaabaana cai *® dai potatadai:

—Tomasioora ismaacada vaavoitudai gihmamaatatuldiaraga dai
cascada oigadai idi ali oodami agai gifioigadai aana aapa dai agai
ismaacada gifioigadai aana agai oigadai Agai ismaacada ginootoi.
Ismaacada poalidi ismaisi gataaanai agai vaa agai dai vaamioma
gataaanai —astatadai ASuusi.

%9 Taida AVuaana potatadai:

—Mamaatatuldiadami, taa aatama amoco ismaacada potai sai
gaguvucadacada vuvaiditadai Diaavora tataaanicaruda tatai dai sai
camaivuvaidifia maitaraamadu aimaraitai Agai —astatadai AVuaana.

>0 Damos aSuusi potatadai:

—Maitavar daidiada. Ismaacada maitarvui caata Agai garapa maasi
tatagitoi —astatadai aASuusi.

>l Aidasi camiaadimi istuigaco tasadia agaitadai ASuusi tavaagiamu
Agai pocaiti:

—Aana angia imia ihagai Jerusaleenamu —ascaiti aASuusi.

>2Dai baitaqui ootoi ojootosicami tai aAgai iji Amo Amapacara
Samaalia dai gaagida agai siaaco gauulifiagi ASuusi. >*> Damos
ASamaaliara oidacada maitipali ismiaanai daasagi maatacai
isJerusaleenamaco imaitadai agai. >* Aidasida Amamaatardamigada
ASuusi Jacovo aamadu Vuaana taa imaasi potatadai agai ASuusi:

—Mamaatatuldiadami, éipalidipasi tasgatafiagi tai tavaagiaifidara
dai vaasi ugititudagi gooodami poduucai isduucai idui Eliiasicaru Diuusi
fiiooquituldiadamigada? —astatadai.

®>Taida ASuusi vui nanaaava dai bagaimi dai potatadai:

—Aapima maimaata ismaasi ganiibadaga. >° Aana ismaacada viaa
amo saalicami maidiviacai cooda ifiagai oodami baiyoma moscaagacara
vuvaida iflagai aana —astatadai aASuusi.

Dai amaasi iji sibaaacoga.

*” Dai aidasi voiyara iimaitadai agai tai amo caali potatadai ASuusi:

—Mamaatatuldiadami, gaoidatucuda ifialidi aana vaasi pasiaaco
aimardagi —astatadai.

>8 Taida ASuusi aa noragi daida itatadai:

—Cacaasiocai viaa gantaatajoga vaida Aujuurugi gancoocosa, damos
aana ismaacada viaa amo saalicami maiviaa tomali siaaco mootagi
—astatadai ASuusi.

¥ Daida ASuusi potatadai amai caali:

—Gifioidani —astatadai.

Damos Acaali potatadai:

—Mamaatatuldiadami, gindagitoni quiaa aAaApaga anmaa yaasagi
ginooca —astatadai.

% Damos ASuusi aa noragi daida itatadai:

—Dagitofii vai agai ismaacada apan ducami coidada maiaagiditai
Diuusi yaasana gancoidadaga, dai aapi imi dai gaaagida sai Diuusi
soicAai oodami sai caagacara oidacana —astatadai aASuusi.

®l Tai amai caali potatadai:

—Mamaatatuldiadami, gaoida ifialidi aana damos gifidagitofii quiaa
nai maa diosagidagi ginaaduni —astatadai.

®2Damos ASuusi itatadai:

—Sioora gasicuandagi dai aa naajidagi maisaali sicuanai, poduucai
AApA Agai ismaacada gifioidatucuda aliada dai otoma imia alidi
gAquiiyamu Agai maitarcaaga aata vuaadami Diuusi aa duifidadara
—astatadai ASuusi.

1 O ! Dai cadaivunucai imaasi taida ASuusi Acovai vuvaitu AApa

vaic coobai dan baivustaama oodami dai mosgoogocatai
baitaqui ootoi vaasi Aamapacara siaaco viaacatadai agai isimiagi. 2 Dai
potatadai:

—Masiaaco iimia agai aapima mui oodami cabaiganduuduna iibaada
dai caaca agai Diuusi niooquida apan duucai gapi asicami ismaacada
casi gaaagai yoovaragai. Dai Diuusi fiifiooquituldiadamigada
chiaaquidu cascada daanadavurai aapima Diuusi ismaacada arapan
ducami aasacami vai ootosana aa ganifiiooquituldiadamiga ismaacada
arapan ducami pipioofii vai aagida agai fiooquida aoodami ismaacada
baiganduuduna iibaada agai apan ducami asicami.  [imivurai aapima.
Dafi aana Apan duucai ganootosai cafiiiru saasayi saagida. * Maitavar
vuucai ganmoraraaliga tomali gantuminsi daraasacaru tomali aa
susuusacai, dai maitavar guguquida voiyara masiaaco ajiagi oodami.
> Masiaascada ajiagi amo quiiyara varai aagida aoidacami sai Diuusi
ipalidi isiibastudacan tadacagi agai iibaada. ® Dai isami daacagi
amaadutai dai nanaracagi isDiuusi soifagi vai gaiibastacan tadaca agai
ibaada aida gia gaiibastacan tadacamu agai. Dai ismaitiipucagi tomali
amaadutai ami isnanaracagi isDiuusi soifiagi vai gaiibastacan tadacagi
Agai vAAscAra aapima gaaagai isaagididagi gomaasi aa oodami. 7 Dai
anaasi masiaaco caaga ganmiaadagidagi agai vaa quiiyAra avar
ganuulina dai ugaavurai dai ii istumaasi viaacagi agai, Amo piooii viaa
saalicami masaa namaquidagi. Dai maitavar mosquiiquiara ajioopada.
8 Dai masiaascada ajiagi nAmapacara masicaaga ganmiaadagidagi
ugaavurai mastumaasi ganbiidagi. ® Dai duduaaidavurai acoococoidada
ismaacada ami oidacagi dai poviavar taada aoidacami: “Cadivia Diuusi
dai ganaamadu daaca agai daida ipalidi isgansoifiagi mai caagacara
oidaca aapima”. '° Dai masajiagi AmapAcara masiaaco
maitanmiaadagidagi varai vuvaqui caayara dai potaada: ' “Asta
davaaragada ganoidaga ismaacada garaacasuana sai gigigidamu aatama
varai poduucai maataca aapima masmaicaaga idui. Damos
maatacavurai sicayooga aayi siaascada gataaanada agai Diuusi”.

12 Dai quiaa fiioocai ASuusi dai potatadai:

—Aana anganaagidi sai siaascada Diuusi naidagi ismaacada arcaaga
ivuaadami dai ismaacada aArmaicaaga ivuaadami Agai soimaasi
taatatulda agai Aoodami ismaacada maitanmiaadagidagi vaamioma
soimaasi taatatuldamu agai sia Sodoomara oidacami.

13 Aapima Corasiifiiara oidacami dai Betasaidara oidacami sia soimaa
taatamu aapima. IsTiiroara dai Sidooniara oidacami taagimudai
istumaasi gagarducami masmaasi taa aapima Agai gia caaaqui
abiaadara ganaadadamudai yuucusi tutucucami dai
gancocoomaivadamudai mataicada dai poduucai maasiuldamudai
iscaama duucai gantatagito dai camaisoimaasi ivuaada agai. '* Damos
siaascada Diuusi naidagi ismaacada arcaaga ivuaadami dai ismaacada
Armaicaaga ivuaadami gangaagavituldaraga vaamioma soimaascamu
isaTiiroara dai Sidooniara oidacami vaatara. '° Dai aapima
Capernauumara oidacami. ¢Povai masianalidi mastavaagiara ucami
taataidia agai? Baiyoma mataapafiia agai davaarai utamacoga
—astatadai aSuusi.

1 Dai potatadai agai gamamaatardamiga:

—Ismaacada aagiditai gancaa aapima agai gifiaagiditai caa aana aapa
dai ismaacada gajiaadara ganvipieeyi aapima Agai gajiaadara
gifivipieeyi aana aapa dai ismaacada gajiaadara gifivipieeyi aana agai
gajiaadara vipieeyi AApA Agai ismaacada ginootoi —astatadai ASuusi.

7 Taida avaic coobai dan baivustaama apamu dadacai
baiganaliatugai dai potatadai agai ASuusi:

—Mamaatatuldiadami, asta Diaavora tataaafiicaruda vaasi garaagi
aagaitai aatama gataataaraga —astatadai Aojootosicami aSuusi.

18 Taida ASuusi potatadai:

—Aana annaidi isducatai gai aDiaavora tavaagiaindara apan duucai
Amo siitafi. '° Aana anganmaa guvucadagai aapima masai cacaisapaifa
gAgAr coocoyi dai nanacasarai dai poduucai vaamioma viaa aapima
guvucadagai isgarsaayu Diaavora. Dai aapima maisoimaa taatamai
tomali Amo istumaasicada. 2° Maitavar baiganaliada cascada
ganaagiditai Diaavora tataaanicaruda. Baiyoma mosgaaagai
masbaiganaliadagi oojisicatai gantaataaraga maa tavaagiara —astatadai
ASuusi.

21 Aida otoma baialiatu Diuusi Ibaada ASuusi tai agai potatadai:

—Ginooca aana gia saalicada siaa gaduutudai, aapiapa
Arbaitacaaacami tavaagiara dai oidigi daama. Aapi apatmaimaatatuli idi
maasi asastudugami tomali Agai ismaacadA naana maasi mamaatarai
mosAca Agai ismaacada maisi sastuduga dai ismaacada mainaana maasi
mamaatarai. Caagaduava gifiooca poduucai ipali aapi dai poduucai idui
—astatadai ASuusi gaooga.

2 Dai apiamamaatatuldi ASuusi aoodami dai potatadai:

—Gifiooca gifimaa vaasiaacatai. Aana ArDiuusi marada ismaacada
tavai tavaagiaindara dai tomali Amaadutai maicaaga gifimaata mosaca
ginooca dai tomali Amaadutai maicaarga maata gifiooca mosaca aana
ismaacada armarada agai. Dai vaascara oidaga aa ismaacada maata
ginooca mosaca ismaacada aana ipalidi sai maatana.

3 Amaasi Agai vui nanaava gamamaatardamiga dai aagi agai
potatadai:

—Baiganalidi aapima naiditai mastumaa naidi. * Aana anganaagidi
sai mui Diuusi nifiiooquituldiadamigada aAamadu mui rarai naida
aliditadai mastumaasi aapima naidi dai maitaa, dai agai caaca
aliditadai mastumaasi aapima caa dai maicaa —astatadai ASuusi.

5 Amaasi Amo mamaatatuldiadami Diuusi saalicamigada caquiva dai
ii dai maa aatagida agai ASuusi. Mosnaida aliditadai agai sabai aagana
Suusi Amo istumaasi istumaasi vui caatacagi avaavoidaragada dai
potatadai:

—Mamaatatuldiadami, étumaasi istutuidi aana isidufiiagi dai
vaascara aamadu daacagi Diuusi? —astatadai.

%6 Taida ASuusi aa noragi daida itatadai:

—¢Tumaasi Agai dai oojisi saalicamiara? Aapi nanaidina oojai vaas
tasai ginaagidafii iscaiti —astatadai aSuusi.

*’ Taida nmamaatatuldiadami Diuusi saalicamigada aa noragi daida
itatadai:

—“0Oigaadaii gaDiuusiga vaasi gaiibadacada, dai vaasi
gaguvucadacada dai vaasi gatagitoidacada, dai oigaadafi gaaaduiii
poduucai pasduucai gaoigadai aapi aagi” —astatadai.

8 Taida ASuusi itatadai:

—CaAga patginaa noragi isvaasi gomaasi idufiia aapi, aapi vaascara
oidacamu Diuusi anmadu —astatadai aSuusi.

*Vaida amamaatatuldiadami Diuusi saalicamigada aagi gasoifia
Aliditadai dai potatadai agai aASuusi:

—¢Voora argifaadufi? —astatadai.

30Taida ASuusi aa noragi daida itatadai:

—Amo imidagai amo caali tavanimitadai amo voi Jerusaleenaifidara
Jericooamu tai voiyara aayi aasivogami dai baitoma gaviji dai aasi
istumaasi vuucaticatadai agai asta yuucusida dai saalicada soidoodai
dai baitoma muuquiada viaa dai iji. *' Dai aidapaca amui imaitadai Amo
paaligada judidiu agai vaa voiyara dai taagacai mossaali daivusai. *? Dai
Amo leviita aapa amui saali daivusai dai aidasi taa agai mosdaivusai
AApA. ** Dai amai caali Samaaliaifidara agai vaa voiyamu imaitadai dai
taagacai soigaaldian taada. ** Dai miaadara caquiva siaaco caatacatadai
Acaali dai duaadi istuidana saasaquicatadai asaiticada dai valieenticada,
dai vipiosolicada vuupuli dai aagi gasoiga daama dai dai baacai amo
quiiyamu dai ami gauuli anmadu dai nuucagi. * Dai siaadiqui aidasi

Tepehudn del Norte ©La Liga Biblica 1981



37 RUUCASI 10, 11

caimia agaitadai ASamaaliara oidacami vuuvaitu goo piisu dai maa
aoidacami dai potatadai: “Nuucadacafii idi caali dai pasvaamioma siaa
duadagi gnaa namaaquidamu aana insiaascada apamu diviagi”,
astatadai ASamaaliara oidacada aoidacami. *° Dai sivi maacada idi
vavaicai cacaali aradunda acaali ismaacada baitoma gaviji aasivogami
—astatadai ASuusi.

3 Taida nmamaatatuldiadami Diuusi saalicamigada itai:

—Agai ismaacada soigaali taagacai —astatadai.

Taida ASuusi potatadai:

—Imifi aapi dai poduuiii Aapa —astatadai.

¥ Dai apiaimai ASuusi dai aayi amaapacara. Vai ami oidacatadai amo
ooqui Maaruta taagiducami dai miaadagi gaquiiyara. ** Daida AMaaruta
siangacatadai amai ooqui Maria taagiducami. Tai agai vuidara daiva
ASuusi dai caaca agai istumaasi aagaitadai agai. *° Damos AMaaruta
aliasi istumaa vuaadatadai cusifiiara dai miaadara caquiva siaaco
daacatadai ASuusi daida itatadai:

—Mamaatatuldiadami, émaitapasvuama alidi tomalaachi isginsiisi
AAgi ginvidagi mosaasi aa duifidagai? Aagidafii tudu vaida gifisoifiana
—astatadai AMaaruta.

1 Taida ASuusi aa noragi daida itatadai:

—Maaruta, Maaruta, maitivuama aliada aapi mosaa naana
maasicada. ** Mosaliamo istumaasi oidaga ismaacada vaamioma gaaagai
dai goMaria gia bai caagaducadioma aa duiidagai dai tomali nmaadutai
maivoopoidamu —astatadai aASuusi.

1 1 ! Amo imidagai ASuusi gamamadaitadai nAmo amaapacara. Dai

aidasi canaato mamagi agai tai amaadutai
amamaatardamigada itatadai:

—Mamaatatuldiadami, garmaatatuldafii mamadaragai poduucai
isduucai AVuaana maatatuli gamamaatardamiga —astatadai.

2 Taida ASuusi potatadai:

—Masiaascada gamamadadagi varai aduucai gamamadada:

Garooga aapi pasmaacada tavaagiara daja, aatama ipalidi isaoodami
gasiaa duutuadagi, dai maatana isaapi maisoimaasi ivueeyi vai
otoma aaAna istuigaco gataaanada agai aapi tami oidigi daama
vaida Apaduuna pastumaasi aapi ipalidi tanai oidigi daama
Apan duucai tavaagiara.

3 Garsoifaiii tatai viaaca aatama cuaadagai siaasi tagito sivi vaatara.

* Dai garoigaldaiii vaasi garsoimaascamiga aatama aapa oigaldi
vAaAscatai ismaacada soimaasi garvuiididi.

Maiti dagito isaDiaavora garaagiadan tadacagi isidufiia aatama
soimaasi poduucai vargamamadada.

Astatadai ASuusi.
®> Daida ASuusi potatadai aapa:

—Ducami isamaadutai aapima viaacagi amoco ganaduii pai aapi
imiagi quiidiamu Arantucara pai potaada aapi: “Ginaduni
gintafniuvidaii vaica tascali, ® utudama gifidiviji Amoco gifiaduiii
maAcasdara imaadami dai aana maiviaa istumaasi biidagi”. 7 Dai
ducami siagamai aa ganoragidagi tuucavidara dai povataadagi:
“Maitiginfiiooquiada casia cuupi quitaagifia dai gihmaamara ginaamadu
VAAtA gifivaacosiara nai cascada maitistutuidi aana isvafiigacai
gamaquiagi tomali Amo istumaasi”. ® Aana anganaagidi tomasi
maivanigacai gamaa agai istumaasi gaaduficatai baiyoma vafigian
taada Agai dai gamaquiagi vaasi istumaasi tagitoca aapi maicaaca
Aliditai nioocadami. °® Cascada aana anganaagidi masai daanaifia Diuusi
sai gansoicaifia mai viaaca aapima tagitocagi dai gaaagai mascaaga
vaavoitudadagi sai Diuusi gansoicada agai. '° Sioora daanadagi Diuusi
sai soicaina gia soicaifa.

' Amaadutai aapima ismaacada Argaooga émasbai oidana aapima
ganmara Amo odai isgantaanada agai paana? ¢Siapa oidagi Amo cooyi
isgantaanada agai vatopa? '? {Isgantaanada agai Amo tacunono isbai
oidana aapima Amo nacasarai? '* Masaapima ismaacada maicaa
tuutuiga maata oidi ganmaamara istumaasi caagaducami siooma caaga
ganooga ismaacada tavaagiara daja ganootosdamu galbadaga vai
ganaamadu daacana vaascatai sioora ipaliadagi isnamadu daaca agai
—astatadai ASuusi.

14 ASuusi vusaasditadai nmo caaliaifidara amo Diaavora taaaficaruda.
ADiaavora taaanicaruda muudutu acaali. Dai aidasi vuusai ADiaavora
taaafnicaruda taida ismaacada muudutu istui isniooquiagi Apamu. Taida
Aoodami maitaa isducatai gantatagituagi taagacai imaasi. > Damos
AATNOCO pocaiti:

—Idi caali vuvaidi Diaavora tataaanicaruda Beelsevi
guvucadadacada —ascaiti Aoodami. Beelsevt arDiaavora dai alia
guvuca.

16 Dai aa mosnaijada alidi astumaa duuna aSuusi dai cascada
potatadai sai taagidana aAmo istumaasi gaducami tavaagiaifidara.

7 Damos ASuusi maatacatadai istumaasi gantatagitoitadai agai dai
potatadai:

—Isaipaco gancocodagi amapacara oidacami ugitimu Aoodami dai
baabaquida suuligimu. '® Poduucai aapa isaDiaavora aagi gacocodagi
otoma camaitataaanadan tada agai cascada poduucai ganaagidi aana
pocaititai aapima ansai aana vuvaidi Diaavora tataaanicaruda Beelseva
guvucadadacada. * Siarvaavoicamudai isDiaavora guvucadadacada
vuvaidi aana Diaavora tataaaficaruda aida gia aapima ganaaduii
vuvaidi Diaavora tataaafiicaruda Diaavora guvucadadacada aapa. Aagi
Agai ganaagidamu ismaitarvaavoi isDiaavora guvucadadacada vuvaidi
aanA Aamadu Agai. *° Baiyoma Diuusi guvucadadacada vuvaidi aana

Diaavora tataaaficaruda dai poduucai caa maata aapima iscaaayi
istuigaco Diuusi soicada agai oodami sai caagacara oidacana.

1 Siaascada amo oodami guvuacami dai caaga gagatocami
nuucadacagi gaquii dai vaasi istumaasi oidaga ami poduucai maitiipu
sioora gaaasidagi ami. > Damos isdiviagi Amai vaamioma guvuacami
dai vaamioma istuidiagi dai aasidagi vaasi gagatoda istuucada
gatagitocatadai agai isgasoinagi dai gataacogida agai vaasi istumaasi
gaaasidagi.

3 Sioora maitarginaamaducagi agai gifivuidara caata sioora
maitifisoina aagiadagi noodami isducatai caagacara vuvaqui agai
sobicai sai maivaavoitudana dai maicaagacara vuvaacana.

4 Siaascada amo Diaavora taaafiicaruda vusiagi amo caaliaindara
oidigana aimaraifia dai gaagaifa siaaco gaibaastagi dai siaascada
maitagia agai siaacoga pova aalidina: “Apamu animiagi ginquiiyamu
ifisiaadara vuusai”, asaalidifia. 2 Dai siaascada aApamu ami diviagi agai
dai tataagaina acaali Apan duucai Amo quii caaga voisiquicami dai
caaga bai dufisicami. 2° Dai amaasi Agai aimarai dai vuaapai aapa
cuvaracami Diaavora tataaafiicaruda. Dai agai aamadu vaasi Agaa
vapacaifia ami caaliara dai ami oidacana dai poduucai acaali vaamioma
soi gavuaadana isvaasaquioma —ascaiti ASuusi.

7 Aidasida ASuusi aagaitadai imaasi, tai Amo ooqui oodami saagida
iina dai pocaiti:

—Sia caagacara naidi Diuusi agai ismaacada gamarai dai gasiitu
—astatadai Aooqui ASuusi.

28 Damos ASuusi potatadai:

—Acaasi cangacara naidi agai Aapa vaasi oodami ismaacada caa
Diuusi niooquida dai aagiditai caa —astatadai ASuusi.

9 Daida aoodami apiaganampaidimi ami aSuusi sicoli taida aASuusi
gaaagacai mamaatatuldimi Diuusi fiiooquida dai potatadai:

—Oodami sivi oidacami alia maicaaga tuutuiga dai gifiaagidi ansaida
iduuna Amo istumaasi gaducami Agai vuitapi, dAmos maitaagimu agai
Aamai istumaasi gaducami mosacaasi Aistumaasi gaducada ismaacada
idui Diuusi ootosacai Joonasi Nifiiviamu vai agai aagidi aoidacami sai
ugitia agai agai ismaiama duucai gantatagituagi dai camaisoimaasi
ivuaadagi. *° Poduucai aapa gifiootoi Diuusi. Aana Aragai ismaacada
viaa Amo saalicami dai aagidamu aana sivi oidacami sai ugitia agai
AApA ismaiama duucai gantatagituagi dai camaisoimaasi ivuaadagi.

31 Siaascada caaiyagi istuigaco Diuusi naidagi oodami sividada
ismaacada Arcaaga ivuaadami dai ismaacada armaicaaga ivuaadami,
daidAa aooqui ismaacada arbaitacaaacamicatadai Siipara divimu dai
gapiara suuligamu Aoodami sivi oidacami. Agai saalicada maacasdara
divia dai caaca agai istumaasi aagai ASalomoni. Agai Aramo taaanadami
saitudugami dai tami daja aana sivi dai vaamioma Artaaanadami aana

Tepehudn del Norte ©La Liga Biblica 1981



40 RUUCASI 11

siSalomoifii mai aapima maitifiaagiditai caa. 32 Ismaacada Nifiiviara
oidacatadai dadimu siaascada Diuusi naida agadagi sivi oidacami
ismaacada Arcaaga ivuaadami dai ismaacada armaicaaga ivuaadami,
daida aNifiiviara oidacami gapiara suuligamu aoodami sivi oidacami
AAPA mai aapima maitinaagiditai caa Agai gia caama duucai gantatagito
dai camaisoimaasi ivuaada agai aidasi aJoonasicaru aagidi Diuusi
fiiooquida, dai tami daja aana dai vaamioma Artaaanadami aana
siJoonasi.

% Tomali nAmaadutai cucuudagai amo cuudacarui dai gooquiara
astoquicara dadasai tomali Amo cajoofii uta baiyoma tacavacamiara
gadadasai vai sioora vapacadagi istutiadagi isnaaadagi. ** Gavuupuji
arapan ducami Amo cuudacarui gatuucuga vaatara isgavuupuji
cacaagaducagi vaasi gatuucuga aapa viaa cuudagi, dai isgavuupuji
maicacaagaducagi gatuucuga aapa ducami istucagamucagi. **> Goovai
ismaacadAa maata aapima Diuusicada apan ducami amo cuudagi
gantagitoidagara gannuucadacavurai aapima vai maituucuna dai
poduucai tucapi viimu aapima. *® Iscaaga cuudagacagi vaasi
gantagitoidagara dai maitiipucagi tomalaachi tucapi dai poduucai caaga
maata caacamu aapima Apan duucai masduucai naidi Amo tuucavi
siaaco caaga cuudagacagi —astatadai ASuusi Aoodami.

% Dai aidasi cadagito fiioo ASuusi tai amo fariseo vai sai quiidiara
gaugana. Taida ASuusi ii dai meesa vuidara daiva. *® Taida afariseo
maitaa istumaasi gatagituagi taagacai siaSuusi maivacoi ganoonovi
isducatai viituli Moseesacaru ajudidiu. * Tai amaasi ASuusi potatadai:

—Aapima fariseo vuaanai ganajaasocoli anbaadara damos aapima
tuculimadai ganaranaga muuquimudagaicada dai soimaascamicada.
*0Vupuiiruga aapima, ¢{maitamas maata tatagitoi maitamas maata sai
sioora idui aabaadara idui aapa araviadara? *! Gaoidiadavurai oidicami
baiganaliaracada dai poduucai maitarsoimaasi iducamicamu aapima.

*2SiA soimaa taatamu aapima fariseo vaasi istumaasi viaa aapima aa
oidi oodami Diuusi aa duindada vaatara, asta ivaagi masmaacada
baajai. Caagadu isoidiada aapima oodami Diuusi aa duinidada vaatara
mastumaasi viaacagi damos alia soi duucai naidi aapima ganaaduii dai
maioigadai Diuusi gomaasi gia maicaagadu.

3 Sia soimaa taatamu aapima fariseo. Oojoidi aapima
iscacangaducadioma daraicariara dadaaradagi judidiu
quiquiuupaigadara dai oojoidi aapima isvaasi oodami siaa
ganduutuadagi.

4 Sia soimaa taatamu aapima fariseo dai aapima mamaatatuldiadami
Diuusi saalicamigada. Aagai aapima Amo istumaasi dai Ama maasi
ivueeyi. Aapima arapan ducami siaaco gayaasapai coidada dai
camaimaatagia maasi daamadara vaida aoodami daama dagavuscaina

maimaatacatai sia sigalnaasi uta, pomaasi aapima AraviadaAra aapa
—astatadai ASuusi.

5 Tai anmoco amamaatatuldiadami Diuusi saalicamigada aa noragi
dai potatadai:

—Mamaatatuldiadami, aagaitai aapi imaasi asta aatama vaasi
gariiiooquidi —astatadai Agai ASuusi.

4 Damos ASuusi potatadai:

—SiaA soimaa taatamu aapima mamaatatuldiadami Diuusi
saalicamigada aapa. Aapima pocaiti sai gaaagai sidufiiagi mui naana
maasi istumaasi maiaagai Moseesacaru. Ducami isvaamioma cucuspiada
aapima asta siaasi uucami maitistutuidi Aoodami dai aapima
maicucuspai tomalaachi.

47 SiA soimaa taatamu aapima. Aapima ivuiididi baabaquida Diuusi
fifiiooquituldiadamigada ismaacada coi ganaaqui aadudicaru. *® Caaga
maata aapima vaasi gomaasi dai soicada manalidi aapima
ganaadunicaru. Agai coi Diuusi fiifliooquituldiadamigada mai aapima
ivuiididi baabaquida.

9 Cascada Diuusi ismaacada maata vaasiaacatai pocaiti:
masiaapima coodamu aamoco dai aa soimaa taatatuldamu”, ascaiti
Diuusi. *° Diuusi soimaasi gantaatatulda agai aapima sivi oidacami
vaasicada Afiiniooquituldiadamigada ismaacada gancooditu aidasi
abiaadara caquiva gooidigi. >' Aidasi abiaadara gamuaatu Aveelicaru
asta aidasida gamuaatu Zacariiasicaru agai ismaacada gamuaatu AgaA
quiuupai abaana vai ajadara caaca Aoorofii masiaaco mamaidina
vustaaqui isducatai gatajai Diuusi. Saalicada anganaagidi sai Diuusi
gApiArA gansuuliga agai aapima sivi oidacami AApA.

>2SiA soimaa taatamu aapima mamaatatuldiadami Diuusi
saalicamigada. Ducami iscuupaca aapima candaadocada siaaco oidaga
Diuusi mamaatatuldaragada, dai aapima viaa yaavigada dai maivapacai
aapima dai tomali maidadagitoi aa isvaapaquiagi tomasi vaapaquia alidi
Agai —astatadai ASuusi.

>3 Aidasi aagidi ASuusi imaasi taida nAmamaatatuldiadami Diuusi
saalicamigada aamadu afariseo alia baacoi Agai vui dai ganaagacai
tacacaimi mui naana maasi, >* sabai aagana agai Amo istumaasi
vaavoidaragada vui vai poduucai gapiara vuaaja agai.

1 2 ! Tai amaasi mui miil oodami ganampagi saalicada muidu dai

asta gancacaisapai aipacoga. Taida ASuusi gaaagacai aagidi
Anpaga gamamaatardamiga dai potatadai:

—Caagavar gantatagitoca aapima. Maitavar Apan duucai ivuaada
gofariseo. Goovai aagai Amo istumaasi dai Ama maasi ivueeyi vai aa
naidina dai poduucai ivuaada alidifia aAaApA damos aapima maitaaagai
ispoduucai ivuaadagi. > Maioidaga tomali Amo istumaasi Astoquicami

Tepehudn del Norte ©La Liga Biblica 1981



42 RUUCASI 12

tomasi duudusali gaaagai vaascara vaasi gamamaatai, dai maioidaga
tomali Amo istumaasi astoquicami ismaitamaasiuldagi. * Vaasi
masmaacAada aagai aapima tucara vaasi gomaasi gacaacamu tasara, dai
masmaacada duudusali aagai aapima cuupacatai quitaagifia goovai
vAAsi iihacaitai gnaagadamu baabaqui daamadara.

* Aapima gifiaadufii anganaagidi sai maitaaagai masaabiadagi agai
ismaacadA mumueeyi gatuucuga, dai gooquiara agai camaitistutuidi
isidufiiagi vaamioma. ® Damos ganaagidamu aana sioora gia gaaagai
masaabiadagi. Aabiadavurai Agai ismaacada viaa guvucadagai
isbaaquiagi muuquiada ibaada Diaavor aamadu. Aja, agai gia graagai
masaabiadagi.

®7 Diuusi vaamioma ganoigadai aapima sia ujuurugi cascada maitavar
duduaadicuda caa maata aapima isgagaagarai taama ujuurugi gooca
sintaavucada vai Diuusi vaascara nuucadacana. Diuusi maata
VAASiaAcatai asta siaanjaquidu aamadutai cuupada.

8 Ganaagidiana sai vaascatai ismaacada ganmaasiuldi oodami vuitapi
isgifivaavoitudai aana aApa ismaacada viaa Amo saalicami
maiastocadamu Diuusi tataaaficaruda vuitapi mosaagamu aana isagai
Argifiimaamara. ° Dai ismaacada gifiastocadagi oodami vuitapi aana
AApA Astocadamu agai Diuusi tataaanicaruda vuitapi.

19Dai tomasioora ismaacada gifivui fiioocadagi aana ismaacada viaa
Aamo saalicami istutuidi isoigaldagi. Damos sioora soimaasi fiiooqui
aagadagi Diuusi Ibaada vui Agai gia maiviaa gaoigaldaraga.

' Masiaascada vaama gantuutusa agadagi amo quiuupaigadara
judidiu siaapa baitaguucacami dai aa saalicami viaacami vuidara,
maitavar vuama Analiada Diuusi Ibaada gansoifiamu. > Masiuu duucu
caviaacagi isniooquiagi masducatai gaaa noragidagi dai mastaiyagi
—astatadai ASuusi ganmamaatardamiga.

13 Tai nAmaadutai Aoodami saagidaifidara potatadai aASuusi:

—Mamaatatuldiadami, aagidafii ginsiisi tataida artaacoida aatama
garvustuidaga —astatadai.

14 Damos ASuusi potatadai:

—Ginaduni, {toora ginidai aana dunucami duucai siaapa
taacogiadami aapima ganvaatara? —astatadai.

15Dai potatadai aapa:

—Daiii gannuucadacavurai dai maicoimudada tuutiaca tomasi naana
maasi viaa Amo oodami maimosaca agaicada duaaca —astatadai ASuusi.

1 Dai amaasi aagidi ASuusi Amo fiiooqui Aoodami cuentocada dai
potatadai:

—Oidacatadai amo caali riicuacami, daida aasida saalicada caaga
gaduitadai. '” Vaida ariicu gatatagitoi dai povaalidi: “Istumaa duufimu
aanA maiviaa aana siaaco baituagi gifiyoova”. '® Daida povaali: “Casian
maata istumaa dufiiagi. Suuligamu aana gotroojo daida iduufiimu aa

gagarducamioma dai ami baituamu aana vaasi gifiyoova dai vaasi
ifistumaa viaa. '° Dai amaasi povaifitaadamu aana”, ascaiti ariicu. “Mui
naana maasi apaviaa baidarajami mui uumigi vaatara sivi gia gaibastani
gacuaadani dai baigaliada”, ascaiti ariicu. ** Damos Diuusi potatadai:
“Vuiirugami aapi idi vaa tucara pamuquia agai dai vaasi istumaasi viaa
aapi, ¢sioora vaatara viimu goovai?” astatadai Diuusi. ' Aagi poduucai
Apavueeyi aoodamicada isampaidiadagi mui naana maasi aagi
gAvAAtara Agai mossoitigamiara vipiaayi Diuusi vuitapi —astatadai
ASuusi.

2 Dai gooquiara potatadai ASuusi gamamaatardamiga:

—Ganaagidiana maitavar vuama analiada cuaadagaicada
masmaacada ugia agai dai oidaca agai, tomali yuucusicada
masmaacada ganaada agai. ** Gaibadaga vaamioma gaaagai
sicuaadagai, dai gatuucuga vaamioma gaaagai siyuucusi.

4 Gantagitovar naida coocofiiara, Agai maitaasai tomali maitayoovai
tomali maiviaa gantroojoga, damos Diuusi agai dai maacai cuaadagai.
Saalicada vaamioma namaaga aapima siujuurugi. * ¢Dai voora aapima
tomasiaAsi naana maasi gantatagitoi istutuidimasi istaajucami metro
vaamioma gantacavaldagi? 2® Masmaitistutuidi isidufiiagi istumaasi
maisijaiga maitavar vuama analiada Ama maasicada.

*7 Gantagitovar naida yoosigiara ducatai gaarai maitaaata vuaadatai
tomali maitaiilutaitai, dai vaascara ganaagidi aana sai tomali aArai
Salomoni ismaacada viaacatadai yuucusi cacargaducami vaascara
maiapa maasi gaai goyoosigai. *® Gantagitovar naida yoosigiara Amo
imidagai oidigana guucacana dai siaadiqui maicana, vai vaascara Diuusi
sigia maasi yuucustudai, vaasi vaamioma ganyuucustudana agai aapima
tomasi maicaaga vaavoitudai aapima. * Cascada avar maivuama
analiada gaagaitai istumaasi ugiagi dai istumaasi iiyagi. *° Vaasi
aoodami oidigi daama oidacami mosaca gomaasiara gantatagitoifia,
damos aapima viaa Amoco ganooga ismaacada camaata istagito aapima
vAAsi gomaasi. 3! Baiyomavar ipaliada aapima sai Diuusi gansoicaifia vai
caagacara oidaca aapima siDiuusi gansoicadamu siviaacamu aapima
istumaasi tagitocagi.

32 Maitavar duduaadicuda aapima arapan ducami gifisosoiga caifiiiru
dai chiaaquidu aapima. Dai alia baigaalidi Diuusi ganmaacacai
oigaragai isgataaanada aapima siaaco taaanai agai. ** Gaagardavurai
aapima mastumaa viaa dai oidiada soituutuigami poduucai ivuaadamu
aapima Diuusi aa duinidada vai gantumifisiga maisiaa gavueeyi dai
poduucai aapa bai darasaidamu aapima ganvustuidaga tavaagiara
siaaco maiuugiatai dai siaaco maivapacai aasivogami tomali
vatopadagai isugiugagi. ** Ami siaaco nmpaidiada aapima
ganvustuidaga mosami gantagitocana.

% Aana imia ifiagai tavaagiamu amo imidagai dai Apamu divimu
aana. Baigavar anduuca dai gifinanaraca. *° Apan duucai apipiooii
nanaracana ganaamu isdiviagi Amo cunataragiaindara vai cupioquidagi
Agai quitaagifia mosaacai agai dai quitaagifia fiilooquiagi. *” Siaa
baiganaliadamu apipioofii ismaacada maicoocosacagi aacai aamuda.
Saalicada anganaagidi sai aagi gaaamu bai gaduunimu dai meesa
vuidara daraasamu gapipiooiiiga dai bibidamu. *® Tomasi Aran tucara
divia agai siapa sialimada, siaa baiganaliadamu apipioofii ismaacada
naaadagi vai diviagi aaamuda. *° Dai maatacavurai aapima idi Aapa
—ascaiti ASuusi—. Ducami isamo oidacami Amo quiiyara ismaatacagi
isiuu duucu ami quiidiara divia agadagi Amo aasivogami maicosian tada
Agai nuucadacatai sai maivaacana quiidiara dai aasidana. *° Poduucai
AADPA aapima gaaagai masbai ganducagi siuu duucu aapima siooma
maitagitocagi divimu aana ismaacada viaa Amo saalicami —astatadai
ASuusi gamamaatardamiga.

1 Tai amaasi APiiduru tacacai dai potatadai:

—Mamaatatuldiadami, évoora vaatara aagai aapi idi cuento mosaca
aatama vaascatai sio? —astatadai.

*2 Taida ASuusi itai:

—Amoco gaaamu vaAscAra gaagaifia amoco aagidaracami dai
saituduacami saida artaaanadamigadacana pipioofiigada dai bibidifia
siuu duucu gaaagadagi. ** Baigaaliadamu ataaanadami ismaacada
ivueeyi vaasi caaga siuu duucu diviagi aaamuda. ** Saalicada
anganaagidi saida nAaamuda taaanadami duucai vituldamu vaasi
istumaasi viaaca agai. ** Damos siapiooiii ismaacada taaanadami duucai
viaagi Aaamuda povaaldagi sinaamuda maiotoma divia agai, dai
gAaaagacai soi vuaadagi Agaa pipioofii Aanmadu Acusiifiiru dai agai
gacuaadagi dai gayaadagi dai navamuagi. *° Dai poduucai aaamuda
divimu siuu ducuu aApioofiigada siooma mainanaracagi, dai siuu duucu
Agai maimaatacagi dai saalicada soimaa taatatuldamu agai daida
iduunimu aAgaicada isducatai Apavueeyi amaiaagidaracada aamadu.

4 Daida apiooifii ismaacada maata istumaasi Aaamuda ipalidi
isidufiiagi dai maibai gaducagi dai maiaagidagi vaasi ismaacada tajai
Aaamuda, Agai soimaa taatamu gagaagatudacai. *® Damos apiooiii
ismaacadAa maimaatacagi daida iduniagi istumaasi soimaascami agai
VAASCATA maisi soimaa taatamu. Dai Agai ismaacadA vaamioma maata
Diuusi niooquida dai maiaagidi agai vaamioma soimaasi taatatuldamu
Diuusi.

* Divia aana dai caagacara vuvaida ifiagai vaasi oidi daama oidacami
vAaAscatai ismaacada gifivaavoitudagi oigaldamu aana vaasi
soimaascamigada dai agai ismaacada maitifivaavoitudagi ugitimu.
Saalicada canaijada ifialidi aana idi caagacara vuvaidaragai iscaaipaco
imadagi apan duucai tai. >° Alia soimaa taatamu aana chiaaqui tasai, dai

soigifialiadamu asta siaascada ajiagi istuigaco soimaa taata iflagai aana.
>l Aapima povanalidi ansai aana divia sai siooma oidacana vaasi
oodami, maitavar vaavoi baiyoma divia aana vai oidacana cocodi
aanacada. *2 Dai sivi baitaacoga oidacamu taama Amo quiiyara
oidacami dai vaica vuidara vaatacamu gooca. > Aoogada vuidara
caatacamu gamara caali daida amarada gaooga, daida adaada vuidara
caatacamu gamara ooqui daida marada gadaa, daida tuumuda vuidara
caatacamu gacaa daa daida acaa daada gatuumu —astatadai ASuusi.

>* Daida ASuusi potatadai aapa roodami:

—Siuu duucu naijada aapima iicomai isurufii amadara vuvacai otoma
pocaitifia aapima sai duuduquia agai, vai pova vuaadana. > Dai
sinascada davaarai tofiiamadara avardagi pocaitifia aapima sai tofiica
agai, vai pova vuaadana. *° Aapima ismaacada aagaifia Amo istumaasi
dai Ama maasi ivuaadana. ¢Ducatai maata aapima ismaasca agai oidigi
mosnaiditai mastumaa naidi? Dai vaascara maimaata naidi tomali
maimaata caa istumaasi Apavueeyi sivi aapima gansaagida.

%7 ¢ Tuimasi maitantatagitoi aapima istumaasi arcaagaducami?

*8 Isamaadutai gapiara gavuupadagi dai gavaidaquiagi dunucamiara
baigi duufi fiooqui agai Anmadu voiyamu vai agai maitavaidaquiagi
dunucamiara vaida adunucami gataagidagi asandaaru vaida asandaaru
gamaisagi. *° Dai abiaadara gia siaadara vuusaifia aapi asta pasiaascada
gaaa namaAqui VAASi masiaasi gatafiiagi —astatadai ASuusi Aoodami.

1 3 ! Amaasi tuigaco ami dada chiaaqui cacaali siaaco daacatadai

ASuusi dai aagidi isducatai aPilaato coi chiaaqui cacaali
Galileeana oidacami dai bai aarada dai saagida vaanagi vustaaqui
aarada ismaacada coitadai acacaali Galileeana oidacada maiquiaa
gancooditudacai ismaacada daasda agaitadai agai Diuusi. > Damos
ASuusi potatadai:

—¢Povai masianalidi aapima ispomaasi Apadui acacaalicada
Galileeara oidacami vaamioma soimaasi ivuaadamicatai Agai singaa
anaasi oidacami? ® Aana anganaagidi sai cho, dai masaapima maiama
duucai gantatagituagi dai camaisoimaasi ivuaadagi vaascatai ugitimu
aapima aapa. * éPovai masianalidi aapima siabaivustaama dan
mamacova ismaacada coi daama gaasacai AgaA vaaqui tacavacada
Siloeara siagai vaamioma ardufiidacatadai isagaa Jerusaleenara
oidacada? ® Aana anganaagidi sai cho dai masaapima maiama duucai
gantatagituagi dai camaisoimaasi ivuaadagi vaascatai ugitimu aapima
AApA —astAatadai ASuusi.

® Daida ASuusi aagidi amo fiiooqui cuentocada dai potatadai:

—Amo caali aasacatadai amo iigosi gadavaaragana, dai amo imidagai
maa naidamu sabai iibaidaga, damos maitaa tomali amo iibiada. ” Dai
amaasi potatadai agai acaali ismaacada nuucatuldacatadai agai
gadavaaraga: “Dafii cavaica uumigi miaad oidacai didivai aana dai

gaagaifa goiigosi iibiada dai maitatagai mosaagi caaca goovai
maiiibiataliacatai”, astatadai aaasacami gapiooniga. “Daitudafii”,
astatadai. ® Damos anuucadacami aa noragi dai potatadai: “Dagitofii
quiaa tomasi mosaca idi uumigi, moicadagena godavaaragada dai
daasdagi apua davaarai duaadidicami. ® Sabai poduucai iibiatana, dai
ismaiiibiatagi aida gia daitudagi”, astatadai Anuucadacami.

1Dai amo ibastaragai tasara ASuusi gamamaatatulditadai Diuusi
fiiooquida Amo judidiu quiuupaigadara. '! Vai ami daacatadai amo
ooqui ismaacada cabaivustaama dan mamacova uumigi coococatadai.
Amo Diaavora taaafiicaruda topostudacatadai vai agai
maitistutuiditadai isgasaalifiagi tomali palapi. ' Dai aidasi taa aASuusi
aooqui vai dai potatadai:

—Ginaduiii casiapat duaadicami vii —astatadai.

13 Mosdaama darai agai ganoonovi taida aooqui gasaali, dai
gaaagacai caaga nioo Diuusi vui. * Damos ataaanadami judidiu
quiuupaigadara saalicada baamu duaaidacai ASuusi Aooqui ibastaragai
tasara, dai potatadai agai Aoodami:

—Oidagava naadami tasai aa duifidagai vaatara dai istutuidi aapima
isdadacai ganduduaaidagi, dai maisiu ibastaragai tasara —astatadai
Ataaanadami aoodami.

1> Tai amaasi ASuusi aa noragi dai potatadai:

—Aapima ismaacada aagai amo istumaasi dai Ama maasi ivueeyi.
¢Istutuidimasi aapima ismaiuupanagi gansoiga vooyisi siApA gansoiga
asfiitu ibastaragai tasara dai iitudagi suudagi? '° Dai idi ooqui
ismaacada arcajiudada Avraanicaru vaida aDiaavora vuracatadai idi
coocodagaicada cabaivustaama dan mamacova uumigi. ¢Dai
maitisbaiga tomali isduaaidagi coocodada ibastaragai tasara?
—astatadai ASuusi.

7 Dai aidasi capotai aASuusi, vaascatai ismaacada vuidara
vaAtacatadai siaa aaran tadatu damos vaasi Aoodami baiganaliditadai
naiditai istumaasi gagarducami ismaacada ivuaadatadai ASuusi.

18 Amaasi potai ASuusi:

—Siuu duucu Diuusi soicai oodami sai caagacara oidacana '° gomaasi
arapan ducami istumaasi Apavueeyi Acaida aAmo uusi ismaacada coravi
taagidu ismaacada amo caali gadajoogana ai. Taida aali caida gaa dai
gAA uusi ganaato. Vaida aujuurugi maamaradara dadaraina dai ami
gacoocosatai. Poduucai sia otoma gaa aali caida poduucai otoma
gAamaatamu aipacoga isducatai soicai Diuusi oodami sai caagacara
oidacana —astatadai ASuusi.

20 Dai potai ASuusi AApA:

—Siuu duucu Diuusi soicai oodami sai caagacara oidacana *' gomaasi
Arapan ducami istumaasicada aooqui avocamadai taligi tuicami dai
gooquiAraA ivueeyi paana. Amo ooqui vaanaidi gocopodacarui vaica

muuli taligi tuicami vai copodarai. Vaasi tui saagida aimarai
gocopodacarui dai poduucai vaasi oidigi daama imai Diuusi fiiooquida
—astatadai ASuusi aAoodami.

*2Vaida aSuusi apiaimaitadai Jerusaleenamu dai aijimi quiiquiara dai
gamamaatatuldimi Diuusi fiooquida. * Tai namaadutai tacacai dai
potatadai:

—Mamaatatuldiadami, émaitasmuidu ismaacada caagacara vuvacai?
—astatadai.

TaidA ASuusi aa noragi daida itatadai:

24 __Ganaagavurai dai vaapaqui goquitaagifia ismaacada alidu
gajiaacoga. AanA anganaagidi sai muidutai vaapaquia aliadamu dai
maitistuidimu alia sijaiga isvaapaquiagi siaaco taaanai Diuusi cascada.
%> Dai siuu duucu aquiaacami cacuupagi gaquii, dai aapima
masmaacada quiidigana guuca niooquiadamu aapima dai potataadamu:
“Caliodami garcupioquidani”. Damos agai ganaa noragidamu dai
povantaadamu: “Maitanmaata aana masiaadara aapima”. 2® Masi
aapima potaadamu: “Gaaamadu gacuaadana aatama dai gayaadana dai
aapi gamamaatatuldifia tasiaaco oidaga aatama”. ¥ Damos Agai ganaa
noragidamu dai povantaadamu: “Casian ganaagidi ansai maimaata
masiaadara aapima. Acovai avar iimi ginabaindara, vaascatai aapima
masmaacada soimaasi ivueeyi”, astaadamu agai. *® Dai ami suaanadamu
aapima dai alia soimaa taata agai, naiditai AAvraani aamadu Isaa, dai
Jaco dai vaasi Diuusi fifiiooquituldiadamigada aamadu daraaja Diuusi
siaaco gataaanai Agai, mai aapima quiidigamu ganvuvaidagi.

9 Aipadara dadimu oodami dai daraivacai gaugimu ami siaaco
gataaanai Diuusi. ** Amaasi aamadutai ismaacada vaamioma namaga
tami oidigi daama maaca siooma maifiamaacamu dai aAamadutai
ismaacada maifiamaga tami oidigi daama maaca siooma namaacamu
—astatadai ASuusi.

31 Dai agai vaa tasara ami dada aamoco fariseo siaaco daacatadai
ASuusi dai potatadai:

—Imadani tabiaadara aAEroodasi gamuaa alidi —astatadai afariseo.

32Damos ASuusi aa noragi dai potatadai:

—Ilimivurai dai maa aagida acaali ismaacada alia saituduga mosaca
soimaasi iduifidagai vaatara. Quiaa anvuvaidagi Diaavora
tataaanicaruda oodamiaindara dai duduaaidagi coococoidada dai asta
naatomu aana ginaa duifidaga daida apiaimadamu Jerusaleenamu.

3 Tomali nmaadutai Diuusi fiifiooquituldiadamigada maitacooditudai
sibaaacoga mosaca Jerusaleenara cascada aliasi gaaagai isimia aana
Jerusaleenamu.

3* Aapima Jerusaleenara oidacada, aapima masmaacada coodai
Diuusi nifiiooquituldiadamigada dai maisai ojootosicami ismaacada
ganootosdi Agai. MosA muiyoco imidagai ipaliditadai aana

isganampaidagi dai gannuucadacagi apan duucai atacucu ampaidi
gAmaamara gaaana uta matai maitipali. **> Aapima sivi gandagitomu
aana dai camaitifitaagimu aapima Apamu asta siaascada aayi istuigaco
potaiya aapima: “Alia baigaalidi goovai ismaacada borimai Diuusi
guvucadadacada”, astaiya aapima —astatadai ASuusi.

1 4 ! Amo ibastaragai tasara ii ASuusi amo fariseo baitacaaacami

quiidiamu dai aAnmadu gaugia agai, vaida agaa fariseo
soobidacatadai sabai giduuna amo istumaasi istucada istutiada agai
isgapiAra vuaajagi. 2 Vai ami ASuusi vuidara daacatadai aapa amo
coocoada ismaacada vaiguuguiicatadai. ® Tai amaasi ASuusi tacacai
amamaatatuldiadami Diuusi saalicamigada aamadu afariseo dai
potatadai:

—¢0idagasi oigaragai Amo ibastaragai tasara isduaaidagi amo
coocoada chio sio? —astatadai aASuusi.

* Damos agaa mosdodoli vii. Tai amaasi ASuusi bai Acoocoada dai
duaadi dai potatadai sai noragana. > Dai potatadai aSuusi afariseo:

—<¢éMaacada aapima maiotoma vanigidana gansoiga asfiitu siapa
gAnsoiga vooyisi issibacai daacara gasiagi agai tomasi aribastaragai
tasara? —astatadai aASuusi.

® Taida afariseo tomali Amaadutai maitaa istaadagi.

7 Taagacai aASuusi siavapaidarsicada cacaagaducadioma daraicariara
daraivaimi meesa vuidara, aagidi idi niooqui cuentocada dai potatadai:

8 —Siaascada amaadutai ganvaidagi Amo cunataragiara maitavar
cacaagaducadioma daraicariara daraiva. Divian tada amai vaidarsicami
ismaacada vaamioma namaga isaapima. ° Vai agai ismaacada ganvapai
divian tada dai povantaadagi amaadutai aapima: “Maacafii godaicarui
idi gamai”. Amaasi Agai siaa Aratugaitai caquivan tada dai cugatara
daicariara daivagi. '° Baiyoma masiaascada ganvaidagi varai
soimaascadioma daraicariara daraiva, dai poduucai divimu agai
ismaacada ganvapai dai povantaadamu: “Gifiaaduni vaamioma
cacargaducadioma daraicariara avardaraiva”. Dai poduucai vaamioma
gaducada gaaldamu agai vuitapi ismaacada anmadu daraajagi meesa
vuidara. ' Agai ismaacada siooma gaducada gaaliadagi agai siooma
maitargaducadacamicamu dai agai ismaacada siooma maigaducada
ganliadagi agai siooma argaducadacamicamu —astatadai ASuusi
Aoodami.

12 Daida ASuusi potatadai aapa agai ismaacada vai:

—Pasiaascada gabibida aliada maitivapiada gaaaduni tomali
gasiisiagi tomali gasusuuculi, tomali gaaaduiii riricu agai Aapa gavaidan
tada dai poduucai viaacamu aapi gaaa noragidaraga. '* Baiyoma
pasiaascada gabibida aliada pai vapaida soituutuigami ismaacada
maiviaa istumaasi, dai ismaacada maitistutuidi isgaaata vuaadagi, dai
ismaacada maitistutuidi isajioopadagi, dai ismaacada maifianaeeyi.

4 Dai baigaaliadamu aapi maitistutuiditai agai isgaaa noragidagi.
Viaacamu aapi gaaa noragidaraga siaascada duduaacagi coidada
saagidaifidara agai ismaacada aagidi Diuusi —astatadai ASuusi.

> Dai caacai imaasi amaadutai ismaacada meesa vuidara daacatadai
potatadai agai aASuusi:

—Baigaaliadamu agai ismaacada gacuaadagi maaca siaaco gataaanai
Diuusi —astatadai.

16 Taida ASuusi potatadai:

—Amo caali idui gapi cuaadagai, dai ootoi sioora vapaidagi mui
oodami. ' Dai aidasi caayi siuu duucu gaugia agai, taida acaali ootoi
Amoco gapioofiiga sai potaadana avapaidarsicada sai cadadana sai
cabaigaduu vaasiaacatai. '® Damos vaasi avapaidarsicada maiiimia alidi
cascada potatadai sai oigaldana. Aapagadada potatadai: “Utudama
savaali aana Amo davaarai dai viaa ismaa naidagi aagidafi vaida
ginoigaldana siviara”, astatadai. '° Taida agamai potatadai: “Savaali
aana taama vuupulicami vopooyisi dai viaa aana isnaidagi sabai
cacargadu aagidaiii vaida gifioigaldana”, astatadai. 2° Tai amai
potatadai: “Utudama antoonigai dai cascada maitistutuidi isimiagi”,
astatadai. *! Dai aidasida apiooni apamu quiiyara divia dai aagidi vaasi
imaasi gaaamu tai agai saalicada baamu dai potatadai gapioofiiga:
“Imifii otoma cacayamu dai plaasamu dai baigovai vuaapa vaasi
Asoituutuigami ismaacada maiviipia istumaasi dai agai ismaacada
maitistutuidi isgaaata vuaadagi dai agai ismaacada maitistutuidi
isajioopadagi dai ismaacada maifianaeeyi”, astatadai Aaamuda
gapiooiiiga. ** Tai bo laascada potatadai apiooniigada: “Casiant idui
pasducatai gifiaagidi, vai quiaa oidaga siaacoga aa vaatara”, astatadai
Apiooiiigada. ?® Tai amaasi Aaamuda potatadai gapiooniga: “Imifii
Apamu voiyamu dai dajiamu dai goguama vapaida aa vai vaapacana,
vai poduucai suudana gifiquii. ** Ganaagidiana sai tomali Amaadutai
ismaacada vapai aanA Aapaga maiugimu gificuaadagaiga”, astatadai
aaamuda gapioofiiga —astatadai ASuusi Aoodami.

%> Mui oodami oidatucuitadai ASuusi, dai Agai aa nanaaava dai
potatadai:

% __Isamaadutai gifioidatucuda aliada dai vaamioma oigaadagi
gaooga dai gadaa, dai gaooniga, dai gamaamara, dai gasusuuculi, dai
gasiisiagi, dai asta aagi gaibadaga isaana, agai maitistutuidi
isargifimamaatardamicagi. > Dai sioora maibaiga ducagi issoimaa
taatagi dai asta muquiagi curuusiaba gifivaavoitudaitai maitistutuidi
isiarginmamaatardamicagi. *® Isamaadutai aapima idufiia aliada Amo
quii siaadara maiaasitudana aapima Aapaga siaAsi gaaagai masabai
aitudadan tada acaasi. * Ama duucai isdarasa aapima ojoodagada dai
maiviaacagi istuucada naatuagi dai vaascatai sioora naijadagi
ganparunadamu *° dai pocaitiadamu: “Gocaali mosgaaaga gaquii dai

maitistui isnaatuagi”, caitiadan tada oodami. *' Siapa amo rai cocoda
agadagi amai rai siaadara maiaasitudana agai aapaga sabai istuidiadan
tada iscocodagi baivustaama miil sandaarucada vui agamai ismaacada
viaa Amo coobai miil. ** Dai ismaitistuidiadan tadaca agai ootosan tada
Agai ojootosicami siaascada quiaa maacasdara imadagi agamai, sai
baiduuna fiiooqui. ** Poduucai aapa sioora maidagituagi vaasi istumaasi
viaa maitistutuidi isargifimamaatardamicagi —astatadai ASuusi.

34 Daida itatadai aapa:

—Gomaa onai alia vaaniga damos iscamaiyoovica agai, ¢ducatai
yoovituna agai Apamu? > Camaicaagaducamu agai duaaidaragai
davaarai vaatara mosa daituda agai. Aapima masmaacada tatacaidaga
caacavurai —astatadai aASuusi.

1 5 ! Vaascatai atumifisi vuudami aamadu agai ismaacada

maivaavoitudai vaavoidaragada afariseo miaadara guuquiva
siaaco daacatadai ASuusi dai caaca agai istumaasi aagaitadai agai, % vai
cascada afariseo aamadu amamaatatuldiadami Diuusi saalicamigada
fliooquidi agai ASuusi dai pocaiti:

—Idi caali miaadagidi soimaasi ivuaadami dai Aamadu gacueeyi
—ascaiti.

3 Taida ASuusi aagidi amo fiiooqui cuentocada dai potatadai:

* —Voora aapima isviaacagi Amo siento caiiiiru vai siba imiagi Amoco
siaadArA maianaasi viaana aapima Agaa maaco coobai dan baivustaama
dan tustaama dai gaagamuna asiba imiaada asta siuu duucu taa. > Dai
taagacai baiyagi dai baigaaliatugaitai mootiagi dai baaquiagi. ® Dai
aAcai gaquiiyara ampaidagi gaaaduni dai potaadagi: “Baigavar analiada
gifiaamadu casiantaa gifisoiga ismaacada siba iitadai”. 7 Aana
anganaagidi sai poduucai aapa vaamioma oidaga baialiaragai maa
tavaagiara Amo soimaasi ivuaadamicada ismaacada ama duucai
gAatagituagi dai camaisoimaasi ivuaadagi isbai maaco coobai dan
baivustaama dan tustaamacada ismaacada maitarsoimaasi ivuaadami
dai maitaaagai isama duucai gantatagituagi dai camaisoimaasi
ivuaadagi —astatadai ASuusi.

8 Daida ASuusi itatadai aapa:

—SiApA Amo ooqui viaacagi agai ali baivustaama piisu dai siba
vuaajagi amoco siaadara maicuudana agai amo cuudagi dai voisicana
dai caaga gataatacai gaagana asta siuu duucu taa. ° Dai taagacai
ampaidagi gaaaduni dai potaadagi: “Gifiaamadu avar baiganaliada
casiantaa Atumifisi ismaacada siba vuaatadai aana”. '° Aana
anganaagidi sai poduucai aapa alia baiganalidifia Diuusi tataaafiicaruda
Amo soimaasi ivuaadamicada siaascada ama duucai gatagituagi agai dai
camaisoimaasi ivuaadagi —astatadai ASuusi.

" Daida ASuusi potatadai AApA:

—Amo caali maamaracatadai gooca cacaali, ** taida agooquiardada
potatadai gaooga: “Gifiooca ginmaacafii gavustuidaga siaasi gifiajaga”,
astatadai. Taida aoogada maa gavustuidaga siaasi aacatadai. ** Tai bo
chiaaqui tasaicada amarada gooquiardada ampagi vaasi gavustuidaga
dai daivunu ii maacasi Amai davaariara, dai ami vaasi soimaasiara siaa
doodai gavustuidaga. ' Damos aidasi cavaasi siaa doodai agai tai divia
gAA biuugigai ami davaariara, vai agai bibiuugai. ' Dai amaasi
gaagamu aa duindagai amo caali ami davaariara oidacami aamadu, tai
Agai ootoi sai nuucadana tataisoli. '® Tascofiia aliditadai auuparai
iibiadacada ismaacada cuaadatadai atataisoli dai tomali Amaadutai
maibibiditadai tomalaachi. '’ Tai amaasi divia tagitoidada dai agai
povaali: “Mosaa muidu gifiooca quiidiAra pipiooni vai vaascara
babaivitocai cuaadagai, dai aana tanai cayooga muu biuugimucai.

' Imimu aana gifiooca quiidiamu dai potaadamu: Gifiooca, soimaasi
idui aana Diuusi vui dai aapi gavui, *° camaiviaa aana saalicami
siargamaracagi, tomasi Amoco gapioofiiga duucai gifinaijada aapi
istaadamu aana”, asaalidi. ° Dai amaasi voiyara caquiva dai ii gaooga
quiidiamu.

Dai quiaa maacasdara imai tai taa aoogada dai aayi soialiaragai
taagacai gamara dai maa dai maa vuidara aayi dai coomitu dai usupi.

1 Taida amarada potatadai gaooga: “Gifiooca, soimaasi idui aana Diuusi
vui dai aapi gavui, camaiviaa aana saalicami siargamaracagi”,
astatadai. # Damos aoogada potatadai gapipiooiiga: “Otomavar
vuvaida cacaagaducadioma yuucusi dai aadida dai daasdavurai amo
aniyu noviara, dai aadidavurai sasapatusi aapa. # Dai vuaapavurai
Avaaca mara giacadioma dai muaa tataida iduufi vagimi. #* Idi gifimara
casi Armuuquiadacatadai dai Apamu duaaca casi arsiba imiadacatadai
goovai tatai Apamu taa”, ascaiti Aoogada daida idui vagimi.

*Vaida amarada gaducadioma dajiana aimaraitadai dai aidasi divia
Agai cayoga aijimitadai quii dai cai iivaragai dai tuutudacadami. *® Dai
amaasi vai agai amaadutai agagaali dai tacacai astumaasi apaduitadai.
7 Taida agaali potatadai: “Casi atdivia gasucuuli cascada gaooca gatajai
muaaragai avaaca mara giacadioma caagacara diviacai agai dai
maicoocotugaitai”, astatadai agaali. ® Damos asiaagida saalicada
baamu, dai maitipaliditadai isvaquiagi taida Aoogada vuusai dai
goguama of sai vaacana. * Tai agai potatadai gaooga: “Aapi carga
maata iscamui uumigi vaa gasoi aana dai vaascara gaaagidina pai
tomali Amo imidagai maiquiaa ginoidi tomali Amo sivatu isaamadu
idufiia aana vagimi gifiaadudi. *° Damos sivi diviacai gamara ismaacada
soimaasiara siaa doodai gatumifisiga ooqui taatacaligami aamadu patai
mui Avaaca mara giacadioma”, astatadai amarada gaducadioma gaooga.
31 Amaasi Aoogada potatadai: “Gifimara aapi vaascara gifiaamadu

daacana dai vaasi istumaasi viaa aana vaasi Araapi gavaatara. *> Damos
sivi saalicada gaaagaitadai isidunia aatama vagimi dai baigaraliadagi,
gasucuuli ismaacada casi Armuuquiadacatadai Apamu duaaca casi
Arsiba imiadacatadai tatai Apamu taa”, astatadai noogada gamara
—astatadai ASuusi Aoodami.
1 6 ! Daida ASuusi potatadai aAapa gamamaatardamiga:
—Oidacatadai Amoco gaaamu gaviidacami dai viaacatadai
mui pipioofii dai Amoco Arpipiooni taaanadamigada. Dai amaasi mai
Aaamuda siapipioofi taaanadamigada siaa vuiididi vustuidada. 2 Amaasi
Aaamuda vai dai potatadai: “éTumaasi idi masmaacada gifiaagidi
pasaida ivueeyi? Ginaagidafii pastumaasi idui aapi vaa
ginivustuidagacada casiapa maitargifitaaafiicaruca agai”, astatadai
aaamuda. ® Amaasi Apipioofii taaanadamigada aduucai gatagito:
“¢{Istuma duufiimu aana ginvuusaidacai gifiaamu idi aa
duifidagiaindara? Maiguvuca aana isaata vuaadagi dajiana, dai siaa arai
aana isgataanadagi oidicami. * Casian maata istuma dufiiagi dai viaacagi
sioora ginmiaadagidagi insiaascada maiviaaca aana aa duifidagai”,
asaalidi. > Amaasi vai mosaamadutai ismaacada vupuaatulditadai
aaamuda. Dai tacacai apagadada dai potatadai: “{Paasi vuaatuldi aapi
gifaamu?” astatadai. ° Tai Agai aa noragi dai potatadai: “Amo siento
vopoti giigi”, astatadai. Taida ataaanadami potatadai: “Tanai daja
siaaco 00jisi pasiaasi vuaatuldi. Baifi dai siaa duaada dai Apamu ooja
dai poduucai ooja pasai altaajucami siento vuaatuldi”, astatadai.
7 Amaasi vai agai amai dai potatadai: “¢Aapio paasi vuaatuldi?”
astatadai. Tai agai potatadai: “Amo baimocoroi taligi”, astatadai. Taida
ataaanadami potatadai: “Tami daja siaaco oojisi pasiaasi vuaatuldi.
Baifii dai siaa duada dai Apamu ooja dai poduucai ooja pasai ali maaco
coobai vuaatuldi”, astatadai. ® Taida nAaamuda maata taa isalia
saituduacatadai ataaanadami aasivuaacada. Aoodami ismaacada
ivueeyi istumaasi aagi Agai ipalidi siooma sastuduga isgaagadagi
istumaasi ipalidi isagai ismaacada ivueeyi istumaasi Diuusi ipalidi.

° Damos aana anganaagidi sai tomamas saagida daraaja agai
ismaacada gamaitacai ganvustuidaga vupuiirumadaitai aa damos
aapima gaaagai massoicadagi aa ganvustuidagacada isducatai Diuusi
ipalidi siaascada coiyagi aapima ganvustuidaga camaitansoinamu dai
Diuusi ganmiaadagidamu tavaagiara dai ganmaaquimu baabaqui
ismaacada tomali Amo imidagai maiuugiatai.

19Sioora ivueeyi laachi istumaasi isducatai aagai poduucai idufiian
tada agai gapi aapa, dai isaasivuaca agai laachicada poduucai
Aasivuacan tada agai aapa gapicada. ' Masmaitivueeyi mastumaasi
aagai ganvustuidagacada tami oidi daama Diuusi maitAnmaaquimu
istumaasi vaascara namaacana. ‘> Masmaitivueeyi mastumaasi aagai

gavustuidagacada voora ganmaquia agai istumaasi aapima Aagi
gANVAALara.

13 Tomali Amo pioofi maitistutuidi isgoocaducagi aamuda, caadadan
tada agai Amoco dai oigaadagi agamai, aagiadan tada agai amoco dai
maiaagiadagi agamai. Sioora oigaadagi gavustuidaga maitistutuidi
isaagiadagi Diuusi —astatadai aSuusi.

14 Afariseo ismaacada alia oojoidi isampaidiada mui tumifisi caacai
VAASi imaasi agai mosparunai aASuusi. '> Amaasi ASuusi potatadai:

—Aapima caA tuutiacami ganaagai oodami vuitapi, damos Diuusi caa
maata ganiibadaga. Aamo istumaasi istumaasi Aoodami caagadu alidi
Diuusi alia caadai.

16 Aidasi maiquiaa divia AVuaana ismaacada vapacoi noodami
oidacatadai Moseesacaru saalicamigada ismaacada maa Diuusi dai
oidacatadai aapa Diuusi niniooquituldiadamigada mamaatatuldaragada.
Dai aidasi divia AVuaana aida abiaadara gaaagai sai Diuusi soicada alidi
oodami sai caagacara oidacana, dai vaascatai ganaajagai vaavoituda
Aliditai sai Diuusi soicada alidi oodami sai caagacara oidacana.

7 Siooma maisijaiga isugitiagi tavaagi aamadu davaarai siugitiagi
Amo fiiooqui saalicamigada Diuusi.

8 Tomastuma caali isdagituagi gaooiiiga dai vaanagi amai agai alia
soimaasi ivueeyi, dai agai ismaacada vaanagi nmo ooqui dagitobarui
agai alia soimaasi ivueeyi AApA.

9 Amo imidagai oidacatadai nmo caali gaviidacami dai caaga
dadapacami gaaadaifia yuucusi dai caaga titiodicami, dai vaas tasai
ivuaadana vagimi gagarducami. *° Dai oidacatadai Aapa Amo soitigami
Lazaru taagiducami, ismaacada iivosicatadai vaasi tuucugada dai
mosdavaarapi dadaajaifia agaviidacada quitaagifiagadara. *' Vaida
Asoitigami tasconia aliditadai aAcuaadagai viigiadacada ismaacada
gAaasai agaviidacada meesagadaaifidara, vai asta Agoogosi
vifiiumiditadai iivoidada. ** Tai Amo imidagai muu asoitigami, tai dada
Diuusi tataaaficaruda dai baacai sai Aamadu daacana Avraanicaru
siaaco ajioopai acoidada. Dai bo chiaaqui tasaicada muu agaviidacada
AADA mAtai yaasa. ** Dai aidasida agaviidacada soimaa taatacatadai
maAca siaaco ajioopai maicaaga tuutiacada, dai tai nanaaava dai
maAcasdAra taa agai aAvraaiii, daida aALdzaru aamadu daja. ** Dai
amaasi iifia dai potai: “Avraafi soigi gaalda aanacada dai baigovai
ootosa goLazaru vai vadaidana gamasaiga cuugada suudara dai diviana
dai avogidana gifinaana aliana soimaa taataca aana tami taiyara”,
astatadai agaviidacada. > Damos aAvraaiii potatadai: “Gifimara,
gAtagitofii pasiaapi caagacara oidacatadai maiquiaa muucucai, dai
golazaru alia soimaa taata. Dai sivi goovai baigaalidi tami pai aapi
soimaa taataca. *° Dai tomasducatai maibaiga isducatai oidagava Amo
gan daacagi tuucavacami dai poduucai sioora imia aliada tabiaadara

Tepehudn del Norte ©La Liga Biblica 1981



54 RUUCASI 16, 17

gaamucu maitistutuidi tomali maacadara baigovaco maibaiga”,
astatadai AAvraafi. ” Amaasi agaviidacada potatadai: “Gadaanai aana
tuduida aapi, caliodami Avraafii, pai ootosa goLazaru ginooca
quiidiamu, ?® ami siaaco daraaja taama gifisusuuculi dai gifisiisiagi vai
aagidana goovai isducatai maidadiagi agai AApA tami siaaco mosaa
soimaasi gataatamai”, astatadai. * Damos aAvraaiii potatadai: “Agai
viaa Agai ismaacada ooja Moseesacaru aamadu Diuusi
fiifiiooquituldiadamigada, vai aagiditai caacana”, astatadai Avraani.
% Taida agaviidacada aa noragi dai potatadai: “Dafii aapi Avraaiii,
siaadara aagidana agai Avraani damos isimiagi Amaadutai coidada
saagidaifidara maaca siaaco daraaja agai poduucai gia ama duucai
gantatagituan tada agai dai camaisoimaasi ivuaadagi”, astatadai.

3 Damos aAvraafi potatadai: “Ismaiaagida aliada agai AMoseesacaru
aamadu Diuusi fiiniooquituldiadamigada poduucai aapa siaadara
aagidana agai tomasi amaadutai duaacagi coidada saagidaifidara”,
astatadai AAvraafi —astatadai ASuusi afariseo.

1 7 ! Amaasi ASuusi potatadai gamamaatardamiga:

—Vaascara oidacamu istumaasi isducatai soimaasi
ivuaadagi oodami damos siaa soimaa taatamu aAgai ismaacada soimaasi
iduifitulda aliada oodami. ? Siooma Arcaagai agai vaatara mascusivuana
vulidagi Amo mauturui dai gaa suudara daitudagi baiyoma issoimaasi
iduifituldada agai amaadutai idi ismaacada utudama vaavoitu.
® CAAgavAr gantatagitoca aapima isamaadutai soimaasi iduiiia gavui
aagidavurai aapima agai issoimaasi idui agai gavui. Dai isama duucai
gatagituagi agai dai camaisoimaasi ivuaada agadagi oigaldavurai.

* Tomasi muiyoco soimaasi gavuiidiada agai dai vaasi vuidagara
didivadagi dai povai gantataadagi: “Casian maipovuaadagi”, vaascara
gaaagai masoiganaldiadagi —astatadai aSuusi.

> Aojootosicami potatadai aASuusi:

—Garsoifaii tatai vaamioma vaavoituda aatama —astatadai.

® Amaasi ASuusi potatadai:

—Isviaacamudai aapima tomasi laachi vaavoidaragai tomasi Apan
Aasi isuiduru amo caida coravi istutiadamudai aapima ispotaadagi idi
iigosi: “Gavaificumani dai gaa suudara caquiva”, idi iigosi gia
ganaagidamudai —astatadai ASuusi.

7 Isnmaadutai aapima viaacagi amo piooiii vai agai gasicuandagi
dajiana siaapA nuucadacagi vustaqui, dai siuu duucu divia agai ¢bais
potaadana aapima giimi dai gauga? ® Maipotaadan tada aapima
baiyoma potaadan tada aapima: “Baigi tua gocuaagi nai aana gaugiagi
quiaa pai gooquiara gauga aapi”. ° {Bais DiuusiataAnamaquidana taadana
aapima apiooiii iduucai agai mastumaasi tajai? Cho liena. '° Poduucai
aapima AApA masiaascadA naatuagi vaasi istumaasi ismaacada
gantaaanai Diuusi, gaaagai maspotaadagi: “Aatama apan ducami

tomastuma pipiooni idui aataAma mosacaasi istumaasi viaacatadai
isiduniagi cascada” —astatadai aSuusi.

! Dai apiaimaitadai ASuusi Jerusaleenamu amapiadara arSamaalia
dai ajadara arGalilea tai agai arana saali daivusai. '*> Dai aacai agai Amo
AmMapAcArA vai vuidara iimaitadai baivustaama cacaali ismaacada
viaacatadai acoocodagai ismaacada duvaldi gatuucuga damos bai
maacasdara guuquiva agai 2 dai ijina daida icaiti:

—Suusi mamaatatuldiadami soigi gaalda aatamacada —ascaiti
ACACAAli.

14 Dai aidasi taa ASuusi potatadai:

—Ilimivurai dai maa vuidara guuquiva apapaaligada aAjudidiu
—astatadai aSuusi.

Dai aidasi iimaitadai agai todian duucai duduaadicami vii. '> Amaasi
amaadutai aAgai mostaa iscadueeyi aa gai dai iinaquitadai siaa
duutudaimi Diuusi. '® Dai gatootonacada caquiva aSuusi vuidara dai
davaarapi cuiqui dai potatadai: “Diuusiatanamaquidana”, astatadai. Dai
idi caali arSamaaliara oidacamicatadai. '” Amaasi ASuusi pocaiti:

—¢Bais maivaa baivustaama dudueeyi? ¢Siaaco daraaja Agaa
tuustaama? '® Mosaca idi ismaacada maitarjudiu aa gai dai siaa duutuda
agai Diuusi —ascaiti ASuusi.

9 Dai amaasi potatadai agai acaali:

—Caquivani dai imada. Gifivaavoitu aapi cascada dueeyi —astatadai
ASuusi.

20 Taida afariseo tacacai ASuusi saascada Agai sigataaanada agai
Diuusi tami oidigi daama, taida ASuusi aa noragi dai potatadai:

—Siaascada gataaanadagi Diuusi tami maitaramo istumaasi
ismaacada maasi. ** Maita povacaitiada agai: “Tamia daja”, siaapa
“Maaca daja”; Diuusi catanai gansaagida gataaanai —astatadai ASuusi.

*2Dai amaasi potatadai ASuusi gamamaatardamiga:

—Aimu istuigaco aapima ipaliadamu isgataaanada aana ismaacada
viaa Amo saalicami tami tomasi Amo tasai dAmos maiaimu amaasi.

3 Dai aa povantataadamu: “Tamia daja”, siaapa “Maaca daja”. Damos
maitavar ajioopada, tomali maioidatucuda. ** Poduucai ismaascana
sinascada vapadocadagi oidigi pomaascamu siaascada ajiagi istuigaco
diviagi aana ismaacada viaa Amo saalicami. > Damos AApAga viaa aana
issaalicada soimaa taatagi, daida aAoodami sivi oidacami gajiaadara
gifiviaamu. ** Poduucai isducatai apadui aidasi oidacatadai ANoee,
poduucai Apaduufiimu aapa siaascada cadivia ihaagada aana ismaacada
viaa amo saalicami. ¥ Aoodami gacuaadana dai gayaadana, dai
cuucuntaifa, dai gamamaacaifia ganmaamara ooqui masai ooftaifia,
asta aida uucami sivaa ANoee gavaarcugara tai saalicada tavapi duudu
tai vaasi aoodami coi. ?® Dai poduucai apadui aapa aidasi oidacatadai
ALota aoodami gacuaadana, dai gayaadana, dai gasaapadaifia dai

gaagaraifa, dai gaasaifia, daida ivuaadana baabaqui. *° Damos aidasi ii
ALota Sodoomaindara tai duudu tai Aamadu asufre tavaagiaindara, tai
vaasi oodami coi. *° Poduucai apaduuitiimu aapa siaascada diviagi aana
ismaacada viaa Amo saalicami.

31 Amaasi isamaadutai vaaqui daama daacagi dai tuucavi viaacagi
gavustuidaga maitaaagai istavaniagi agai dai vuvaidagi, dai isamaadutai
dajiana aimardagi maitaaagai isimiagi Agai gaquiiyamu.

2 Gantagitovurai Lota oofiigada isducatai muu vaamioma oigadatai
gavustuidaga tami oidi daama siDiuusi. ** Sioora mostatagitodagi
isducatai caagacara oidacagi tami oidigi daama agai tomali Amo
istumaasi maiviaacamu gooquiara, dai sioora maitatagitodagi mosacaasi
isducatai caagacara oidacagi tami oidigi daama agai saalicada
baigaaliadamu.

3% Ganaagidiana sai amaasi tucara goocatai abaana vaatacamu
siDiuusi baacaimu amoco dai agamai viaamu. ** Dai gooca ooqui
amapai gatuaadamu siDiuusi baacaimu amoco dai Agamai viaamu.

% Dai gooca cacaali dajiana daraajamu siDiuusi baacaimu amoco dai
Agamai viaamu —astatadai ASuusi.

% Moscaacai agaa imaasi tacacai dai potatadai:

—¢Vaaco apaduiia agai imaasi? —astatadai.

Tai Agai aa noragi daida itatadai:

—Tomasiaaco siaaco caatacagi baabaidi duvaligada ami
ganampaidinia nunui poduucai Arvaavoi aapa saida apaduuiiia agai
istumaasi aagai aana —astatadai ASuusi.

1 8 ! ASuusi aagidi Aoodami amo fiiooqui cuentocada dai aagidi

sai gaaagai ismaiugutai daanadagi Diuusi dai maiiibiocoraitai.
% Dai potatadai:

—Amapacara oidacatadai Amo dunucami ismaacada maisiaa
duutudaitadai Diuusi dai tomali maivuama aliditadai tomalia
amaadutaicada. * Dai amaasi agai vaa davaariara oidacatadai aapa Amo
ooqui viuudu, ismaacada cocodacatadai amai dai alia duudatai
aimaraifa agai aAdunucami quiidiamu dai potatadaifia sabai
baiduifidana fiiooqui asaayuda aamadu. * Tavapi mospovuaadana agai
vaida adunucami moscaacana. Damos gooquiara povaali: “Tomasi
maisiaa duutudai aana Diuusi dai maivuama ifalidi tomali
amaadutaicada, ® damos idi ooqui viuudu apiagifioojotuldi soifiamu
aana vai camaididivaitai ginoojotuldifia vaamioma”, ascaiti aAdunucami
—astatadai ASuusi.

® Dai potatadai ASuusi:

—Poduucai aagai aAdunucami maicaa tuigacada. 7 ¢Isbai maisoifiana
Diuusi aApa ismaacada Acovai vuvaitu agai ismaacada maiugutai
taanadagi soifii? ¢Isbai tavapicada soifiana agai? ® Aana anganaagidi sai
Agai gia otoma soiflamu. Damos siaascada diviagi aana ismaacada viaa

Amo saalicami, ¢isbai quiaa taagimu aana oodami vaavoitudadami tami
oidigi daama?

® Daida ASuusi aagidi nmai cuento chiaaquiatai vaatara ismaacada
siooma caaga tuutiacami ganalidi siaa dai soiduucai naidi agaa. Dai
potatadai:

1 _Gooca cacaali iji agaa quiuupaigadaamu judidiu dai gamamada
agai. Amoco arfariseocatadai dai aAgamai arvuudamicatadai tumifisi.

! Afariseo caacatai gamamadai dai aduucai gamamadai: “GifiDiuusiga,
alia baiginalidi aana maitarapan ducamicatai aa ismaacada
Araasivogami dai ismaacada arsoimaasi ivuaadami, dai ismaacada
googosi ganducami aana tomali maitarapan ducami idi vuudami
tumifisi. ' Dai aana maitacueeyi gocuaja Amo aAcaldiara, dai aa gaoidi
aana ifismaacada gamaitacai”. * Damos Avuudami tumifisi
baimaacasdara vii dai tomali maitapaali tomali istai nanaaavagi
tavaagiamu, mosgavai gamoo dai pocaiti: “GifiDiuusiga soigi gaalda
aanAcada aliasi arsoimaasi ivuaadami aana”, ascaiti Avuudami tuminsi.
4 Aana anganaagidi sai idi vuudami tumifisi nora gaquiiyamu
caoigaldicami soimaascamigada dai agamai gia chio. Tomasioora
ismaacada gaducada gaaliadagi agai maitargaducadacamicamu dai
sioora maigaducada gaaliadagi agai argaducadacamicamu.

> Dai aa oodami vuapaimi aapa aali siaaco daacatadai ASuusi, sai
Agai taatana. Damos aidasida nAmamaatardamigada aSuusi taa imaasi,
bagaidimi agai ismaacada vuaapaimi aaali. '® Damos ASuusi vai
gamamaatardamiga dai potatadai:

—Dagitovurai vai dadana goaali siaaco daja aana, dai maitavar
daidiada. Ismaacada apan ducami idi aaliducada agai Agai ismaacada
ajioopai maaca siaaco gataaanai Diuusi. '” Aanaan saalicada ganaagidi
sioora iimia aliada siaaco gataaanai Diuusi Agai garaagai sianpan
ducamica amo ali dai ismaipoducamica agai siaadara vaacana
—astatadai ASuusi gamamaatardamiga.

18 Amaadutai atataaanadami tacacai ASuusi dai potatadai:

—Mamaatatuldiadami caa tuigacada, {tumaasi istutuidi aana
siduniagi dai vaascara oidacagi Diuusi aanmadu? —astatadai.

9 Taida ASuusi potatadai:

—Mosaca Diuusi caa tuiga dai tomali Amo imidagai maisoimaasi
ivueeyi. Dai aapi maivaavoitudai ifisaana arDiuusi. Mosaagi pocaiti aapi
ansai aana arcaa tuigacami dai tomali Amo imidagai maisoimaasi
ivueeyi. ° Aapi caaga maata istumaasi gataaanai Diuusi: “Maitavar
googosi ganducamica, maitavar gacoodada, maitavar gaaasiada,
maitavar yaatagada aa, dai siaavar duutuada ganooga aamadu gandaa”,
podu gataaanai Diuusi —astatadai aSuusi.

21 Taida acaali potatadai:

—Vaasi gomaasi aan aliducatai abiaadara aagidi —astatadai acaali.

2 Amaasi caacai ASuusi imaasi potatadai:

—DAmos quiaa viaaga amo istumaasi pasiduniagi, gagarani vaasi
pAstumaasi viaa dai oida asoituutuigami atuminsi, dai poduucai
viaacamu aapi vaamioma tavaagiara. Imifi dai poduufii dai diviacai
ginoidatucuda —astatadai ASuusi.

3 Dai aidasi caa acaali imaasi, alia soigaali, aliasi
argaviidacamicatadai agai cascada. ** Dai taagacai ASuusi isalia soigaali
Agai potatadai:

—~Gia sijaiga isganviipidacami iimiagi siaaco gataaanai Diuusi.

%5 Siooma maisijaiga Amo muura vaatara isdaivufiiagi Amo oi
dagadaamu saali isamo gaviidacami imiagi siaaco gataaanai Diuusi
—astatadai.

%6 Dai Agai ismaacada caa imaasi potatadai:

—¢Vooriatai istutuidido iscaagacara vuvaquiagi? —ascaiti.

7 Taida ASuusi potatadai:

—Istumaasi oodami maitistutuidi isidufiiagi Diuusi gia istutuidi
—astatadai aSuusi.

8 Taida APiiduru potatadai:

—Mamaatatuldiadami, aatama viaa vaasi tastumaasi viaacatadai,
gaoidatucuda araliditai —astatadai.

29 Amaasi ASuusi aa noragi dai potatadai:

—Saalicada anganaagidi tomasioora ismaacada viaagi gaquii, siaApa
gadaada, siaapa gasusuuculi, siaapa gaooiiiga, siaApAa gamaamara
idufiia aliditai Diuusi aa duifidada, *° agai sioon mui viaacamu idi oidi
daama dai gooquiara agamai oidigara vaascara oidacamu —astatadai.

31 ASuusi Acovai vai abaivustaama dan gooca gamamaatardamiga dai
potatadai:

—Siviata iimiagi Jerusaleenamu, siaaco gaaagai isapaduiiagi vaasi
istumaasi ooja ADiuusi fiifniooquituldiadamigada gifaagaitai aana
ismaacada viaa amo saalicami. ** Gifitaagida magai aa sibaadara
oidacami, dai ginparunada magai, dai soimaasi niooqui gifisuuligiada
agai, dai gifisisiviada agai. ** Dai gifigaicarsa magai, dai gooquiara
giimuaamu, damos bo vaica tasaicada aApamu duaacamu aana coidada
saagidaifidara —astatadai ASuusi gamamaatardamiga.

3*Damos amamaatardamigada maimaata caa tomali Amo istumaasi
idi maasi, tomali maimaatacatadai agai istumaasi aagidi ASuusi, goovai
ArAamo istumaasicatadai istumaasi maitistutuiditadai agai ismaata
caacagi cascada.

% Aidasida aSuusi caaijimitadai Jericooara vai voi ugidiana
daacatadai Amo maifianaadami daida gataanaitadai oidicami. 3¢ Dai
aidasi caa agai ismui iimadan caitimi oodami, Amaifinaadami gatacacai
astumaasi aApaduitadai. *” Matai potatadai sai amui imaitadai ASuusi
Nasareetara oidacada. * Tai agai iifia dai pocaitimi:

—Suusi Davi marada soigi gaalda aanacada —ascaiti acaali.

3 Damos agai ismaacada baitaqui iimaitadai bagaimi sai
camaiiifacaifia vaamioma. DAmos Agai apiaiinacai dai pocaiti:

—Davi marada soigi gaalda aanacada —ascaiti.

%0 Amaasi ASuusi caquiva dai ootoi sioora vuaapagi ami siaaco
daacatadai agai. Dai aidamasi caami vuaa taida ASuusi tacacai dai
potatadai:

1 _¢Tumaasi ipalidi aapi ifisiaduifida aana? —astatadai.

Taida Acaali ismaacada mainaaadatadai aa noragi dai potatadai:

—Mamaatatuldiadami, naada inalidi aana —astatadai.

*2Taida ASuusi potatadai:

—Naaadani, vaavoitu aapi cascada nanaaava —astatadai ASuusi.

*3 Mospotai agai taida aismaacada maifiaaadatadai istui isnanaaavagi,
dai oi ASuusi dai siaa duutudaimi Diuusi. Dai vaasi Aoodami ismaacada
taa imaasi siaa duutuli Diuusi.

1 9 ! Taida ASuusi aayi ami Jericooara dai amui daivusquimi agai.

2Vai ami oidacatadai nmo caali gaviidacami Zaqueo
taagiducami, dai Agai arbaitacaaacamigadacatadai tuminsi vuudami.
*Daida AZaqueo matia aliditadai ASuusi, damos maitistutuiditadai
istagiagi alia maitacavacatadai aAZaqueo cascada dai oodami alia
muiducatadai. * Vai agai maitatagaitadai isducatai matiagi dai amaasi
baitaqui maa dai tasai Amo uusi tacavacamiara voiyAra siaaco
viaacatadai ASuusi isdaivuiiiagi. ®> Dai aidasi amui daivusquimi aSuusi
tacavi nanaaava dai potatadai:

—Zaqueo otoma itavafi boodara sivi anviaa aana isgaquiiyara
ginuulifiagi —astatadai ASuusi.

® Taida AZaqueo otoma tavai, dai baigaaliaracada miaadagi agai
ASuusi. 7 Amaasi taagacai aAoodami imaasi vaascatai fiiooquidimi ASuusi
dai pocaitimi saida ASuusi Amo soimaasi ivuaadami quiidiara gauuli.

8 Amaasi AZaqueo caquiva dai potatadai ASuusi:

—Daiii, mamaatatuldiadami oidamu aana aAsoituutuigami taajucami
vaAsi gifivustuidaga ifismaacada viaa dai ifisiamaadutai Aasi aana
vuiirumadacai aa noragidamu aana asta macovaco vaamioma
ismaacada aasi aana —astatadai AZaqueo.

 Taida ASuusi potatadai:

—Idi caali cavaavoitu Diuusi isduucai vaavoitu adufida Avraafiicaru
cascada siviat aayi caagacara vuvaidaragai idi quiiyara. '° Aana
ismaacada viaa Amo saalicami divia dai gaaga ifiagai dai caagacara
vuvaida ihagai soimaasi ivuaadami agai arsibaiimiada Diuusi vaatara
—astatadai ASuusi.

" Dai camiaanai daacatadai agai Jerusaleena daida noodami
povanaliditadai iscaotoma gataaanada agai Diuusi oidi daama cascada

aidasi quiaa tatagitoitadai Aoodami ismaacada aagidi ASuusi, Agai
aagidi Amo fiiooqui cuentocada, '* dai potatadai:

—Amo imidagai oidacatadai amo caali dai vaasi naadufida
artataaanadamicatadai daida arganviipidacamicatadai. Dai maacasi ii
Agai amai davaariara masiaaco daasa agaitadai rai dai gooquiara
apamu divia agaitadai. '* Dai maiquiaa imacai vai baivustaama
gApipiooniga dai vaascatai anmadutai maa tumifisi dai potatadai: “Aa
duintuldavurai idi tumifisi asta siaascada divia aana”, astatadai.

* Damos agamai davaariara oidacami alia caadaitadai dai imacai agai
tai Agaa gooquiamu ootoi chiaaqui cacaali sai potaadana: “Maitatata
ipalidi aatama isaapi argartaaanadamicagi”, astatadai. > Matai vaascara
dai agai gataaanadami duucai tai Apamu nora. Amaasi aacai gaquiiyara
vai Agai gapipiooniga ismaacada vii Agai tumifisi dai maataca agai
saAjaqui gamaita aamadutai. '® Aaapagadada divia dai potatadai:
“Gifiaamu, gatumifisiga gamaita baivustaamaojo vaamioma”, astatadai.
7 Taida aArai aa noragi dai potatadai: “Caagaduava aapiapa AraAmo caa
pioofii cacaaga idui aapi laachicada sivi gia gandaasamu aana caigi pai
taaanada baivustaama quiiqui”, astatadai. '® Tai gooquiara divia amai
dai potatadai: “Gihaamu, gatumifisiga gamaita taamojo vaamioma”,
astatadai. '° Taida aaamuda aa noragi dai potatadai: “Aapi Arcaigicamu
AApA dai taaanadamu taama quiiqui”, astatadai. 2° Tai gooquiara divia
amai dai potatadai: “Giflaamu, tanai daja gatumifisiga ginipafiiitugara
vuraca aana dai baidasaca. ! Gaaabafi aana. Maata aana isalia
oomaliga aapi cascada. Dai maita aata vueeyi dai vaascara vuuyi
tumifisi, dai aa gaasituldi pai aapi mosvuuyi yoovisicami”, astatadai.

2 Amaasi Arai potatadai: “Aapiapa Aramo pioofii maicaa tuigacami.
GafiiooquicadA maata aana isaapi argaduni dai maicaa dui.
Iscamaatacatadai aapi siaana aroomaligami dai ismaitaaata vueeyi aana
dai vaascara vuuyi tuminsi dai isaa gifiasituldi dai isaana mosvuuyi
yoovisicami. ?* Camaatacatadai aapi étuipasi maitamaa gotumifisi
sibaracoga masiaaco gamaitamudai vaamioma atumifisicada simuiyoma
vuimudai aana diviacai?” astatadai aamuda. ** Amaasi potatadai agai
Agaa ismaacada ami daraajatadai: “Baivurai gotumifisi dai maaca agai
ismaacada viaa baivustaama”, astatadai arai. ** Tai agai potatadai:
“Garaamu, Agai caviaa baivustaama”, astatadai. *® Taida arai aa noragi
dai potatadai: “Aana anganaagidi sai ismaacada viaa vaamioma
gamaacai dai ismaacada maiviaa gavoopoidi tomasi alaachi ismaacada
viaaca agai. ¥ Dai noodami ismaacada gifivui vaata dai maitipaliditadai
isiartaaanadamica aana, vuaapavurai dai gifivuitapi cooda”, astatadai
Arai gapipiooniga.

8 Dai amaasi caaagacai ASuusi imaasi Apamu apiaimaitadai
Jerusaleenamu. *° Dai aidasi caaijimitadai ASuusi Betapagiara dai

Betaaniara miaanai agiidi siaaco Oliivosi taagidu, ASuusi ootoi gooca
gamamaatardamiga, *° dai potatadai:

—Ilimivurai maa aali quiiquiara ismaacada miaaga tabiaadara dai
aAcai taagimu aapima amo asiiitu vulicami ismaacada tomali
amaadutai maiquiaa dadaajai varai uupana dai vuaapa. ! Dai
isnmaadutai gantacacagi mastuisi uupasai varai potaada ansai aana
tagito —astatadai ASuusi gamamaatardamiga.

32 Amaasi Amamaatardamigada iji dai taa vaasi isducatai aagidi
ASuusi. ** Dai aidasi uupasaitadai agai aasfiiitu taida Asoigacami tacacai
dai potatadai:

—¢Tuimasi uupasai goasniitu? —astatadai.

4 Tai agai aa noragi dai potatadai:

—Amamaatatuldiadami tagito cascada —astatadai.

% Amaasi baidacai agai aasniitu ASuusi, dai asiiitu daama darai
gansosua dai daama dai ASuusi. *° Dai aidasi asfiitu daama imaitadai
ASuusi Aoodami voiyara aaligaimi gansosua. * Dai aidasi camiaadimi
Agai coidama gaasacara AOliivosi giidiaindara, vai vaascatai
Avaavoitudadami ismaacada oiditadai iifaquimi baiganaliatugaitai dai
siaa duutudaimi Diuusi vaasi aAismaacada gagarducamicada ismaacada
taatadai agai. *® Dai pocaitimi:

—Diuusi alia caagacara naidi goovai ismaacada divia Diuusi
guvucadadacada. Vaascatai ganiibastacan tada tavaagiara aatama alia
siaa duutudai Diuusi —ascaitimi avaavoitudadami.

39 Amaasi Aamoco afariseo ismaacada aoodami saagida daraajatadai
potatadai agai aASuusi:

—Mamaatatuldiadami bagaidafii gamamaatardamiga —astatadai.

“0Damos ASuusi aa noragi dai potatadai:

—Aana anganaagidi sai isidi maiiifiacadagi saalicada goojoodai
iinacadamu —astatadai ASuusi.

*1 Dai aidasi caaijimitadai agai Jerusaleenara dai taagacai Jerusaleena
ASuusi sosua aoidacamicada ** dai pocaiti:

—Gia ipalidi aana issivi maata caacagi gooidacami isducatai istutuidi
isganiibastacan tadacagi damos maitistutuidi goovai ismaata caacagi.
*3 Aimu istuigaco sicolimagi sasaayuda dai sicoli curartamu, dai vaasi
aipadara cocodamu, ** vaasi davaarapi suuligamu dai coodamu dai
vaasi Jerusaleenara maiviimu tomali Amo odai amai daama. Aidasi
diviji aana ismaacada arDiuusi tai maitinmiaadagi gooidacami cascada
—ascaiti aASuusi.

%5 Amaasi ASuusi vaa agaa quiuupaigadara judidiu dai vuvaitu
ismaacada ami gagaagaraitadai dai ismaacada gasaapadaitadai, *° dai
potatadai:

—Diuusi niooquidara pocaiti: “Gifiquiiavar mamadaragai vaatara”.
Mai aapima tajogada aasivogami duucai naidi —astatadai aSuusi.

7 ASuusi vaas tasai gamamaatatuldifia Diuusi fiiooquida agaa
quiuupaigadara judidiu, damos abaitaguucacamigada apapaaligada
judidiu Anmadu amamaatatuldiadami Diuusi saalicamigada, dai
aamadu adudunucamigada aoodami gaagaitadai isducatai muaagi
ASuusi. *® Damos vaasi Aoodami caaga gantagito caacatadai iscaiti
ASuusi cascada maitatagaitadai agai isducatai muaagi.

2 O ! Amo imidagai agaa quiuupaigadara judidiu daacatadai

ASuusi dai mamaatatulditadai Aoodami Diuusi fiiooquida
aamadu caagacara vuvaidaragai, tai ami dada abaitaguucacamigada
papaaligada ajudidiu Aamadu amamaatatuldiadami Diuusi
saalicamigada, aamadu aa baitaguucacami, ? dai potatadai agai aSuusi:

—Garaagidani, ¢tuma saalicamicada pomaasi ivueeyi aapi? éToora
gAamaa gosaalicami? —astatadai.

* Amaasi ASuusi potatadai:

—Aanaan AApA gantacacagi Amo istumaasi varai gifaagida: * ¢éToora
ootoi AVuaana sai gavapaconana? ¢Diuusi oodami sio? —astatadai
ASuusi.

> Damos vaAsi Abaitaguucacami aagi aipaco ganaatagidimi dai
pocaiti:

—<¢Istandamu aatama? Ispotaada aatama sai Diuusi ootoi goovai
otoma garaa noragidamu dai povartaadamu: “{Tuimasi maivaavoitu?”
® Dai ispotaada aatama sai oodami ootoi, vaascatai gooodami
garcoodian tada ojoodaicada, vaascatai goovai saalicada vaavoitudai
siAVuaana arDiuusi fiiooquituldiadamigada —ascaiti aAbaitaguucacami.

”Dai amaasi aa noragi agai ASuusi dai potatadai sai maimaata sioora
ootoi AVuaana sai gavapaconana. ® Amaasi ASuusi potatadai:

—Tomali aanaan maitanaagidagi istuma saalicamicada ivueeyi aana
imaasi —astatadai ASuusi.

® Amaasi ASuusi gaaagacai aagidi aAoodami, dai aagidi Amo fiooqui
cuentocada dai potatadai:

—Oidacatadai amo caali ismaacada ai uuvasi gadavaaragana, dai
gooquiArA taajucamicada maa Agai aa oodami gaaasi dai ii abiaadara
sibaaco dai tavapi daja. '° Dai aidasi aayi yoovaragai agai ootoi Amoco
gAapiooniga sai taanana agai Aoodami Ayoovi siaasi aaacatadai, damos
aoodami gaicacarai dai soi doodai dai ootoi maimaacacai istumaasi.

! Amaasi atuidacami ootoi Amai pioofii, matai agai aapa alia soimaasi
fiiooqui aagidi dai gaicacarai dai ootoi maimaacacai istumaasi aagaimi
Agai. '? Daida atuidacami ootoi Amai, damos aoodami alia soi doodai
Agai aApa dai aadaji.

13 Dai cagooquiara pocaiti aAtuidacami adavaarai: “éIsducatai
iduufiimu aana? Ootosamu aana giiimara tomasi alia oigadai aana,
siaadara maisiaa duutudadan tadacana agai siuu duucu tagiagi”, ascaiti
Acaali. ** Damos aidasida aaata vuaadami taa gaamo marada aipaco

ganaatagidimi dai pocaiti: “Idi agai ismaacada artuidacamica agai
oogada vustuidada gaaagai tasmuaagi dai poduucai aatAma
artutuidacamicamu”, ascaiti aaata vuaadami. '° Dai amaasi vuusaitu ami
dajiaifidara dai muaa. Amaasi ASuusi tacacai aoodami dai potatadai:

—¢éIsduufiimu adavaarai tuidacami aaata vuaadami? '° Divimu agai
dai coodimu dai maaquimu adavaarai aa oodami —astatadai ASuusi.

Moscaacai Agai imaasi mai isagai aagadama alidi ASuusi cascada
pocaiti Agai:

—Diuusi maidagitona ispova dufiiagi —ascaiti.

7Damos aASuusi vui nanaava dai potatadai:

—<¢Taiya alidi ida goovio ismaacada oojisi Diuusi fiooquidara siaaco
pocaiti?:

Aodai ismaacada gajiaadara viaa aAbaabaquitadami sivi agai Aragai
ismaacadA vaamioma gaaagai Avaaqui vaatara.
Asduu oojisi Diuusi Aiooquidara. '® Tomasioora ismaacada utuvagi
Aodiara moslalachi daivamu, dai isnodai daama gasiagi amai agai
mosAtuisamu —astatadai ASuusi.

19 Abaitaguucacamigada apapaaligada judidiu aamadu
amamaatatuldiadami Diuusi saalicamigada ipaliditadai isaida otoma
bajiagi ASuusi, caaga maatacatadai agai isagai vaatara aagaitadai
ASuusi Acuento cascada, damos aabaiditadai agai Aoodami. 2° Dai
amaasi ootoi sioora soobidacagi vai Agai caa tuutiacami ganvueeyi, dai
gaagai isducatai aagagi ASuusi Amo istumaasi istumaasi vui caatacagi
Adudunucami vai poduucai taagida agai adudunucami. ** Cascada
tacacai agai dai potatadai:

—Mamaatatuldiadami, caa maata aatama sai ismaacada gaaagidi
aapi dai gamamaatatuldi arvaavoi. Dai maivuaama alidi aapi
oodamicada siarganviipidacami siarsoitutuigami aapa,
mosgamamaatatuldi aapi istumaasi Diuusi ipalidi. ** Garaagidaiii,
{cangaisi tasaa namaaquiadagi agaa baitacaaacami romano cho sio?
—astatadai.

3 DAamos ASuusi maata taa isagai vuiirumada aliditadai dai potatadai:

—¢Tuimasi gifivuiirumada alidi aapima? ** Giitaagidavurai aapima
Amo tumifsi. ¢Voora mooda dai voora taataarada tuminsiara daja?
—astatadai ASuusi.

Tai agaa aa noragi daida itatadai:

—Agana baitacaaacami mooda dai taataaragadaava —astatadai.

% Taida ASuusi potatadai:

—Maacavurai Agaa baitacaaacami istumaasi artuidada dai
maacavurai Diuusi istumaasi arDiuusi tuidada —astatadai aASuusi.

%6 Tai Agai maitistui issoimaasi fiiooquitudagi oodami vuitapi baiyoma
maitaa Agai isducatai gantatagituagi caacatai isducatai nioocai ASuusi
dai cascada maifiioocacai vii.

7 Dai gooquiara iji Anmoco asaduseo siaaco daacatadai ASuusi.
Asaduseo pocaiti sai maioidaga coidada duaacarada cascada potatadai
Agai ASuusi:

28 _Mamaatatuldiadami, AMoseesacaru oojisicami garvii vai pocaiti
sai ismuquiagi aAmo caali dai viaagi gaoofiiga maiquiaa maamatacai
abaana, saida asucuulida acaali gaaagai isvaanagi aviuudu dai
maamatagi abaana asiaagida vaatara ismaacada muu. * Dai amo
imidagai oidacatadai cuvaracami Amo siaagama, aapagadada oonigai
damos muu maiquiaa maamatacai. ** Amaasi agooquiardada vaana
Aviuudu, dai muu AApA maiquiaa maamatacai. ' Tai gooquiara Agamai
vAANa Agai vaa ooqui, dai muu AApA maiquiaa maamatacai, vaa
cuvaracami podui dai vaasi coi maimaamatacai tomali nmaadutai. ** Dai
amaasi muu Aooqui AApA. ** Dai duduaacacai coidada saagidaifidara,
¢ismaacada arcunadacamu aooqui vaasi Arcuucunadacatadai agai di?
—astatadai asaduseo.

3* Amaasi ASuusi aa noragi dai potatadai:

—Tami oidigi daama cacaali dai ooqui cuucuntai dai oofitai. *> Damos
Agai ismaacada Diuusi maaquiagi oigaragai isiimiagi taAvaagiamu
caduduaacacai coidada saagidaifidara maaca maitacuucuntai tomali
maitamamacai ganmaamara cuucuntaragai vaatara, >° maaca
camaitacooyi cascada. Moscaduduaacacai agai Apan ducamica agai
Diuusi tataaafiicaruda agai arDiuusi maamarada. *” Moseesa AApA
garmamaatatuldi sai duduaacarai coidada siaaco gaaagai aali uusi
ismaacadara mai tai daida auusi maimai ami gaaagai aapa sai Diuusi
ArAvraafiicaru dai Isaacaru dai Jacocaru Diuusigada. *® Damos Diuusi
maitarDiuusigada Agai ismaacada aDiaavora aamadu ajioopai coocai,
baiyoma arDiuusigada agai ismaacada agai anmadu ajioopai —astatadai
ASuusi.

39 Amaasi Amamaatatuldiadami Diuusi saalicamigada potatadai:

—CaAga aagai aapi mamaatatuldiadami —astatadai.

0 Dai camaitapanaali isvaamioma tacacagi.

I Taida ASuusi potatadai:

—¢Ducatai pocaiti aapima saida ACristo arDavi marada? ** Vaida
ADavi aduucai ooja Salmosi liivrugadara:

Ataaanadami potatadai gifitaaanadamiga:

“Gamaaquimu aanA Amo saAlicami ismaacada vaamioma namaga.

*3 Dai ugititudamu aana vaasi ismaacada gavuidara vaata”.
4 ¢Damos ducatai istutuidi ACristo siarmaradacagi aDavi vai aagi aADavi
gintaaanadamiga aagai? —astatadai ASuusi.

%5 Vaasi aoodami caacatadai aidasi ASuusi potatadai
gamamaatardamiga:

% _Cangavar gantatagitoca aapima. Maitavar apan duucai ivuaada
gomamaatatuldiadami Diuusi saalicamigada. Goovai oojoidi

iscacaangaducami yuucustadagi, dai ipalidifia mascocoanadagi
ganvapaanamu dai viaatuldiadagi cacaayana, dai cacaagaducadioma
daraicariara oojoidi isdadaradagi judidiu quiquiuupaigadara, dai siaaco
gacuaada goovai cacaagaducadioma daraicariara oojoidi isdadaradagi
AApA. ¥ Dai aasidifia goovai aapa avipiuudu baabaquida dai tavapi
gamamadaifia sai naidiha aoodami. Goovai Agai ismaacada vaamioma
soimaa taatatuldamu Diuusi —astatadai ASuusi gamamaatardamiga.

2 1 ! Dai ASuusi taa agaa quiuupaigadara judidiu aganviipidacada

ismaacada tueeyi tumifisi cajojoofiiara ismaacadara gaampaidi
tumifisi Diuusi aa duifidada vaatara. 2 Dai taa AapA amo viuudu
soitigami ismaacada ami cajooiiiara darai goo sintaavu, ° tai potai
ASuusi:

—Saalicada anganaagidi sai idi viuudu soitigami vaamioma dai
isvaascatai. * Vaascatai gogaa darai ismaacada cababaivitocai, dAmos
goooqui soitigamicatai modai vaasi ismaacada viaacatadai istuucada
oidacagi —astatadai ASuusi Aoodami.

® Dai aAamadutai aagai agaa quiuupaigada judidiu dai pocaiti sai alia
sigia maasi aquiuupai aojoodaicada sigia maascamicada dai aa
amamaasicada ismaacada aa ami darai sai sigia maascana
Aquiuupaigada judidiu. Tai amaasi ASuusi potatadai:

® _Aimu siaascada vaasi idi masmaacada naidi aapima vaasi siaa
gaduunimu, dai maiviimu tomali ojoodai goocua daama —astatadai
ASuusi.

7 Tai agai tacacai dai potatadai:

—Mamaatatuldiadami, évaascada apadufiia agai imaasi? ¢Ducatai
maatamu aatama isimaasi casiapadufiia agai? —astatadai agai aASuusi.

8 Taida ASuusi potatadai:

—Gantagitovar naijada, dai maitavar gandagito
masganvupuiirumadadagi, dadiava agai muidutai gifitaataaaragacada
dai pocaitiadamu agai: “Aana anaraCristo”, dai “Casiat aayi istuigaco
ugitia agai oidigi”. Damos maitavar oidatucuda. °® Dai masiaascada
cajiomacagi muiyapara cocoodi, maitavar duduaadicuda gomaasi
daivunia agai aapaga, dAmos maiquiaa aayi cugatara tasAra.

19 Dai bodara apiaaatagidimi vaamioma dai potatadai:

—Amo davaariara oidacami cocoaadamu amai davaariara oidacami.
! Dai alia cavami gigivucudamu aamapacara gooidigi, dai oidacamu
biuugigai dai coocodagai aipacoga, dai tavaagiara duaadimudaca
maascamu istumaasi dai naana maasi gagarducami maascamu AApA.

12 Damos aapaga gansasaayu ganvuimu dai soimaasi
gantaatatuldamu, dai vaama gantuutusada agai Agai atataaanadami
vuidara agai vaa ismaacada gataaanai quiquiuupaigadara judidiu, dai
ganmaamaisapada agai dai vaama gantutusada agai ararai vuidara dai
moomoyi vuidara gifivaavoitudaitai aapima. '* Amaasi tuigaco

istutiaadamu aapima isaagadagi agai vuitapi isvaavoitudai aapima
istumaasi gamamaatatuldi aana. '* Dai maibai vuaada aaquiasdara
isducatai aa noragidagi agai ismaacada gapiara gansusuuligadagi.
15> Aana ganmaaquimu maatadagai dai fiiooqui isducatai gansoifia
aapima dai poduucai gansasaayu maiviaacamu isducatai ganaa
noragidagi tomali maitanvui fiioocadamu. '® Dai asta gandaada dai
gansusuuculi dai gansiisiagi dai ganaaduii aagiada agai gansasaayu
masiaaco daraaja aapima. Dai gancooditudamu aapima aamadutai.
7 Dai vaasi oidacami gancaadadamu gifivaavoitudaitai aapima,

18 dAmos maisiba imimu tomali Amo cuupai ganmooaifidara. '° Damos
aapima apiavaavoitudadamu dai masiaascada dagavuniagi vaasi
gosoimaa taataragai gooquiara vaascara oidacamu aapima Diuusi
aamadu.

20 Masiaascada naijadagi iscasicoolimadi sandaaru Jerusaleenara,
maatacamu aapima iscaotoma vaasi siaa gaduuiiimu. ?! Amaasi
ismaacada Judeeara daraajagi gaaagai isvoopiagi gigiidiamu, dai sioora
Jerusaleenara daraajagi gaaagai isvuvaaquiagi abiaadara, dai sioora
dajiaadana ajioopadagi maitaaagai isapamu iimiagi ganquiiquiamu.

2 Amaasi Agai istuigaco soimaasi taatatulda agai Diuusi ajudidiu
ismaacada vuidara vaatacagi Diuusi. Poduucai apadufiia agai ismaacada
00jisi Diuusi fiiooquidara. # Sia soimaa taatamu aAooqui ismaacada
amaasi noonoacagi siaApa viaacagi aali siisiadami alia oidacamu soimaa
taataragai oidi daama, dai saalicada soimaasi gaagavituldaragai idi
oodami Jerusaleenara oidacami vaatara. * Aamoco coimu cocodiara,
dai aa sibaadara oidacami maamaisapicami vuimu aa dai vuucaimu. Dai
ismaacada maitarjudidiu gataaanada agai Jerusaleenara asta siaascada
uucami Diuusi maquiagi oigaragai.

> Dai amaasi oidacamu maasidaragai tasiara dai masaadiara dai
sisiaavugiara, dai tami oidigi daama vaasi oidacami maitatagadamu
isducatai gantatagitodagi alia duduaadicudamu agai alia sigal caititai
agaa suudagi. ** Aoodami susuiiquitardamu duduaadicuitai dai
tatagitoitai istumaasiara istumaasi daivufiia agai oidigi daama, asta
tavaagi gigivucudamu. ¥ Dai amaasi giitaagimu aapima aana
ismaacada viaa Amo saalicami ifisiboodara imadamu Amo icomai
saagida guvucadagaicada dai saalicada dadadaquidatai. ® Siaascada
casi Apavuiidagi imaasi varai tai nananda moscamiaadaidatai
mastuigada caagacara ganvuvaida agai —astatadai ASuusi.

9 Dai aagidi aapa amo fiiooqui cuentocada dai potatadai:

—Naidavurai goiigosi siapa tomastuma amai uusi. ** Masiaascada
naijadagi iscaiipoidagi aagada, aapima camaatacana iscamiaadimi
toifidagai. ' Dai poduuquiavar maataca Aapa masiaascada naijadagi
gomaasi varai maataca iscamiaadimi istuigaco gataaanada agai Diuusi
tami oidi daama.

32Saalicada anganaagidi sai vaasi imaasi apaduiiia agai maiquiaa
ugitacai idi oodami. ** Tavaagi anmadu oidigi ugitimu, damos
ismaacada aagai aana goovai gia aApaduiiia agai.

3435 Todian duucai aimu Diuusi apan duucai isduucai gacucuupai Amo
trampa dai vaasi oidi daama oidacami maatamu imaasi, cascada
gantagitovar naijada dai maigajiaadara vipiaada Diuusi mosgayaadatai
dai tatagitoitai istumaasi oidaga oidi daama. *® Baigavar anduca aapima
tudu, dai tomastuigaco avar gamamadada dai poduucai istuidimi
aapima iscaagacara vuvaaquiagi vaasi gomaasiaindara ismaacada
apaduiia agai, dai poduucai istuidimu isgifivuidara guuquivagi aapima
aana ismaacada viaa Amo saalicami —astatadai ASuusi aAoodami.

% ASuusi gamamaatatuldifia tasara agaa quiuupaigadara judidiu dai
tucara aimaraifia dai giidiana cocosaifia siaaco Oliivosi taagidu. *® Dai
vAASi Aoodami Aaqui quiamoco AgaA quiuupaigadara judidiu daivaina
caaca aliditai istumaasi aagidifia ASuusi.

2 2 ! Aida camiaadimitadai asiaa duudagai istuigaco tatagitoifia

Ajudidiu aidasi Diuusi caagacara vuvaitu Ejiipituaindara.
Asiaa duudagai pascua taagidu. ? Vaida apapaaligada ajudidiu
baitaguucacamigada anmadu amamaatatuldiadami Diuusi
saalicamigada gaagaitadai isducatai muaagi ASuusi, damos alia
anbaiditadai agai Aoodami.

3Tai amaasi aADiaavora vaa AUudasiara, masmaacada Iscaliote
aagaifia AApA, Agai Aramoco Abaivustaama dan gooca ismaacada
AraSuusi ojootosada. * Daida aUudasi naidamu apapaaligada ajudidiu
baitaguucacamigada aamadu sandaaru agaa quiuupaigadara judidiu dai
AgAA quiuupiara sandaaru dai Aamadu gaaataga dai aagidi isducatai
istutuiditadai agai istaagidagi ASuusi. ° Tai agai alia baiganaali dai
aagidi agai AUudasi sai maquia agai tumiiisi, ° taida AUudasi bai aa dai
gAaaagacai gaa isducatai gataagidagi ASuusi sinascada maitiipucagi aa
oodami.

7 Tai amaasi aayi asiaa duudagai istuigaco tatagitoina ajudidiu aidasi
Diuusi caagacara vuvaitu Ejiipituaifidara dai aida coodaina ajudidiu
caiiiiru dai dadasdifia Diuusi. ® Taida ASuusi ootoi aAPiiduru aamadu
AVuaana, dai potatadai:

—Ilimivurai dai bai duufii cuaadagai idi siaa duudagai vaatara
—astatadai ASuusi.

°Tai Agai tacacai dai potatadai:

—¢Vaaco ipalidi aapi tasbai duniagi? —astatadai.

19 Taida ASuusi aa noragi dai potatadai:

—Masiuu duucu ajiagi aquiiquiara, taagimu aapima Amo caali
ismaacada vaigatica agai amo aayi suudagi varai oida siaaco vaquia
Agai. ' Dai tacacavurai Aquiaacami saaco caAca Atuucavi siaaco gaugia
ifiagai aana idi siaa duudagara aamadu aapima. > Siagai gantaagidamu

amo tuucavi gaducami goocua daama vaaquiara tacaviacoga cabai
dufiisicami varai ami bai duufii cuaadagai —astatadai aSuusi.

13 Tai agai iji dai taa vaasiaacatai isducatai aagidi aASuusi, dai bai dui
Acuaadagai siaa duudagai vaatara.

4 Dai caaacai ugidagai, taida ASuusi meesa vuidara daiva aamadu
gaojootosa. > Taida ASuusi potatadai gaojootosa:

—Gia ipaliditadai aana isganaamadu gaugiagi idi siaa duudagara
maiquiaa muucucai. '° Aana anganaagidi ansai sivi gaugia iflagai idi
siaa duudagara cuaadagai dai camaitacuaada ifiagai idi siaa duudagara
cuaadagai asta siaascada idui Diuusi vaasi istumaasi idufiia agai dai
caagacara vuvaidagi oidi daama oidacami diviacai Agai dai gataaanada
tami oidigi daama.

17 Amaasi bai amo tucayu uuvasi varaagada dai gamamagi dai
gooquiarAa maa gamamaatardamiga daida itatadai:

—Vaascatai avar ii idi tucayuaiiidara. '® Saalicada anganaagidi ansai
camaitayaada iflagai uuvasi varaagada asta siaascada aiyagi istuigaco
diviagi Diuusi dai naidagi oodami ismaacada arcaaga ivuaadami dai
ismaacada Armaicaaga ivuaadami —astatadai ASuusi.

¥ Dai gooquiara bai apaana dai gamamagi dai gooquiara saasarai dai
maa gamamaatardamiga, daida itatadai:

—Idiav arapan ducami gifituucuga masmaacada gataagida agai masai
muaana masai aapima caagacara vuvacana. Poduuquiavar ivuaada
daida giftatagitoda —astatadai ASuusi.

20 Dai cauugitocai ASuusi bai atucayu dai potatadai
gamamaatardamiga:

—Idi uuvasi varaagada ismaacada idi tucayuana daja apan ducami
gifiaara ismaacada aastia agai masai aapima caAgacArA vuvacana.
Ifnsiaascada muquiaagi vai aastia gifiaara aida abiaadara gaaagadamu
goniooqui utudui ismaacada Diuusi ootosda agai Aoodami.

21 Damos sivi gocaali ismaacada gifitaagida agai adudunucami tami
meesa daama caata novida gifiapan duucai. ** Aana ismaacada viaa Amo
saalicami cabaacaiti govoi ismaacada gaaa aaqui abiaadara damos siaa
soimaa taatamu Acaali ismaacada gifitaagida agai —astatadai aASuusi.

23 Amaasi Amamaatardamigada aipaco gantacacaimi soora agai dai
gataagida agai.

** Amaasi Amamaatardami aagi ganvupui fiifiio aagaitai sai ismaacada
vaamioma aArtaaanadamica agai siaascada iimiagi siaaco gataaanai
Diuusi. * Damos ASuusi potatadai:

—Ismaacada maitarjudidiu saagida aAbaitacaaacamigada gapipiooniga
duucai naidifia Aoodami, dai agai aadara ipalidi mascaaga tuutiacami
duucai naijadagi. ® Damos aapima maitaaagai maspoduucai ivuaadagi,
baiyoma ismaacada arbaitacaraacamicagi gaaagai isvaamioma gaali
gavuaadagi dai pioofii duucai. ?’ {Maacada Arvaamioma taaanadami

ismaacadAa meesa vuidara daja ismaacada gabiaajai sio? ¢Maitasi
Arvaavoio sai ismaacada meesa vuidara daja? Damos aanA gansaagida
daja amo pioofii duucai.

28 Aapima vaascara gifiaamadu daraajana aidasi soimaa taatamaifia
aana. % Cascada aana ganmaaquia ifagai amo saalicami poduucai
isduucai gifiooca ginmaa aana. *° Dai aapima gifiaamadu gacuaadamu
maAca siaaco gataaanada ifiagai aana dai gifisoifia tAaanadamu aapima
Diuusi maamarada —astatadai ASuusi gamamaatardamiga.

31 Amaasi potai AapA ASuusi:

—Simuii, Simudi, ADiaavora tai oigaragai Diuusi isgaduifidagi mui
naana maasi soimaascami masai camaitifivaavoitudaifia. ** Damos aana
daanai Diuusi aapima ganvaatara vai maivaasi ugitana
ganvaavoidaraga, dai siaascada Apamu caaga ginivaavoituda aapi pai
soifia gaaaduni vai vaamioma caaga ginvaavoitudana —astatadai.

33 Taida ASimuifii aa noragi daida itatadai:

—Mamaatatuldiadami, baigan ginduu isgaoidagi maisacaruamu dai
asta muquiaagi gaaamadu —astatadai Simuni.

34 Taida ASuusi potatadai:

—Piiduru, saalicada angaaagidi sai sivi maiquiaa cuujuicai tacucu
pAaapi vaicojo potaiya agai pasai maitinmaata —astatadai ASuusi.

% Taida ASuusi potatadai:

—Aidasida ganootoi aana maimoraraaliacami dai tomali tumifisi
daraasacarucami, dai tomali aa sususacaicada éisbai viaagacatadai
aapima istumaasi? —astatadai ASuusi gamamaatardamiga.

Tai agai aa noragi dai potatadai:

—Tomali Amo istumaasi —astatadai.

3¢ Tai amaasi ASuusi potatadai:

—Sivi anganaagidi sai sioora viaacagi moraali gaaagai isbaa
aimardagi, dai tumifisi darasacarui aapa, dai sioora maiviaacagi maastai
vai gagarana amoco gavaasaraga dai savadana. *” Aana anganaagidi sai
gaaagai siapaduniagi isducatai ooja Isaiacaru Diuusi fiiooquidara siaaco
icaiti: “Soi duucai manaijada agai tomastuma soimaasi iducami duucai”.
Istumaasi oojisi gifiaagaitai gaaagai siapaduniagi —astatadai ASuusi
gamamaatardamiga.

3 Tai agai potatadai:

—Mamaatatuldiadami, tami vaata gooca mamaastai —astatadai.

Tai agai aa noragi dai potatadai:

—Cascada —astatadai.

3% Amaasi aASuusi vuusai dai ii Oliivosi giidiamu poduucai isduucai
ivuaadana agai taida Amamaatardamigada oi. *° Amaasi aacai ami
giidiara, taida ASuusi potatadai ganmamaatardamiga:

—Daanadavurai aapima Diuusi vai agai maidagitona ADiaavora
issoimaasi ganduinituldagi —astatadai.

* Taida ASuusi Acovai ii maisi maacasi Apan AA maAacasi siaasi vuupai
Amoco Aamo odai, dai gatootonacada caquiva dai gamamada agai. ** Dai
aduucai gamamagi:

—Gifiooca isbaigacamudai ismaisoimaa taata aana poduucai isducatai
Apadunia agai damos vaida apaduuna pasducatai aapi ipaliadagi. Dai
maisiu istumaasi aana ipaliadagi —asduucai gamamagi ASuusi.

*3Tai amaasi vuitapi gamaasitu amo Diuusi taaaficaruda
tavaagiaifidara dai vaamioma maquia agai guvucadagai. ** Dai alia
soimaa taatacatai vaamioma daanai Diuusi dai vaajurdada apan duucai
ootai aarai dai davaarapi gaAsai.

% Dai aidasi canaato mamagi Agai caquiva dai ii siaaco daraajatadai
amamaatardamigada dai coocosacami taa, gamaita soialiaragai cascada.
¢ Daida ASuusi potatadai:

—¢Tuimasi coocosa? Vaapaigivurai, dai daanada Diuusi vai agai
maidagitona aDiaavora issoimaasi ganduinituldagi —astatadai.

% Dai quiaa fiiooquiditadai ASuusi, tai ami aayi mui oodami. Dai
ismaacada Uudasi taagiducatadai abaivustaama dan gooca
mamaatardamiaifidara, agai baitaqui imaitadai Aoodami, dai miaadara
caquiva dai usupiga agai aASuusi. *® Amaasi ASuusi potatadai:

—~Uudasi, amo ¢usupigaicada pasgintasgida agai aapi aana
ismaacada viaa Amo saalicami? —astatadai.

% Tai agai ismaacada aamadu daraajatadai aASuusi dai naiditai
istumaasi idufia agaitadai agai tacacai ASuusi dai potatadai:

—Mamaatatuldiadami, évuidara tassuuligana mamaastaicada?
—astatadai.

0 Dai Amaadutai agai iquita saalisia padara naacada apioonigada
Abaitacaaacamigada papaaligada ajudidiu. > Damos ASuusi potatadai:

—Dagitovurai casia caagadu —astatadai.

Taida ASuusi mostaata apioofii naacada tai dueeyi. > Dai amaasi
ASuusi potatadai abaitaguucacamigada papaaligada ajudidiu, Axmadu
AgAA quiuupiara sandaaru, Aamadu asonara guucacami judidiu agai
ismaacada dada dai baaquia agai:

—¢éDucatai dada aapima mamaastaicada dai uusicada ducami
ifisaanAr Amo aasivogamicagi? >* Aidasi ganaamadu daacatadai aana
VAAS tasai Agaa quiuupaigadara judidiu tomali maitifitaata aapima,
damos sivi casiganajaga aapima tucagi arDiaavora aa duindada vaatara
cascada —astatadai aASuusi.

>* Tai amaasi agai maisapicami bai ASuusi, dai baacai
Abaitacaaacamigada papaali quiidiamu, vaida APiiduru mosmaacasdara
oidi. > Tai aa ami tuisiqui Araana ganai, dai taicovai daraiva, taida
APiiduru saagida daiva aapa. *° Tai amaasi Amo cusiiiiru taagacai
istaicovai daacatadai agai, gatagito nanaidi daida itatadai:

—Idi caali aapA Aamadu aimaraifia gomaisapicada —astatadai
Acusiiiru.

57 Damos APiiduru asto, daida itatadai:

—Maitanmaata aana gocaali di —astatadai aPiiduru.

°8 Tai gooquiarioma, amai caali taa daida itatadai:

—AapiapA aramoco gomaisapicada adufida aapa —astatadai.

Damos aPiiduru itatadai:

—Cho, maitanmaata aana gocaali di —astatadai.

> Tai bo laascada amai itai:

—Saalicada idi caali Anmadu aimaraifia gomaisapicada aapa daida
arGalileeara oidacami aapa —astatadai Acaali.

%0 Taida aPiiduru itai:

—Cho, aana tomali maimaatA masioora aagai aapima —astatadai
APiiduru.

Dai quiaa nioocaitadai agai tai cuujui tacucu. ® Taida aSuusi vui
nanaaava APiiduru, taida aPiiduru tagito istumaasi aagidi
amamaatatuldiadami, sai maiquiaa cuujuicai tacucu Agai vaicojo astua
agaitadai ismaata ASuusi. ®* Taida APiiduru vuusai abiaadara dai
soigaaldacai sosua.

%3 Daida acacaali ismaacada nuucadacatadai ASuusi parunai dai
saasarai tuucugada. ®* Dai iifia vuupuida dai vuivasana gavai, daida
itatadai:

—¢Maatani toora gagaaga? —astatadai.

% Dai aagidi mui naana maasi fiiooqui sigalnascami.

% Dai aidasi casi artasaracatadai, ganampagi ajudidiu sonara
guucacamigada, aamadu abaitaguucacamigada apapaaligada ajudidiu,
aamadu amamaatatuldiadami Diuusi saalicamigada, matai vaan cai
ASuusi dudunucami vuidara matai ami tacacai, daida itatadai:

7 —¢{Garaagidaiii povai pascaiti aapi pasaida araCristo ismaacada
Diuusi Acovai vuusaitu pasai caagacara garvuvaidana? —astatadai.

Tai agai aa noragi daida itatadai:

—Ispovantaada aana sai Aja, siaadara gifivaavoitudana aapima. °® Dai
isgantacaca aanA Amo istumaasi siaadara gifiaa noragidana aapima
tomali maitifidagituan taada aapima. ® Dai aana ismaacada viaa Amo
saalicami caotoma imimu Diuusi aanmadu dai aamadu gataaanada
iflagai, ismaacada vaamioma viaa guvucadagai istomali Amo Amai
—astatadai aSuusi.

70 Tai amaasi vaascatai tacacai ASuusi daida itatadai:

—¢Aida gia aapi arDiuusi marada? —astatadai.

Taida ASuusi aa noragi daida itatadai:

—Aja Diuusi maradaana poduucai masduucai aagai aapima
—astatadai.

"1 Tai agai itai:

—¢Tuisida nanaracana aatama vaamioma naijadami cacaacatai isaagi
gatafiicada garaagidi goovai? —ascaiti abaitaguucacami.

2 3 ! Amaasi vaascatai abaitaguucacami baacai ASuusi dai Pilaato

vuidara cai. ? Dai ami gapiara vuupaimi daida icaiti:

—Taa aatama idi caali vai sisioquitudai garaaduni daida icaiti sai
maitaaagai tasaa namaquiadagi agaa baitacaaacami romano, daida
icaiti Aapa sai saalicada AraCristo goovai ismaacada arrai aapa
—astatadai.

® Amaasi APilaato tacacai daida itatadai:

—¢Aapipasi arajudidiu raigada? —astatadai.

TaidA ASuusi aa noragi daida itatadai:

—Aja poduuquiava pasducatai aagai aapi —astatadai.

* Amaasi APilaato itatadai abaitaguucacamigada papaali aamadu
aoodami:

—Maitantatagai tomali Amo istumaasi soimaascami idi caaliara
—astatadai.

> Damos aoodami vaamioma gagara aagidi daida itatadai:

—Goovai sisioquitudai vaasi Judeeara oidacami
gamamaatatuldaragacada, Galileeaindara abiaadara gaaaga goovai dai
asta tami —astatadai.

® Dai aidasi caa aPilaato imaasi gatacacai sabaiga arGalileeara
oidacami acaali. 7 Dai aidamasi aagidi sai aja, tai agai ootosi AEroodasi
ismaacada artaaanadamicatadai Galileeara damos aida Jerusaleenara
daacatadai agai. ® Taida aAEroodasi alia baigaali taagacai ASuusi
aaquioma abiaadara naida aliditadai agai cajioomacatadai agai dai
naida alidifia isivuaada agai amo istumaasi gagarducami. ° Daida
AEroodasi naana maasi tacacai, dAmos ASuusi maiaa noragi tomali Amo
istumaasi. '° Dai ami daraajatadai aapa abaitaguucacamigada
apapaaligada ajudidiu aanmadu aAmamaatatuldiadami Diuusi
saalicamigada, agai alia goguama gapiara vuupai. '' Amaasi AEroodasi
aamadu asandaarugada soi duucai naidi ASuusi, dai mosparunda alidi
agai dai caaga dadapacami aadi yuucusi amo rai duucai. Amaasi
AEroodasi ootosi Apamu APilaato. '? Dai aida tasara ganaaduifita aPilaato
aamadu AEroodasi aaquioma argansasaayumacatadai agai.

13 Amaasi APilaato Ampagi abaitaguucacamigada papaali aamadu
atataaanadami aamadu aoodami, ** daida itatadai:

—Aapima mataifivuaapi idi caali pocaititai sai goovai sisioquitudai
oodami, nai aana catacacai aapima ganvuitapi dai canaidi aapima
ifismaitatagai istumaasicada gapiara caatacagi goovai tomali Amo
istumaasicada mastuucada gapiara vuupai aapima. ' Tomali AEroodasi
baiyoma Apamu garootosi Agai canaidi aapima ismaitaristuma ducami
goovai tomali maiviaa aatama istuisida muaagi. '° Mossoimaa
taatatuldamu aana dai gooquiara dagitomu —astatadai aPilaato.

7 pilaato aida siaa duudagara viaacatadai isdagitoldagi Aoodami
amaadutai Amaamaisapicada poduucai ivuaadana agai vaasi uumigi
cascada. '® Tai vaasi acoodami amapai ijifia dai pocaiti:

—Vaidacaivurai goovai dai muaa dai dagito Baraavéasi —ascaiti
Aoodami.

19 Baraavéasi ampagi oodami dai cocotuli abaitaguucacami aamadu
daida Argamuaacamicatadai Aapa mai cascada maisacatadai. *° Vaida
Pilaato dagitua aliditadai ASuusi, dai aagidi coodami Apamu. > Damos
Agai vaamioma ijifia daida icaiti:

—Siisafii curusiaba. Siisani curusiaba —ascaiti Aoodami.

2 Dai amaasi cavaicara itatadai aPilaato:

—¢Tuma soimaasi iducami goovio? Aana maitatagai istuisi muaagi,
soimaa taatatuldamu aana dai dagitomu —astatadai aPilaato.

*> Damos aoodami vaamioma gagar fiiooquimi daida icaiti masai
curusiaba siisana, dai mosaa gagar fniooquimi Agai masai siisana
curusiaba matai poduucai idui isducatai aagai agai. ** Taida aPilaato
ipali isidufiagi masducatai aagidi, ** dai dagito acaali ismaacada
aoodami ipali, Agai ismaacada maisapicatadai gamuaacamicatai dai
cocotuldacai Aoodami. Taida aPilaato taagi ASuusi nAoodami saida
iduuna agaicada istumaasi ipaliadagi.

% Dai aidasi vaidaticatadai agai ASuusi dai curusiaba siisa agai, dai
caayana aayi amo caali Sirefiiara oidacami ismaacada dajiaifidara
imaitadai Simuii taagiducami, matai bai dai tajai sai gooquiara imaifa
ASuusi dai baacaticana acurusi.

%7 Dai oiditadai mui oodami dai mui ooqui aAapa oiditadai dai gagara
suaafiimi dai iiflaquimi soiganaliditai naiditai aASuusi. ® Damos ASuusi
vui nanaaava daida itatadai:

—Ooqui Jerusaleenara oidacami maitavar suaanada soimaa taatacatai
aana baiyomavar suaanada masiaascada soimaa taatacagi aapima
aamadu ganmaamara gifivaavoitudaitai. ° Aimu istuigaco alia soimaasi
gataatamu dai povacaitiada agai: “Siaa baiganalidi Aooqui ismaacada
maitistutuidi ismaamatadagi dai agai ismaacada tomali Amo imidagai
maimaamatai”. *° Dai amaasi aAoodami ipaliadamu isdaama suuligiagi
Agigiidi dai sai iifiana. *' Canaidi aapima sia soimaasi gifitaatamituldi
gooodami maitaristuma ducamicatai aana, dAmos naidamu aapima sia
soimaa taatamu goovai ismaacada Arsoimaasi iducami —astatadai
ASuusi aoodami.

32 Dai vaidaticatadai aapa gooca aasivogami dai axmadu coodia agai
ASuusi. ** Dai amaasi aacai maaca siaaco Calavera taagidu ami
curusiaba siisa ASuusi, Aamadu AvAagoocai gapiara vaatacami. Amoco
Amo curusiaba saalisia padara aASuusi dai Agamai amai curusiaba
oogisia padara. ** Dai aidamasi curusiaba siisapaitadai ASuusi tai agai
itai:

—Gifiooca oigaldafi idi oodami maitamaata goovai istuma vueeyi
—astatadai ASuusi.

Daida asandaaru tacavi dadaitudai tumifisi dai naida agai sooriatai
gantaacoida agai ASuusi yuucusda. **> Vaida aoodami naiditadai ami
daraajatai, dai asta atataaanadami parunaitadai ASuusi daida icaiti:

—CaAgacara vuvaitu goovai aa dai sivi étuisida maicaagacara
gavuusaida alidi goovai aagi? Issaalicada araCristo goovai di daida
ArDiuusi acovai vuusaidada —ascaiti atataaanadami.

3¢ Daida asandaaru aApa parunai dai miaadara gugucai dai iituda
agaitadai valienti maisi caagaducami *” daida itatadai aapa:

—Pasaapi arraigada judidiu di caagacara igavuusaida aapi aagi
—astatadai asandaaru.

* Dai mooda daanioma oojisicatadai gilieegocada dai latiifiicada dai
evreocada, siaacoga icaiti: “Idiavar raigada judidiu”, ascaiti aoojai.

39 Amaadutai Agapiara vaatacada ismaacada ami saigiacatadai
parunai agai cascada itatadai:

—Pasaapi arCristo caagacara igavuusaida aapi aagi dai caagacara
garvuvaida aatama aapAa —astatadai.

**Damos agamai bagaimi gaaduii daida itatadai:

—¢Maitapas aabaidi Diuusi? Aapi AApA soimaasi taataca apan duucai
goovai. ¥ Damos aatama gia viaa istucada soimaasi taatacagi, soimaasi
idui aatama cascada. Damos idi caali maitidui tomali Amo soimaasi
—astatadai.

*2Dai amaasi itatadai agai ASuusi:

—Pasiaascada aiyagi pasiaaco gataaanada agai pai gifitagito
—astatadai.

*3 Taida ASuusi aa noragi daida itatadai:

—Saalicada angaaagidi pasai sivi gifiaamadu daaca agai tavaagiara
—astatadai ASuusi.

* Aidasi casi ardaan duucucatadai vaasi oidigi tucapi vii uruno
taadaco uucami. *° Tasai mostucapi vii, taida Agaa icuusi vaamioma
covoocami siamo sueeyi ismaacada Agaa quinupaigadara judidiu
sagiacatadai aran saali sarai saaliacoga tacavidara abiaadara. *® Amaasi
ASuusi gagara iifia daida itai:

—Ginooca gaviituldagena gifiibadaga —astatadai. Dai mospotai Agai
dai muu.

* Dai aidasida asandaaru taaanadamigada ismaacada Arromano
naiditai istumaasi Apaduitadai, siaa duutuli Diuusi daida icaiti:

—Saalicada arvaavoi isidi caali maitarsoimaasi iducamicatadai
—ascaiti.

*8 Dai vaasi aoodami ismaacada ami daraajatadai dai naidi istumaasi
ApAdui, iji abiaadara dai gavimi ganmoomo. *° DAmos vaascatai

ismaacada maatacatadai ASuusi maacasdara guucacatai naidi imaasi
aamadu Aooqui ismaacada oiditadai Galileeaindara abiaadara.

0 Dai oidacatadai amo caali caa tuigacami dai maitarsoimaasi
ivuaadami, Osee taangiducami, Arimateeara oidacami Judeea
davaariara. Dai agai aramo taaanadami ismaacada tacacaifia
masmaacada vaan tutusaifia. >* Agai nanaracatadai istuigaco gataaanada
agai Diuusi, cascada maibai aagaitadai agai isducatai idui agaa
baitaguucacami. ** Dai amaasi agai naidamu aPilaato dai tai ASuusi
tuucugada. > Dai tavaafidacai curusiaifidara amo icuusi tuaacamiara
biisa dai Amo tajoovai taa masiaaco tomali amaadutai maiquiaa yaasa
Amai muuquiada. >* Aida Aratasaicatadai istuigaco bai vuaadana agai
vaasi dai siaadiqui Aribastaragaicatadai istuigaco maitistuma vuaadana
Agai.

>> Daida aooqui ismaacada oiditadai ASuusi Galileeaifidara abiaadara
iji dai nanaidi atajoi dai gantagito nanaidi masducatai taa Amuuquiada.
*® Dai aidasi quiiyana dada agai bai dui asaiti sigian uuvadami dai
siaadiqui ibastaragara ganiibasi poduucai isducatai ganviidacatadai
Agai.

2 4 ! Dai siaadiqui tuucamidara tasara aacaldiara, Aooqui aaqui

quiaamoco iji siaaco caatacatadai ASuusi tuucugada dai
vuucaticatadai asigian uuvaicada ismaacada bai duitadai Agai dai taida
agaitadai Amuuquiada dai aa ooqui aapa oiditadai. * Dai aidasi aayi agai
gAntagito taa isaodai ismaacada acada cuupicatadai atajoi
iscamaianaasi daacatadai, ° tai agai vaapa damos maitaa agai ASuusi
tuucugada. * Dai agai alia duduaadimucatadai dai tomali
maimaatacatadai istuma dufiagi, dai taa gooca cacaali vai sonuana
guucacatadai dai dadadacai yuucusida. ®> Daida aooqui cuicasacatadai
duduaadimucai taida acacaali itatadai:

—¢Tuimasi gaagai coidada saagida agai ismaacada duaaca? ® Maita
tami daja agai duaacata. Gantagitovurai isducatai ganaagidi agai
aidamasi quiaa Galileeara daraajatadai. 7 Aidasi povantatadai agai sai
Agai ismaacada viaa amo saalicami gaaagaitadai mastaagidagi soimaasi
ivuaadami, dai sai bo vaica tasaicada duaaca agaitadai —astatadai
ACACAAi.

8 Tai agai gantagito afiiooqui ismaacada aagidi ASuusi. ° Dai iimacai
abiaadara aooqui iji dai maa aagidi vaasi imaasi abaivustaama dan
Amoco ASuusi ojootosada aamadu vaascatai agaa. '° Aooqui ismaacada
aagidi Aojootosicami arMaria Madalifia, AAmadu Vuafiiita, Aamadu
Maria Jacovo daada, dai aa ooqui. ' Damos aojootosicami
mosvuiirugami duucai caa afiiooqui ismaacada aagidi aooqui dai
maivaavoitu.

12Damos APiiduru maraitai vuusai dai maa nanaidi siaaco
caatacatadai ASuusi, dai aAcai tuucavi nanaaava dai taa aicuusi

tuaacada ismaacadara biisapicatadai Amuuquiada vai mosgajiaadara
daacatadai, tai agai aApamu aa gai dai duaadimutugaitai agaicada
ismaacada apaduitadai.

13 Dai agai vaa tasara goocatai ASuusi mamaatardamigada
Emausamaco iimaitadai, Emausa maisi maacoraga Jerusaleenaifidara
para goo oora imidagai. '* Dai iimaitai aatagaimi dai aagaimi agai vaasi
istumaasi daivusai Jerusaleenara. > Dai aidasi aipaco ganaatagidimi
Agai, tai Aagi ASuusi miaadara caquiva dai oi. '° Daida acacaali
naiditadai damos Diuusi maimaa oigaragai ismatiagi sioora agai.

7 Taida ASuusi tacacai daida itatadai:

—<¢Tumaasi aatagaimi aapima iimaitai? ¢Tuimasi soiganalidi?
—astatadai ASuusi.

18 Tai Amaadutai acacaali ismaacada Cleoofasi taagidu aa noragi
daida itatadai:

—Vaasi oidacami maata istumaasi Apadui Jerusaleenara, émosaca
aapipas maimai, ami gauulifacatai Aapa? —astatadai.

9 Amaasi ASuusi itatadai:

—¢Tumaasi Apaduio? —astatadai.

Tai agai itatadai:

—Agai ismaacada apadui ASuusi Nasareetara oidacamicada,
ismaacada aramo Diuusi fiiooquituldiadamigadacatadai daida
ivuaadana mui naana maasi gagarducami asta ganiooquicada Diuusi
vuitapi dai Aoodami vuitapi. 2° Dai isduucai abaitaguucacamigada
Apapaaligada ajudidiu Aamadu gartataaanadamiga gataagi masai
gataaanana muaaragai dai curusiaba siisana. ** Aatama poaliditadai
isagai Agai dai caagacara vuvaida agaitadai judidiu. Damos sivi
casiapadui vaica tasai siapadui gomaasi. > DAmos AaAmoco ooqui
aatama garsaagidaindara garaabacatai. Alia aaqui iji agai siaaco
caatacatadai ASuusi, ** dai maitaa agai atuucugada, dai dadacai
pocaitimi sai vuitapi ganmaasitu Diuusi tataaafiicaruda sai potatadai sai
ASuusi duaaca. ** Tai aamadutai garaaduiii iji siaaco caatacatadai agai
dai taa vaasi isducatai aagai Aooqui damos ASuusi gia maitaa agai Aapa
—astatadai Acacaali.

5 Amaasi ASuusi itatadai:

—Gia maimaata caa aapima dai mosaa tavapicada maiquiaa
vaavoitudai ismaacada aagai ADiuusi nifiiooquituldiadamigada.

%6 ¢{Maitasi viaacatadai aCristo issoimaa taatagi vaasi gomaasi vai
gooquiara siaa duutuadagi vaascatai tavaagiara? —astatadai aSuusi.

7 Amaasi ASuusi aagidi istaiya alidi vaasi aAoojai ismaacada oojisi
Diuusi fiiooquidara siaaco ooja Diuusi fiifliooquituldiadamigada aagaitai
ASuusi. AapAaga aagai agai ismaacada ooja Moseesacaru dai gooquiara

aagai ismaacada ooja Agaa Diuusi fifiiooquituldiadamigada.

8 Dai aidasi aayi acacaali siaacoga iimia agaitadai vaida aASuusi
mosdaivuiiia agaitadai abiaadara. > Damos acacaali goguama of sai
viaana daida itatadai:

—Garaamadu ivii casia urufiimi oidigi dai catucaimi vaasi
—astatadai.

Taida ASuusi ami aayi aapa dai aamadu viiya agai. *° Dai aidasi
gaugia agaitadai agai acacaali axmadu meesa vuidara taida ASuusi bai
Apaana dai gamamagi dai saasarai dai maa acacaali. ** Mospodui agai
tai Diuusi maa oigaragai Acacaali sai maatana isagai araSuusi. Damos
aida otoma ASuusi maitamaasitu abiaadara. 3* Vaida acacaali povai
gantatadai aipacoga:

—<¢Maitasi arvaavoi tasalia baigaraliditadai aatama aidasi
garoiditadai agai voiyainidara dai garaagidimi isducatai icaiti Diuusi
fiiooquida? —astatadai acacaali.

33 Dai amaasi Agai mainanara vaamioma mosotoma Apamu aa suuli
Jerusaleenamu, vai ami ganampaidacatadai abaivustaama dan amoco
ojootosicami aamadu aaadufida. ** Daida aojootosicami potatadai agaa
gooca cAcAali:

—Saalicada arvaavoi isduaaca amamaatatuldiadami goSimuii cataa
—astatadai.

% Amaasi avagoocai cacaali aagidi isducatai apadui voiyara, dai
isducatai mai agai ASuusi aidasi saasarai agai Apaana.

% Amaasi quiaa aagaitadai agai imaasi, taida ASuusi saagida caquiva
dai aduucai viaatuli:

—¢Baigamasi analidi? —astatadai.

% Tai agai alia duduaadimu dai povanaliditadai siaramo suifnali
ismaacada naidi agai. *®* Damos ASuusi itatadai:

—¢Tuimasi duduaadimucu? ¢Tuimasi maicaaga vaavoitu aapima?
¥ Naidavurai gifinoonovi aamadu gifiaacaso agai vaa Suusiana.
Gintaatavurai dai naida. Amo suinali maioo tomali maituucuga
poduucai masducatai giinaidi aapima —astatadai aSuusi.

0 Dai potaacai tatagidi ganoonovi axmadu gaaacaso. ** Damos agai
maiquiaa vaavoitudaitai baiganaldacai dai maitatagaitai istumaasi
gantatagituagi. Cascada aSuusi potatadai:

—¢Viaamasi istumaa ugia aana? —astatadai ASuusi.

*2Tai agai maa laachi vatopa gaicami dai Amo maamavai. * Taida
ASuusi bai dai uu agai vuitapi. ** Dai gooquiara itatadai aASuusi:

—Vaasi istumaasi ismaacada soimaa taata aana Aragai isducatai
ganaagidi aana aidasi quiaa ganaamadu daacatadai, sai viaacatadai
siapadufiiagi vaasi gomaasi ismaacada gaaagai aliivroara ismaacada
ooja Moseesacaru dai ismaacada ooja ADiuusi fiiniooquituldiadamigada
dai ismaacada oojisi Salmosi liivrugadara gifiaagaitai —astatadai
ASuusi.

* Dai soi ASuusi Agai sai maata caacana. *° Daida itatadai:

—Poduucai oojisi saida aCristo viaacatadai ismuquiaagi dai bo vaica
tasaicada viaacatadai isduaacagi coidada saagidaifidara. *” Dai gomaasi
ismaacada soimaa taata aana gaaagai masaagidagi vaasi oidigi daama
oidacami Jerusaleenaifidara abiaadara ganaagacai dai sai graagai isama
duucai gantatagituagi dai camaisoimaasi ivuaadagi vai poduucai
oigaldica agai vaasi soimaascamigada. *® Dai aapima Arnaijadami vaasi
imaasi. *° Dai aana ganootosdamu vaasi istumaasi aagai gifiooca, damos
tanasi Jerusaleenara avar daraaja asta siaascada diviagi Diuusi
guvucadada tavaagiaifidara aapima ganaamadu —astatadai ASuusi.

0 Daida aSuusi vaidacai gaojootosa abiaadara Betaaniamu, dai
vafiigidacai ganoonovi siaa duutuli. *' Dai siaa duutuldacai acovai ii dai
tavaagiamu tasai. *> Daida aojootosicami casiaa duutudacai aa suuli
Jerusaleenamu dai alia baiganaliatugai, > dai vaascara agaa
quiuupaigadara ajudidiu daraajatai siaa duutudaifia Diuusi.

Mosacaasi.

